
 Mi nú mǐ ná wɛ ta mǐtɔn lɛɛ́. Aklúnɔ, hwenu e mǐ kplé ɖo fí ɖo
Páki sín zǎnzǎn ɖagbe élɔ́ ɔ,́ bó ɖo mimɔ wɛ bɔ kun kpɛví kpɛví

lɛɛ́ ɖo tíntɔń gbɔn ali yětɔn nu wɛ, lobɔ wǐin lɛɛ́ ɖo zinzɔn wá wɛ bó
ɖo kanta yětɔn yí wɛ, bɔ xɛví lɛɛ́ ɖo han ji wɛ ɖi hǔn yětɔn lɛɛ́ ná
wú kpó awǎjijɛ kpó ɖɔhun, ɖó Páki ɖé tíin wútu é. Mǐ ɖi nǔ ɖɔ A fɔń
Jezu sín mɛkúkú lɛɛ́ mɛ, xwe mɔǩpán ɖíe, égbé, bɔ mǐ ɖo flǐnzán élɔ́
ɖu wɛ.
2 Bo gbɔ nú Páki ɖé ní tíin ɖo mǐ bǐ tɛńtin, égbé. Bónú, ɖi mɛsɛntɔ́
Tɔn lɛɛ́ ɖɔhun ɔ,́ mǐ ní mɔ nukúnnú jɛ Xó Tɔn mɛ, ɖɔ mǐ ɖo kɔnɖókpɔ́
mɛ xá Ɛ ɖo hwe énɛ́ ɔ́ nu ɖ’ayǐ, lobɔ din ɔ́ mǐ fɔń sín kú xá Ɛ bó ɖo
ayǐjínjɔń ɖó kpɔ́ ɖo Jǐxwé tɛn lɛɛ́ mɛ.
3 Xo ɖɛ dó sinsɛnzɔ́ ɔ́ jí ɖo goxɔ ɔ́ mɛ fí, gbɔn gbě lɛɛ́ bǐ jí fí e é ɖo
yiyi wɛ, gbɔn alǒkan élɔ́ jí é.
4 Gbɔ azɔn nú azinzɔnnɔ lɛɛ́ bǐ kpódó mɛ e ɖo wǔvɛ́ mɔ wɛ lɛɛ́ é bǐ
kpó. Nú é ní nyí Páki ɖé nú yě, yě lɔmɔ,̌ bó nyí tíntɔń ɖé gosín azɔn
mɛ yi hlɔňhlɔń mɛ. Bɔ mɛ e ko kú ɖo hwɛhuhu kpó agɔjijɛ kpó mɛ lɛɛ́
ɔ,́ nú yě ní nɔ gbɛ égbé gbɔn Klísu jí. Bɔ mǐ ná kpa We, ɖó mǐ byɔ́ ɖo
Nyǐkɔ Tɔn mɛ. Amǐ.
5 Un mɔ dandan ɖɔ nyɔňá jíwǔ ɖé wɛ nyí élɔ́ ɔ,́ zǎnzǎn din bó ná
dó lɛ ́ kɔ wá fí ɖo Jeffersonville, Indiana, kpódó gbɛǩplékplé ɖaxó élɔ́
kpó, bɔ agun ɔ́ gɔ́ bó túnflá bɔ mɛ lɛɛ́ ɖo te te, énɛ ́ ɔ́ gbɔn fí bǐ kpódó
kɔxóta kpó, bó ɖo mɔťoglítɛn lɛɛ́ bó ɖo fí bǐ. Nú mi mɛ e ɖo alǒkan
nu ɖo akɔta ɔ́ bǐ mɛ lɛɛ́ ɔ,́ zǎnzǎn ɖɛkpɛ ɖɛkpɛ ɖé wɛ é nyí ɖo fí.
6 Ɖo gan atɔɔ́ń mɛ égbé zǎnzǎn ɔ,́ xɔńtɔn ce kpɛví kpódó akɔńta
vɔvɔ ɖé kpó zɔn wá jɛ dó flɛtɛĺi nu bó fɔń mì. É cí ɖɔ hǔn tɔn kpɛví
ɔ́ ná wú ɖɔhun, bó ɖo ɖiɖɔ wɛ ɖɔ, “É fɔń sín kú.” Un ko nɔ mɔ xɛví
kpɛví élɔ́ dó mɔ xɔńtɔn ce ɖé ɖɔhun tɛgbɛ, ɖó un nɔ yí wǎn n’i wútu.
7 Lě e xɛxó e è ɖɔ dó wǔtu tɔn é ɖɔ gbɔn ɔ,́ “Xɛví kpɛví kɔśinnɔ ɖé
mɔ bɔ É ɖo ya ji wɛ ɖo aklúzu jí, fí e hwɛhuhu sɔ́ Ɛ ɖó é.” Nǔgbó ɔ,́
xɛví kpɛví ɔ́ ɖó hwɛhuhu ɖě ǎ. É byɔ́ ɖɔ É ní kú dó xɛví kpɛví ɔ́ tamɛ
ǎ. “Amɔ̌ é zɔn wá aklúzu ɔ́ jí bó tɛńkpɔń bó ná hɔn hǔnjɛń lɛɛ́, kpódó
bɛ̌ tɔn kpɛví ɔ́ kpó, bɔ é bló bɔ akɔńta tɔn bǐ húzú vɔvɔ.” Bɔ lě e un
jló ɖɔ nyi ní nɔ gbɔn é nɛ,́ nyi lɔmɔ,̌ ɖi gǎglónú ɖé ɖɔhun, bó ná dó
ɖo gǎn dó wɛ bó ná dó nya xɛ ɖo Nǔ susunɔ élɔ́ e tamɛ É kú dó é jí.
8 Ée mǐ mɔ nukúnnú jɛ wú ɖɔ hwenu mǐtɔn ɖó dogbó ɖo fí, ɖo tají
ɔ́ ɖó xɔńtɔn énɛ́ lɛɛ́ e ɖo tó ɖó wɛ gbɔn alǒkan jí lɛɛ́ é wútu ɔ,́ un jló
ná sɔ́ ayi mitɔn ɖó fɔ—fɔtóo ɖé jí zǎnzǎn din bɔ yɛwúnmɔ ɖé wɛ wún

hwe ɖé nu ɖíe, dó nǔmimɔ e un mɔ ɖo goxɔ ɔ́ mɛ fí é wú, bɔ é ɖɔ xó
dó Indiana gigosín, bó yi jɛ Arizona wú; fí e un ɖó ná kpé, ɖo ninɔmɛ
kpɛńxɔ-zweɖota ɖé tɔn mɛ, Wɛnsagun tɛńwe ɖe é. Ma tunwun nǔ e
ná jɛ ɖo nukɔn mɛ ǎ ɔ,́ hwenu e un jɛ fínɛ ́ ɔ,́ un ɖo linlin wɛ ɖɔ vivɔnu
gbɛ ce tɔn wɛ, ɖɔ mɛɖěbǔ kún sixú dɛ ɖo wǔwú ɔ́ nu ó; bɔ un ɖeji
ɖɔ mi mɛ bǐ kó tunwun tan ɔ.́ Bɔ énɛ́ ɔ́ gúdo ɔ́ ɖo Sabino Dovló mɛ,
zǎnzǎn lěhunkɔtɔn ɖokpó, hwenu e un ɖo ɖɛ mɛ ɔ,́ hwǐ ɖé tíin bɔ è
sɔ́ ɖó alɔ ce mɛ, bɔ è ɖɔ, “Xó ɔ́ ɖíe, bó nyí Hwǐ Xó ɔ́ tɔn.”
9 Ɖo nukɔn mɛ ɔ,́ Wɛnsagun lɛɛ́ wá tɔń jɛ wě ɖi lě e è ko dó wɛn
tɔn gbeyíɖɔ ɖɔhun gbɔn é. Bɔ ɖo hwe ɖokpó ɔ́ nu ɔ,́ Wěziza sín
kplékplé ɖaxó ɖé gosín fí e un ɖo te ɖe é, bó sɛ tɛn yi jǐ mǐlu gban ɖo
jɔhɔn mɛ, lobo lɛ ́ lɛ ̌ dó tobotobo, ɖi Wɛnsagun lɛɛ́ sín awa lɛɛ́ ɖɔhun,
bó ɖe ninɔmɛ kpɛńxɔ-zweɖota tɔn ɖé ɖo jǐnukúnsin ɖo sunvísɛkplé
Wɛnsagun lɛɛ́ tɔn ɖokpó e tɔń é mɛ.
10 Nǔnywɛ́ xéɖéxéɖé wún yɛ ɔ,́ ɖo ali ɔ́ bǐ xo bɛ ́ sín káká Mɛkisíki,
hwenu e é gosín Arizona totaligbé, ɖo fí e Yɛsinsɛn ɔ́ ɖɔ ɖɔ un ná
nɔ te ɖe é, “mǐlu kanɖé ɖo totaligbé-zǎnzǎnhwe jí Tucson tɔn.” Bɔ é
yi jɔhɔn mɛ, bɔ xójláwéma Life jlá fɔtóo lɛɛ́, “Nǔ dábaɖa ɖé ɖo káká
jɔgblólo mɛ, fí e jɔhɔn fífá ɖěbǔ má sixú kó tíin ɖe ǎ é, fí e nǔɖěbǔ
sín sin e húzú jɛ azizɔ é má sixú kó tíin ɖe ǎ é; mǐlu gban ɖo aga, bɔ
gblǒ tɔn bló mǐlu koatɔń-nukún-we,” bɔ é sí te yi jǐ sín fí e Wɛnsagun
énɛ́ lɛɛ́ ɖe é pɛṕɛṕɛ.́
11 Din ɔ,́ yě kan nǔ byɔ,́ bó ná dó tunwun. Nǔnywɛ́ xéɖéxéɖé, mɛ
ɖokpó ɖo yě mɛ ɖo Tucson, jló ná tunwun tínmɛ tɔn ɖé, amɔ̌ un ɖɔ
nú yě ǎ. Mi bǐ ko tunwun, é kó nyí ɖiɖɔ jɛ nukɔn. Amɔ̌ é nyí yědɛɛ
lɛɛ́ tamɛ ǎ; midɛɛ lɛɛ́ tamɛ wɛ.
12 Bɔ gbɔn mɔ̌ É ɖɔ xó nú mì ɖo fínɛ,́ bó ɖɔ, “Wuntun Tɛńwe
lɛɛ́ ná nyí hunhun xlɛ.́ Nǔbúdo tɛńwe lɛɛ́, nǔbúdo tɛńwe ɖo bǔ
Mawuxówéma ɔ́ tɔn ɔ,́ ée ko ɖo hwlǎhwlá sín hwenu e è dǒ gbɛ élɔ́
do ɖokpóó é, ná nyí ɖiɖe xlɛ.́” Bɔ mǐdɛɛ lɛɛ́, sɔ mɔ̌ e mǐ nyí gbɛ ̌ kpɛví
mɛɖéesɔh́wetɔ́ ɖé, nú è sɔ́ mǐ jlɛ ́ dó gbɛ ɔ́ bǐ wú ɔ́ nɛ ́ ɔ,́ mǐ kó ɖu vǐví
nyɔňá élɔ́ lɛɛ́ tɔn, nǔbúdo énɛ́ lɛɛ́ sise. Asidida, asigbígbɛ,́ nǔkún dan
tɔn, nǔkanbyɔ́ vovo élɔ́ lɛɛ́ bǐ ɔ,́ è ko ɖe yě xlɛ ́ mǐ bǐ mlɛḿlɛ,́ é nyí
gbɔn gbɛtɔ́ jí wɛ ǎ, lo ɔ́ gbɔn Mawu jí, É ɖésúnɔ, ée hun nǔbúdo tɛńwe
énɛ́ lɛɛ́ xlɛ ́ é; dó nǔ e Agun ɔ́ nyí é wú, lě e É ɖo Klísu mɛ ɖo bǐbɛńu
gbɔn é, kpódó lě e É ná nyí ɖiɖe xlɛ ́ ɖo azǎn gǔdo gúdo tɔn ɔ́ gbe
gbɔn é kpó.
13 Bɔ din ɔ,́ hwenu e élɔ́ ɔ́ yi jǐ é ɔ,́ mǐ ɖó fɔtóo ɔ́ ɖo kɔx́ota ɖo
panuxlɛ ɔ́ jí. Amɔ,̌ énɛ ́ ɔ́ gúdo ɔ,́ un ɖó fɔtóo ɔ́ ɖo nukɔn fí, ényí mi ɖó
kɛń jí ɔ́ nɛ,́ ɖi lě e xójláwéma Life jlá gbɔn é ɖɔhun. Amɔ̌ un tunwun
nú ɖɔ tó ɖó mɛ togun ce, ée è sixú mɔ ɖo fí é ɔ,́ kó kpɔń fɔtóo ɔ́ tawun
kpɔń ǎ, mi mɔ a, mi mɔ a, lě e é ɖó ná kó nyí gbɔn é.



HWE SÍN TÍNTƆ́N WƐ 3
14 Mi flín, xó jlá wɛ un ɖe hwenu e nǔmimɔ élɔ́ wá, dó Nǔɖexlɛḿɛ
Wéma ɔ́ sín xóta wú é, fí e hwɛɖɔtɔ́ xóxó hwenu tɔn lɛɛ́, ɖo fí e mǐ
mɔ Jezu ɖo Nǔɖexlɛḿɛ 1 mɛ ɖe é. Hwenu e mǐ jɛ Wuntun Tɛńwe lɛɛ́
hun xlɛ ́ jí é ɔ…́alǒ ée nyí—alǒ Agun Xweta lɛɛ́, tema, tlóló jɛ nukɔn
nú hwenu e è hun Wuntun Tɛńwe lɛɛ́ xlɛ ́ é. Klísu ɖo te kpódó “ɖa
ɖi avɔkanfún ɖɔhun, wěwé.” Bɔ un tínmɛ énɛ́ ɔ́ nú mi, ɖɔ hwɛɖɔtɔ́
Glɛňsitomɛnu xóxó hwenu tɔn lɛɛ́, kpódó hwɛɖɔtɔ́ hwexónu tɔn lɛɛ́
kpó ɔ,́ hwenu e yě xwe azinkpo ɔ́ jí, bó ná yi xwlé nǔ ɔ,́ è nɔ ná acɛ
yětɔn ɖaxó bǐ ɔ́ yě. Yě nɔ́ xwe ɖagbákún wěwé ɖé, ɖi lě e é ɖe gbɔn
é, dó ta yětɔn, bó ná dó ɖe acɛ ɖaxó bǐ yětɔn ɔ́ xlɛ.́
15 É nyɔ,́ ényí mi ná lílɛ ́ fɔtóo ɔ́ gbɔn lě bó kpɔń ɔ,́ ta nyɔ́ ɔ́ mi
sixú mɔ ɛ sín tó ɖó mɛ togun ɔ́ mɛ, Klísu wɛ. Mi mɔ bɔ nukún Tɔn
lɛɛ́ ɖo fí kpɔń wɛ, bɔ é sɔgbe lě e é sixú nyí gbɔn é bɔ nǔ bǐ vɔ ɖ’é
wú; bó xwe ɖagbákún wěwé Mawunyínyí Ɖaxó bǐ ɔ́ kpódó Hwɛɖɔtɔ́
jǐnukúnsin kpódó ayǐkúngban kpó bǐ tɔn ɔ́ kpó. Mi sixú mɔ nukún Tɔn
lɛɛ́, awɔntín, nu Tɔn a? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́]
Mi vɛ ́ kó lílɛ ́ fɔtóo ɔ́ sín lě jí, lě e yě wún gbɔn é; wá lě, lě e é ɖó ná
nɔ gbɔn é. Bɔ mi…Mi sixú mɔ ɛ a? [“Amǐ.”] É wɛ nyí Hwɛɖɔtɔ́ Ɖaxó
bǐ ɔ.́ Ɖěvo ɖěbǔ sɔ́ ɖe zɛ Éyɛ ́ wú ǎ. Bɔ gesídídó kpíkpé ɖé wɛ énɛ́ ɔ́ lɛ ́
vɔ́ nyí, alɔ tun nǔ jí ɖé ɖɔ Wɛn élɔ́ nyí Nǔgbó ɔ.́ Élɔ́ ɔ́ wɛ nyí Nǔgbó
ɔ.́ Nǔgbó wɛ. Bɔ é nɔ́ sɔ́ Ɛ dó bló Mɛ atɔngɔ́ ɖé ná ǎ, lo ɔ́ Mɛ ɖokpó
géé ɔ!́
16 Kpódó wěwé ɔ́ kpó ɔ,́ mi mɔ a, mi nɔ mɔ wiwi ɔ,́ nukúnmɛ Tɔn,
atán Tɔn, kpódó nukún Tɔn lɛɛ́ kpó. Bɔ mi ɖó kɛń jí, É ɖo nǔ kpɔń
wɛ…Wěziza élɔ́ e tɔń sín Éyɛ́ mɛ é ɖo kínkɔń wɛ dó ɖisíxwé, fí e kpɔń
wɛ É ɖe é. Bɔ ɖo aklúzu jí ɔ,́ fí e É kpɔń é nɛ,́ ɖisíxwé, fí e É sɔ́ hwɛ
kɛ hwɛhutɔ́ ɔ́ ɖe é. Ɖo Wěziza fínfɔń sín kú Tɔn tɔn mɛ ɔ,́ mǐ lɛ ́ kpo
ɖo nukɔn yi wɛ ɖo Nyǐkɔ Tɔn mɛ.
17 É jló mì, zǎnzǎn din, ɖɔ un lo ko ɖó hwenu gěgé bó—bó ná zán dó
nǔjijɛ élɔ́ lɛɛ́ jí ée zɛ yɛ nǔxokpɔń tɔn ɖěbǔ wú, bɔ è ɖe xlɛ ́ ɖɔ nǔgbó
wɛ ɖo xwe gban, alǒ xwe gbantɔń e wá yi lɛɛ́ é mɛ, ɖo fí tútútú ɖo
agun élɔ́ mɛ; sín hwe énɛ́ ɔ́ nu ɖokpóó ɖo tɔsisa ɔ́ tó, hwenu e Wěziza
ɖokpó énɛ́ ɔ́ jɛ te wá ɖo Jeffersonville fí, ɖo xwe 1933 mɛ, bó ɖɔ xó
énɛ́ lɛɛ́ é, “Ɖi lě e è sɛ ́ Jǎan Yɛhwesinlɛnúmɛtɔ́ ɔ́ dó bó ná dó jɛ nukɔn
nú wǐwá nukɔntɔn Klísu tɔn ɔ́ ɖɔhun ɔ,́ Wɛn towe ná jɛ nukɔn nú
wǐwá wegɔ́ ɔ.́” Vivɔnu hwenu ɔ́ wɛ mǐ ɖe, bɔ mǐ ɖo mimɔ wɛ. Mǐ nɔ́
kanbyɔ́ mǐɖée hwe ɖé lɛɛ́ nu ɖɔ étɛẃútu é má ka gbakpé ayǐkúngban
ɔ́ bǐ jí ǎ; vlafo hwe ɖé nu ɔ́ mǐ ná mɔ nyɔňá ɖé bó ná dó tín énɛ́ ɔ́ mɛ,
ényí é jló Mawu ɔ́ nɛ.́
18 Din ɔ́ un jló ɖɔ mi ní hun ɖo—ɖo Mawuxówéma mitɔn lɛɛ́ mɛ,
ɖó mǐ nɔ́ ɖi nǔ tɛgbɛ ɖɔ Xó ɔ́ ɖó ná wá jɛ nukɔn, xixa Xó ɔ́ tɔn. Un nɔ

xa Énɛ́ ɔ́ tɛgbɛ, ɖó É…Xó gbɛtɔ́ tɔn wɛ xó ce lɛɛ́ nyí, é ná jɛ ayǐ; amɔ̌
Mawuxó ɔ́ sixú jɛ ayǐ kpɔń gbeɖé ǎ.
19 Din ɔ́ mǐ ná—ná xa nǔ ɖo Nǔwlánwlán Mímɛ́ lɛɛ́ mɛ, nǔxixa ɖé.
Bɔ mǐ jló ɖɔ mi ní hun, jɛ nukɔn ɔ,́ tɛn atɔn ɖo Mawuxówéma ɔ́ mɛ,
bɔ un cyán bó ná xa nǔ sín mɛ. Ɖokpó ɖo yě mɛ ɖo Nǔɖexlɛḿɛ mɛ,
wěmata 1 tɔn ɔ,́ kpódó wěmafɔ 17 gɔ́ ɔ́ kpó 18 gɔ́ ɔ́ kpó; fí e É tɔń
ɖe é wɛ nyí élɔ́ ɔ́ bɔ “Ɖa Tɔn wé avɔkanfún ɖɔhun; bɔ afɔ Tɔn lɛɛ́ cí
ganvɔ ɖɔhun.” Bɔ énɛ ́ ɔ́ gúdo ɔ́ un jló ɖɔ mi ní lɛ ́ sɔ,́ ɖo Mawuxówéma
mitɔn lɛɛ́ mɛ, Hlɔm̌anu lɛɛ́ 8:11. Un cyán, zǎnzǎn din, tɛn atɔn bó ná
xa, sín Nǔwlánwlán Mímɛ́ lɛɛ́ mɛ, nú Wɛn ce égbé, ée Aklúnɔ ɔ́ sɔ́ ɖó
ayi ce mɛ nú fínfɔń sín kú ɔ.́ Bɔ énɛ́ ɔ́ gúdo ɔ́ un jló ɖɔ mi ní lɛɛ́ sɔ,́
mɔ̌ ɖokpó ɔ,́ Maki 16:1 kpódó 2 kpó. Fínɛ ́ wɛ un ná ɖe nǔ—nǔtínmɛ
ce sín.
20 Din ɔ́ ɖo Nǔɖexlɛḿɛ 1:18 mɛ ɔ,́ mǐ ɖo Xó élɔ́ lɛɛ́ xa wɛ, 17 kpódó
18 kpó.

Ée un mɔ ɛ ɔ,́ un jɛ ayǐ ɖo asá tɔn mɛ bó cí mɛkúkú ɖɔhun. Bɔ
é ɖó alɔ tɔn ɖisí ɔ́ jǐ ce, bó ɖɔ nú mì ɖɔ, Ma ɖi xɛsi ó; ɖó Nyɛ
wɛ nyí mɛ e jɛ nukɔn ɔ́ bó nyí mɛ e gbɔn gǔdo é:
Nyɛ wɛ nyí mɛ gbɛɖe ɔ,́ bɔ un ko kú ɖ’ayǐ; bɔ, é ɖíe, un ɖo gbɛ

káká sɔýi e, Amǐ; kú kpódó kútomɛ kpán sín cávi ɖo así ce.
21 Bɔ ɖo Hlɔm̌anu lɛɛ́ wěmata 8 gɔ́ ɔ́ kpódó wěmafɔ 11 gɔ́ ɔ́ kpó mɛ
ɔ,́ mǐ ɖo élɔ́ ɔ́ xa wɛ.

Amɔ̌ ényí mɛ e fɔń Jezu sín mɛkúkú lɛɛ́ mɛ ɔ́ sín Yɛ ɖo mi mɛ
ɔ,́ mɛ e fɔń Klísu sín mɛkúkú lɛɛ́ mɛ ná ná gbɛ agbaza mitɔn e
ɖo te nú kú ɔ́ lɔmɔ̌ gbɔn Yɛ tɔn e ɖo mi mɛ é jí.

22 Bɔ din ɔ́ ɖo Maki wěmata 16 gɔ́ ɔ́ mɛ, wěmata fínfɔń sín kú tɔn
ɔ,́ wěmata 16 gɔ́ ɔ,́ wěmafɔ 1 tɔn ɔ́ kpódó 2 gɔ́ ɔ́ kpó.

Ée gbɔjɛzán wá yi ɔ,́ Mali Magidalanu ɔ,́ nɔ…kpódó Mali Jaki
sín nɔ ɔ́ kpó, kpódó Salomɛɛ́ kpó, hɛn nǔsáwǔ wǎnɖagbenɔ wá,
bó ná yi sá n’i.
Aklúnɔzángbla sín azǎn nukɔntɔn ɔ́ gbe zǎnzǎn tɛɛn ɔ,́ yě yi

yɔdo ɔ́ kɔn hwenu e hwe ɖo tíntɔń wɛ é.
23 Din ɔ,́ nǔxixa ce zǎnzǎn din ɔ,́ un jló ná sɔ́ ɖi nǔxixa ɖɔhun: Hwe
Sín Tíntɔń Wɛ. Bɔ ɖi xóta ɖé ɖɔhun ɔ,́ un jló ná zán, “Hlɔňhlɔń e nɔ
ná gbɛ mɛ é.”
24 Din ɔ,́ mi tunwun a, ta nyɔ́ ɔ́ mi ko ɖótó hladyóo bó ko se bɔ
mawuzɔẃatɔ́ vovo lɛɛ́ ɖɔ xó. Bɔ Nɔví súnnu nukúnɖéjí mǐtɔn Neville
zǎnzǎn din ɖo xó ɖɔ dó xóta tɔn Páki tɔn wú wɛ, dó fínfɔń sín kú wú.
Bɔ un lin ɖɔ vlavo un na sɔ́ ɛ gbɔn a—aliswɛɛ́ń e gbɔn vo é ɖé jí, é nyí
bó ná dó gbɔn vo wɛ ǎ, lo ɔ́ bó ná dó vɛ́ kó gɔ́ kpɛví ɖé ná kpowun,

vlafo gbɔn zwe ɖěvo jí, nú mi. Nǔwlánwlán lɛɛ́ ɔ,́ zwe ɖěbǔ e jí mi
gbɔn kpódó Nǔwlánwlán lɛɛ́ kpó ɔ,́ É nɔ́ xlɛ ́ Jezu Klísu tɛgbɛ. Mi sixú
jɛ zɔ ná, gbɔn ɖěbǔ ǎ. É nɔ́ ɖe E xlɛ ́ tɛgbɛ.
25 Din ɔ,́ ée gbɛ ɔ́ égbé ɖo ée nyí—ée nyí sinsɛnzɔ́ flǐn tɔn ɖé mɛ ɔ,́
alǒ, é hwe bǐ ɔ,́ ɖo Amɛlíkatokpɔn Kplékplé lɛɛ́ mɛ kpódó akpáxwé
ayǐkúngban ɔ́ tɔn élɔ́ kpó, zǎnzǎn din ɔ,́ ɖo agun lɛɛ́ mɛ kpó fí bǐ kpó
ɔ,́ è ɖo flǐn ée nyí—ée nyí ɖuɖéjí ɖaxó hú gǎn bǐ e gbɛtɔ́ ɖó kpɔń é
tɔn sín azǎn ɖu wɛ.
26 Un lin, ɖi Mɛhwlɛńgántɔ́ ɖɔhun hwenu e É kú é, alǒ ɖi vǐ kpɛví
ɖé ɖɔhun hwenu e è ji I dó é ɔ,́ É sixú kó ɖo fí má wá ayǐkúngban jí
ǎ. Bɔ hwenu e É kú dó é ɔ,́ dandan mɛ ɔ́ É súnsún hwɛ mǐtɔn lɛɛ́ sín
kɔ nú mǐ. Amɔ,̌ có ɔ,́ vǐ yɛy̌ɛ ́ kpɛví ɖagbe ɖagbe gěgé tíin bɔ è ji, bɔ
gbɛtɔ́ gěgé tíin bó ji ya lobo kú ɖó nǔjɔnǔ ɖé tamɛ, amɔ̌ mɛ ɖokpó
tíin kpɔń gbeɖé bó ná sixú lɛ ́ fɔń éɖée sín kú káká wá jɛ égbé ǎ.
27 Din ɔ,́ énɛ ́ ɔ́ wɛ nyí aklúnɔzángbla ɖaxó bǐ e ɖo tan mɛ, azǎnɖuɖu
ɖaxó hú gǎn bǐ ɖo hwe lɛɛ́ bǐ nu, Páki élɔ́ ɔ́ wɛ nyí hwenu e É ɖe xlɛ ́
ɖɔ nǔ e Émí ɖɔ é ɔ́ nyí nǔgbó dó é. Gbɛtɔ́ sixú ɖɔ nǔ ɖé lɛɛ́, é ká ɖo
mɔ̌ có è sixú ɖi nǔ ná pɛṕɛṕɛ,́ bó yi gɔngɔn mɛ ǎ, káká jɛ hwenu e è
ɖe xlɛ ́ ɖɔ Nǔgbó ɔ́ wɛ dó é. Bɔ ɖi Mawu, Ée ɖɔ, “Mi ní nɔ ba do nú
nǔ lɛɛ́ bǐ kpɔń; mi ní nɔ tɛ ́ dó nǔ e nyɔ́ é wú” é ɔ,́ É ná kó ɖɔ nú mi
ɖɔ mi ní wa nǔɖé bɔ É má ná wa É ɖésúnɔ ǎ. Hǔn É ɖe Mɛ e kú dó
hwɛ mǐtɔn lɛɛ́ tamɛ é xlɛ ́ nǔgbó.
28 Bɔ, din ɔ,́ é nyí flǐn sín azǎn ɖé kɛɖ́ɛ,́ nú Páki sín folówa ɖaxó
ɖaxó élɔ́ lɛɛ́ bǐ, kpódó Páki sín gbǎkún lɛɛ́ kpó, kpódó azwi vɔvɔ yɛɛ́ ́
lɛɛ́ kpó, kpódó nǔ mɔȟunkɔtɔn lɛɛ́ kpó, ée mǐ sɔ́ d’é mɛ lɛɛ́, kpódó
azǎn ɖuɖu mímɛ́ ɖé kpó wɛ ǎ; énɛ ́ ɔ́ sɔgbe ganjí, amɔ̌ nǔjɔnǔ ɔ́ wɛ nyí
élɔ́ ɔ́ ɖo ali énɛ ́ ɔ́ xo ǎ.
29 Ɖi mɛ lɛɛ́ ɖɔhun égbé ɔ́ yě ɖo tíntɛńkpɔń wɛ bó ná ɖɔ, “Mǐ ɖó ná
klɔ́ afɔ nú mɛ azɔn ɖokpó xwe ɖokpó ɖokpó, ɖo—ɖo Nyɔňuzángbe,
lobɔ ɖo Axɔśúzángbe ɔ́ mǐ ɖó ná ɖu kɔnɖókpɔ́ sín nǔɖuɖu ɔ,́” kpódó
nǔkplɔńmɛ vovo lɛɛ́ kpó ée nyí…Yě nɔ́ dɔn nǔ ɖɔ azǎn élɔ́ alǒ azǎn
énɛ́ gbe wɛ é ɖó ná nyí a jí, alǒ gbɔjɛzán ɖé gbe alǒ aklúnɔzángbla ɔ́
sín azǎn nukɔntɔn ɔ́ gbe wɛ é ɖó ná nyí a jí; alǒ…Hwɛndo kpowun
wɛ nǔ élɔ́ lɛɛ́ bǐ nyí. Ɖagbe tɛ ́ ɖěbǔ ɖo yě mɛ ná dó wa nú mi, ɖɔ mi
bló Kalɛḿu alǒ mi bló Kalɛḿu ǎ, ényí Gbɛ ɖěbǔ má ɖo mi mɛ ǎ? Flǐn
sín azǎn ɖé kpowun wɛ. Énɛ́ ɔ,́ nǔɖěbǔ tíin bó sɔ́ ta énɛ ́ ɔ́ ǎ, amɔ̌ yě
kó sɛn hwɛndo yětɔn lɛɛ́ dódó, amɔ̌ yě jó nǔ tají ɔ́ dó.
30 Satáan nɔ ké ya nú lě do e mi jɔ sinsɛnnɔ sɔ́ é, alǒ lě do e mi ɖo
hwɛjijɔ jí ɖo Nǔkplɔńmɛ mitɔn mɛ sɔ é ǎ. Ényí mi xo Gbɛ énɛ́ ɔ́ kpo
hǔn, mi ná fɔń wá gbɛ, gbɔn ɖěbǔ ǎ. É kpɛn lě do e mi jɔ sinsɛnnɔ sɔ́

é, lě do e mi nyɔ́ sɔ é, agun nabí e sín mɛ mi nyí alǒ mi ná wá nyí é
ɔ,́ é ɖɔ nǔ ɖokpó ǎ afi nú mi vɔ́ jɔ.
31 Énɛ́ ɔ́ wú ɔ,́ ényí Mawu fɔń Jezu sín mɛkúkú lɛɛ́ mɛ ɔ,́ É fɔń Ɛ wá
gbɛ nú flǐn ɖé wɛ a? Bɔ fínfɔń sín kú sín zǎnzǎn nɔ jɛ ɖo azǎn ɖo—
ɖokpó géé gbe ɖo xwe ɔ́ mɛ wɛ a, alǒ azǎn ɖé gbe e mǐ nɔ ɖu élɔ́ ɔ́ é
wɛ a? Alǒ, fínfɔń sín kú Tɔn sín leɖutɔ́ lɛɛ́ wɛ mǐ nyí a? Étɛ ́ ɖɔ wɛ é
ká ɖe nú nyɛ? Étɛ ́ ɖɔ wɛ é ká ɖe nú midɛɛ lɛɛ́? Din ɔ́ mǐ ɖi nǔ, gbɔn
nǔɖiɖi gbla mɛ, ɖɔ É fɔń sín mɛkúkú lɛɛ́ mɛ, amɔ̌ étɛ ́ wɛ énɛ́ ɔ́ ká ɖó
ná wa xá nyɛ? Xwe afɔwó ɖíe wɛ énɛ́ ɔ́ jɛ.

Din ɔ́ bó ná dó mɔ nǔxixa élɔ!́
32 Ée nǔ cikɔ nú mì, bɔ awa ce ɖo vǐvɛ ́ wɛ, ɖó nyɛ̌ e dotóoví ɔ́ dó
nú mì lɛɛ́ é wú é. Ɖó, un xwe xugúdo din, lě e mi tunwun gbɔn é, ɖo
azǎn ywɛywɛ ɖé mɛ, bɔ un ɖó ná yí nyɛ ̌ élɔ́ lɛɛ́, nyi kpó vǐ ce súnnu
kpó. Bɔ kpódó koleláa, hwesivɔźɔn kpó, kpódó nǔ lɛɛ́ bǐ kpó ɔ,́ nǔ
cikɔ nú mì tawun, bɔ énɛ ́ ɔ́ dó azɔn mì. Ée, Sezáa byɔ́ ɖɔ è nǐ yí nyɛ ̌
élɔ́ lɛɛ́ cóbɔ è nǎ byɔ́ akɔta ɖě ɔ́ mɛ. Bɔ Éyɛ́ ɖɔ, “Sɔ́ nǔ e nyí Sezáa
tɔn ɔ́ jó nú Sezáa, amɔ̌ énɛ ́ ɔ́ gúdo ɔ́ bó sɔ́ nǔ e nyí Mawu tɔn ɔ́ jó nú
Mawu.”
33 Bɔ hwenu e un ɖo ayǐjínjɔń ɖo fínɛ,́ bó ɖo nǔ kanbyɔ́ nyiɖée wɛ
ɖɔ étɛ ́ un ná ɖɔ nú tó ɖó mɛ togun élɔ́ e ɖo te zǎnzǎn din é ɔ;́ ɖěe
tamɛ un dó kú ɖaxó dó é, énɛ ́ ɔ́ súnnu kpódó nyɔňu kpó e ná sɔ́ gbɛ
yětɔn ɖó xwi jí nú nǔ e mi ná ɖɔ é. “Nɛ̌ un ka ɖó ná wa gbɔn? Étɛ ́ wɛ
un ɖó ná sɔ́ ɖi nǔxixa ɖé ɖɔhun?”
34 Bɔ énɛ́ ɔ́ gúdo ɔ́ hwenu e un ɖo ayǐjínjɔń ɖo fínɛ,́ bó kó ɖibla ɖo
amlɔ dɔ́ wɛ ɔ,́ hɔn ce ɖɔ nǔ gogogo, ɖo gbɛnde mɛ ɖo xwé ɔ́ nukɔn.
Mɛɖěbǔ ɖo fínɛ ́ zɛ nyɛ ɖésúnɔ wú ǎ, lě e un tunwun gbɔn é. Un ɖótó.
Un mɔ nǔ jɛ mɛ bɔ é sɔgbe tútútú ǎ. Hwe ɖé nu gúdo ɔ,́ azɔw̌axɔsá ce
sín hɔn, fí e un nɔ gbɔn byɔ́ xɔ e mɛ un nɔ kplɔń nǔ ɖe é mɛ é, é ɖɔ nǔ
gogogo, bɔ mɛɖé ɖo hɔn ɔ́ xúxú wɛ magbokɔ. Bɔ un—un yi hɔn ɔ́ jí
bó hun hɔn ɔ,́ bɔ, nǔ e kpácá mì ɔ,́ nyɔ—̌nyɔňuví ɖɛkpɛ ɖɛkpɛ, kpɛví,
ée ɖó ɖa koklójónɔ, bó ɖó nukún fɛśinnɔ é ɖé ɖo te ɖo fínɛ,́ lobɔ é cí
Páki sín folówa kpɛví ɖé ɖɔhun; é ɖo ayǐjínjɔń ɖo fí bó ɖo kpínkpɔń
mì wɛ din.
35 É sɔ́ káti ɖokpó jó nú mì. Bɔ é wɛ nyí…Nǔgbó ɔ,́ un lin ɖɔ hwenu
e un na yi xwé gbe ɔ́ Páki sín káti lɛɛ́ ná ɖe, kpódó kpikpotɔ́ kpó; amɔ̌
élɔ́ ɔ́ wɛ nyí ɖokpónɔ géé, ée un ko mɔ yí, sín hwenu e un gosín xwé
gbe é. Bɔ é ɖɔ, “Nɔví súnnu Branham, nyɛ kpódó papáa kpó gɔń wɛ
élɔ́ ɔ́ gosín.” É jló ná ɖeji ɖɔ “nyɛ” ɖ’é mɛ. Bɔ tɔ́ tɔn e ɖo gǒjángǒján
jɛ wɛ, ɖo ayǐjínjɔń ɖo azinkpo-kɛkɛf́ɔnɔ ɖé mɛ ɔ,́ wɛ sɛ ́ káti élɔ́ dó.
Hwenu e un sɔ́ ɛ bó dó kú nú wǎnyínámɔ kpɛví ɔ,́ hwenu e é lɛ ́ kɔ bó
ɖidó sín hɔn ɔ́ ta é ɔ,́ un hun káti ɔ.́

36 Bɔ ninɔmɛ káti élɔ́ tɔn mɛ wɛ un ɖe nǔxixa ce sín. Ɖó, ɖo káti ɔ́
jí wɛ Mɛmímɛ́ Maki 16:1 kpódó 2 kpó ɖe, hwetíntɔń, hwe ɖo tíntɔń
wɛ. Énɛ́ ɔ́ gúdo ɔ́ un lin nǔ kpɔń dó énɛ́ ɔ́ wú, bɔ énɛ́ ɔ́ gúdo ɔ́ bó lin
nǔ dó xóta élɔ́ wú “gbɛníná,” Jezu Klísu e na fɔń sín mɛkúkú lɛɛ́ mɛ
é tɔn, énɛ ́ ɔ́ un sɔ́ xóta ce.
37 Din ɔ,́ hwe, hwenu e hwe ɖo tíntɔń wɛ é. É nyɔ,́ hweɖénu tíin
ɖ’ayǐ bɔ gbɛ élɔ́ ɖo ablu blěbǔ mɛ. É ɖó ninɔmɛ ɖě ɖ’ayǐ ǎ, bɔ é ɖo
vɔ.̌ Bɔ sin cyɔń nukúnmɛ tɔn bǐ, bɔ é ɖo fínɛ ́ ɖo jɔhɔn ablu tɔn, ée cí
kpitii, bó dó zǐnflú é mɛ. Bɔ Yɛ Mawu tɔn ɖo yiyi wɛ ɖo sin énɛ́ ɔ́ ta
nu, bó ɖɔ, “Wěziza ní tíin.” Mawu ɖó hwɛjijɔ ɖé bó ná dó wa mɔ,̌ ɖó
ɖo sin énɛ́ ɔ́ glɔ́ ɔ́ nǔkún lɛɛ́ ɖe bɔ É kó dó ɖ’ayǐ, bɔ é byɔ́ ɖɔ yě ní ɖó
hwe sín wěziza énɛ ́ ɔ́ bó ná dó nɔ gbɛ.
38 Bɔ Wěziza nukɔntɔn e è nǎ kpɔń ɖo ayǐkúngban jí ɔ́ wɛ nyí
Mawuxó e è ɖɔ é. Wěziza nukɔntɔn e xo ayǐkúngban ɔ́ kpɔń é wɛ
nyí Mawuxó e è ɖɔ é. É ɖɔ, “Wěziza ní tíin,” bɔ wěziza tíin. Énɛ ́ ɔ́ sɔ́
ablu dó húzú jɛ wěziza, bó ná dó hɛn gbɛɖíɖó awǎjijɛ kpódó gbɛ kpó
tɔn wá ayǐkúngban jí. Énɛ ́ ɔ́ gúdo ɔ,́ Yɛ Mawu tɔn ɔ,́ hwenu e É ɖo
yiyi wɛ kpó wǎn yíyí kpódó xomɛnyínyɔ́ kpó, ɖo azǎn ɖaxó énɛ́ ɔ́ gbe,
azǎn nukɔntɔn e nyí ayǐtehɔňnu gbɛɖíɖó ɔ́ tɔn ɖo ayǐkúngban ɔ́ jí é;
hwe tɔń bó za ayǐ, kpó hǐnhɔń tɔn kpó, bó xú sin e ɖo ayǐkúngban jí
é síin, bó bló jɔhɔn ɖé ɖo aga. Bɔ, azɔn nukɔntɔn ɔ́ nɛ,́ bɔ è ɖo awǎjijɛ
kpódó gbɛ kpó ná hɛn wá wɛ ɖo ayǐkúngban jí, gbɔn nǔkún ɖé gbla
mɛ nɛ.́ Ganxixo ɖaxó ɖé nɛ.́
39 Amɔ,̌ óo, é nyí nǔtí, hwetíntɔń énɛ ́ ɔ,́ kpan nukɔn hwetíntɔń ɖo
Páki sín zǎnzǎn énɛ́ ɔ́ ǎ. Hwe élɔ́ nu ɔ,́ kpó hwe e ɖo te cí wɛ ɖo
jǐnukúnsin é kpó ɔ,́ é hɛn hwetíntɔń ɖaxó ɖé wá hú ɖ’ayǐ tɔn; ɖó wɛn
ɖaxó ɖé wɛ wá kpó hwetíntɔń élɔ́ kpó, hú ée wá kpó hwetíntɔń e tíin
ɖo bǐbɛḿɛ é kpó. Hwetíntɔń élɔ́ hɛn wɛn ɖé wá, ɖɔ, “É fɔń sín kú! È
nǎ Ɛ gbɛ ɖo mɛkúkú lɛɛ́ mɛ, ɖi lě e è dǒ akpá Tɔn gbɔn é ɖɔhun. É
fɔń sín mɛkúkú lɛɛ́ mɛ.”
40 Azɔn nukɔntɔn e hwe tɔń, ɖo Bǐbɛḿɛ mɛ ɔ,́ é ɖo wɛn ɖé hɛn wá
wɛ ɖɔ gbɛ ná tíin ɖo ayǐkúngban jí, gbɛ e ɖo te nú kú é ɖé.
41 Amɔ̌ hwe élɔ́ nu ɔ,́ hwenu e hwe tɔń é ɔ,́ hwetíntɔń we ɖo bǔ
ɖé—ɖé wɛ tíin; ɖě ɔ,́ Vǐ ɔ,́ wɛ ɖo tíntɔń wɛ. É nyí…s-u-n sín tíntɔń
kɛɖ́ɛ ́ wɛ ǎ, S-o-n ɔ́ wɛ tɔń bó ná dó hɛn Gbɛ Mavɔ mavɔ wá nú Nǔkún
e sín akpá Mawu dó é bǐ bɔ gbɔn nǔtunwuntunwun sín do gbla mɛ ɔ́
É kó mɔ ɖo ayǐkúngban ɔ́ jí ɖ’ayǐ é.
42 Mɔ̌ ɖokpó ɔ́ wɛ atín lɛɛ́ sín—sín gbɛ má sixú kó nɔ gbɛ ɖo gǔdo
fínɛ ́ ɖo bǐbɛḿɛ nú s-u-n ɔ́ má kó tíin bó ná dó hɛn ɛ wá gbɛ ǎ; mɔ̌
ɖokpó ɔ́ wɛ, égbé ɔ,́ hwenu e Mawu ví lɛɛ́ ɖo ayǐkúngban jí é ɔ,́ é nɔ́
byɔ́ Wěziza S-o-n tɔn ɔ́ bó ná dó hɛn yě wá Gbɛ Mavɔ mavɔ mɛ, mɛ

e É kó cyán bɔ É kó tunwun cóbɔ è dǒ gbɛ élɔ́ do lɛɛ́ é. É kó cyán yě
ɖo Éɖée mɛ cóbɔ è dǒ gbɛ élɔ́ do.
43 Bɔ ɖo Páki sín zǎnzǎn ɔ,́ hwe énɛ́ ɔ́ nu ɔ,́ agbaza mǐtɔn lɛɛ́ ɖo kɔ́
élɔ́ mɛ ɖo fíɖé ɖo hwe énɛ́ ɔ́ nu, ɖó kɔǵúdu ayǐkúngban jí tɔn wɛ mǐ
nyí. Bɔ ɖo Sɛx́wé ɔ,́ flǐn Wéma ɖé ɖe, bɔ azɔňyíkan Tɔn lɛɛ́ ɖo É mɛ,
É tunwun ɖɔ ɖó Mawu Ví élɔ́ fɔń sín kú wútu ɔ,́ É ná lɛ ́ fɔń sín kú nú
Gbɛ vǐ ɖokpó ɖokpó e è ko ɖe gbe ná ɖ’ayǐ nú hwenu ɖaxó élɔ́ é. É
tunwun ɖɔ é ná nyí mɔ.̌ Bɔ mi kpɔń lě do e hwetíntɔń énɛ ́ ká ɖó susu
hú lě e é ɖe ɖo bǐbɛḿɛ, ɖo hwenu e ayǐ hɔń azɔn nukɔntɔn ɔ́ gbɔn é!

Din ɔ,́ ɖo Páki sín Wuntun gbigba sín nǔjijɛ ɖaxó élɔ́ ɔ́ hwenu!
44 Din ɔ,́ égbé ɔ́ mǐ ɖó kpɛńwé, ɖi Páki sín wuntun ɖɔhun. Mɛ lɛɛ́
nɔ́ sɛ ́ wɛn ɖé dó, mɛ ɖé nɔ́ sɛ ́ dó mɛ ɖě ɔ,́ énɛ ́ ɔ́ bó ná dó nɔ gǔdo nú
fúnjɔdómɛ alǒ gběxixo ɖaxó élɔ,́ bónú dotóo lɛɛ́ kpódó dotóozɔ́ sín
nǔnywɛ́ kpó ná dó wa azɔ̌ ɖo nǔɖé jí, bó ná dó dɔn ganmɛ nú kpɛńwé
alǒ bó ná dó dó alɔ mɛ ɖo kpɛńwé sí. Wuntun wɛ yě nyí, nǔ e mǐ nɔ́
ylɔ́ ɖɔ Páki sín wuntun ɖé é, hwenu e mǐ sɛ ́ wɛn ɖé dó nɔzo mǐtɔn é.
Amɔ̌ nú mǐ mɔ wɛn ɔ́ yí ɔ,́ è gba wuntun énɛ́ ɔ,́ ɖó wuntun ɔ́ wɛ nyí
nǔ e nɔ́ hɛn wɛn ɖé ɖó bǐblá ɖó xomɛ é.
45 Bɔ din ɔ,́ Wuntun titewungbe Páki tɔn ɔ,́ ɖo hwetíntɔń élɔ́ hwenu
ɔ,́ nyí gbigba; bɔ nǔbibɛ Gbɛ kú gúdo tɔn tɔn ɔ́ nyí ɖiɖe xlɛ.́ Cóbónú
hwe énɛ́ ɔ́ nu ná su ɔ,́ mǐ kó tunwun ɖ’ayǐ ǎ. Gbɛ élɔ́ xo éɖée kplé
ɖo ablu mɛ, bó ɖo avi dlá wɛ lɛ ́ lɛ ̌ do, ɖo gbɛtɔ́ sín nǔvɛd́ómɛ mɛ.
Linlinɖíɖó lɛɛ́ ɖo gbɛtɔ́ sín ayi mɛ, hwɛndo e è blǒ ɖó te é. Gbɛtɔ́ lɛɛ́
nɔ́ sɛn nǔmɛsɛn lɛɛ́. Yě nɔ́ sɛn hwe. Yě nɔ́ sɛn vodun alɔkpa lɛɛ́ bǐ. Bɔ
mɛ alɔkpa e ko ɖɔ nǔ ɖé lɛɛ́ bǐ ɔ,́ yě mɛ bǐ wɛ yi yɔdo mɛ, bɔ yě cí
yɔdo mɛ.
46 Amɔ̌ è ko hɛn Wuntun titewungbe ɔ́ gba, bɔ Mɛ E nɔ gbɛ ɖokpó
kpɔń ɖi lě e mǐ nɔ́ nɔ gbɛ gbɔn é ɖɔhun é, kú ɖi lě e mǐ ná kú gbɔn
é, bó fɔń sín mɛkúkú lɛɛ́ mɛ. Zǎnzǎn tɛ ́ ɖíe! Ɖěbǔ tíin é ɖɔhun kpɔń,
ɖo tan gbɛ ɔ́ tɔn bǐ mɛ ǎ. È ɖe nǔbibɛ ɔ́ xlɛ ́ ɖɔ É nyí fínfɔń sín kú bó
lɛ ́ nyí Gbɛ.
47 Bɔ É ɖɔ, hwenu e É tɔń bó wá zǎnzǎn énɛ́ ɔ́ é ɖɔ, “Ɖó un ɖo gbɛ
wú ɔ,́ mi lɔmɔ̌ ná nɔ gbɛ.” É nyí É nyí mɛ e ɖu le fínfɔń sín kú tɔn ɔ́
kɛɖ́ɛ ́ wɛ ǎ, amɔ̌ Nǔkún énɛ́ lɛɛ́ bǐ e ɖo gbigbɔjɛ ́ wɛ ɖo Mawu sín akpá
ɖaxó ɔ́ mɛ ɔ́ nyí fínfɔń sín kú wá Gbɛ énɛ́ ɔ́ sín leɖutɔ.́ Ɖó, É ɖɔ, “Ɖó
Un ɖo gbɛ wútu ɔ,́ mi lɔmɔ̌ ná nɔ gbɛ.” Wuntun ɔ́ sín gbigba ɔ́ nɛ.́ Ɖó
è kplá Ɛ wá wútu ɔ,́ mɔ̌ ɖokpó wɛ mɛ ɖokpó ɖokpó e ɖo Klísu mɛ ɔ́
ná nyí kpíkplá wá kpó É kpó gbɔn.
48 Ɖo hwetíntɔń susunɔ élɔ́ hwenu ɔ,́ Mawu ɖe xlɛ ́ ɖɔ nǔgbó wɛ, alǒ
tun alɔ jí, Xó Tɔn. Aluwɛ kpódó nǔxokpɔń kpó bǐ e ko ɖo yiyi wɛ ɖo
ayi mɛ lɛɛ́ tɔn lɛɛ́ mɛ ɔ́ nyí ɖiɖe síin, ɖó Éyɛ́ Mɛ e ko nɔ gbɛ ɖ’ayǐ, bó

kó ɖu nǔ, lobo ko nu sin, bó ɖó kɔnɖókpɔ́ xá gbɛtɔ́ kúnkan ɔ́ ɖíe, wɛ
ɖɔ, “Un ɖó acɛ bó ná sɔ́ gbɛ Ce jó; Un ɖó acɛ bó ná lɛ ́ fɔń ɛ wá gbɛ”
e. Bɔ din ɔ́ é nyí É ɖɔ nǔ ɖé kɛɖ́ɛ ́ wɛ ǎ, lo ɔ́ É ɖe xlɛ ́ ɖɔ Nǔgbó ɔ́ wɛ.
Óo, mi kpɔń nǔ susunɔ e énɛ ́ ɔ́ nyí é!
49 Un ɖeji zǎnzǎn din ɖɔ káká wá jɛ mǐ, mɛ e ɖi nǔ ná lɛɛ́ é jí ɔ,́ mǐ
sixú mɔ nukúnnú jɛ nǔ ɖaxó e énɛ ́ ɔ́ nyí é mɛ ǎ. Ɖó É fɔń sín mɛkúkú
lɛɛ́ mɛ wú ɔ,́ mǐ lɔmɔ̌ kó fɔń sín mɛkúkú lɛɛ́ mɛ, ɖó mǐ ɖo É mɛ ɖ’ayǐ.
50 Mi ɖó kɛń jí lo. Lě e zǐnflú cyɔń ayǐkúngban ɔ́ jí, bɔ nǔkún lɛɛ́ má
sixú nɔ gbɛ nú s-u-n ɔ́ má tɔń ǎ ɔ,́ mɔ̌ wɛ zǐnflú cyɔń ayǐkúngban ɔ́ jí
gbɔn ɖ’ayǐ. Bɔ din ɔ́ S-o-n tɔń, bɔ Wěziza énɛ ́ ɔ́ hɛn zǐnflú bǐ gbadó,
hwenu e É gbakpé gbɔn akɔta lɛɛ́ bǐ mɛ, ɖo mɛ lɛɛ́ mɛ, ɖɔ jí, “É ɖo
fí ǎ, amɔ̌ É fɔń sín kú!” Mi kpɔń—mi kpɔń xóɖiɖɔ mɔȟunkɔ! É ɖe xlɛ ́
ɖɔ Xó Émítɔn nyí nǔgbó. É ɖe xlɛ ́ ɖɔ É nyí nǔgbó, ɖɔ nǔgbó wɛ, ɖó É
ɖu ɖo kú, kútomɛ, kpódó yɔdo kpó jí lo.
51 Atɔnɖobǔ awǒvi tɔn: kú, kútomɛ, kpódó yɔdo kpó; ɖó Satáan wɛ
nyí mɛ e hɛn kú wá é, é nyí mɛ e tɔn wɛ kútomɛ nyí é, bó lɛ ́ nyí mɛ
e tɔn yɔdo ɔ́ lɔmɔ̌ nyí é. Bɔ atɔnɖobǔ Satáan tɔn ɔ́ nɛ,́ bɔ nǔ ɖokpó
géé wɛ zɔń, énɛ ́ ɔ́ wɛ nyí kú. Kú ɔ,́ mi nɔ yi yɔdo mɛ; bɔ ɖěe mi nyí
hwɛhutɔ́ ɔ,́ mi nɔ yi kútomɛ. Nǔ ɖokpó ɔ́ ɖésúnɔ wɛ bǐ nyí, atɔnɖobǔ
Satáan tɔn, ée nyí kú é. Énɛ ́ ɔ́ wɛ hɛn gbɛtɔ́ dó gankpá mɛ xwe élɔ́ lɛɛ́
bǐ mɛ.
52 Amɔ̌ din ɔ́ atɔnɖobǔ Mawu tɔn nǔgbó ɔ,́ ée nyí Mɛ e nyí ɖiɖe xlɛ ́
ɖó alɔnu ɖo Klísu mɛ, Ée nyí Gbɛ é, bó kó gba Wuntun lɛɛ́ bó kó ɖu
ɖo kɛntɔ́ ɔ́ jí, lobo ko fɔń sín kú, Mawu nǔgbó ɖokpó gbɛɖe ɔ.́ “Nyɛ
wɛ nyí Mɛ e ko kú ɖ’ayǐ, bɔ Un ɖo gbɛ káká sɔýi, bó ɖó cávi kú kpódó
kútomɛ kpó tɔn lɛɛ́.” Mawu, ɖo Ɖokpó mɛ, húzú Gbɛtɔ,́ bó nɔ mǐ mɛ,
lobo ɖu ɖo kɛntɔ́ ɖokpó ɖokpó jí. Bɔ é kó xlɛ ́ ɖɔ è ɖu ɖo atɔnɖobǔ
Satáan tɔn jí, bɔ atɔnɖobǔ Mawu tɔn ɔ́ nyí ɖiɖe xlɛ,́ ɖó Mawu ɖokpónɔ
géé wɛ ɖó acɛ bó ná dó lɛ ́ vɔ́ hɛn Gbɛ wá. É wɛ nyí Emanuwɛĺi énɛ ́ ɔ.́
Mawu nyí ɖiɖe xlɛ ́ ɖó alɔnu ɖo agbaza mɛ.
53 Abǎ jɔ bɔ É kpé wú bó ɖɔ ɖo fínɛ,́ Matíe wěmata 27 gɔ́ ɔ,́ “Acɛ
e ɖo Jǐnukúnsin kpódó ée ɖo ayǐkúngban jí ɔ́ kpó bǐ wɛ è sɔ́ dó así
Ce. Un sɛ ́ mi dó bónú mi ná nyí kúnnuɖetɔ́ Ce lɛɛ́, gbɔn gbɛ ɔ́ bǐ mɛ.”
É kó ɖu ɖo kú, kútomɛ, kpódó yɔdo kpó jí. É bló mɔ̌ kɛɖ́ɛ ́ ǎ; bó tɔń,
bó ɖu ɖ’é jí, kpódó acɛ e ɖo Jǐnukúnsin kpódó ée ɖo ayǐkúngban jí
ɔ́ kpó bǐ. Nǔ e Tɔ́ ɔ́ nyí é bǐ, nǔ e Yɛsinsɛn ɔ́ nyí é bǐ, kpódó nǔ e ko
tíin kpɔń é bǐ kpó ɔ,́ yě ɖo É mɛ. “Acɛ e ɖo Jǐnukúnsin kpódó ée ɖo
ayǐkúngban jí ɔ́ kpó bǐ wɛ è nǎ Mì.” Nǔ ɖěvo lɛɛ́ bǐ wɛ ɖo acɛ mɛvo.
É kó ɖu ɖo jǐ tɔn.
54 Din ɔ!́ Bɔ énɛ́ ɔ́ gúdo ɔ,́ énɛ ́ ɔ́ kɛɖ́ɛ ́ wɛ ǎ, É sɛ ́ Xó ɖé dó ahwanvú
Tɔn lɛɛ́, mɛ e ɖi nǔ n’I lɛɛ́ é. “Mi ma ɖi xɛsi ó, ɖó Nyɛ wɛ nyí Mɛ e ko

kú, bó lɛ ́ ɖo gbɛ káká sɔýi é. Bɔ kú kpódó kútomɛ kpó sín cávi ɖo así
Ce; Un ko ɖu ɖo jǐ tɔn. Mi ma sɔ́ ɖi xɛsi ɖě ó, ɖó Nǔkún Mawu tɔn
ɖokpó ɖokpó e è ko ɖe gbe ná, bó kó sɔ́ ɖ’ayǐ lɛɛ́ é ná wá Gbɛ hwenu
e Wěziza énɛ́ ɔ́ ná gba kpé ayǐkúngban ɔ́ jí, ée nyí Wɛnɖagbe susunɔ
ɔ́ tɔn é. Ɖo xweta ɖokpó ɖokpó mɛ ɔ,́ É ná ná jinukún e Mawu ɖe gbe
n’I ɖɔ É ní ná é.” É fɔń sín mɛkúkú lɛɛ́ mɛ.
55 Óo, mi kpɔń nǔ jíwǔ e é nyí é, “Un ɖo gbɛ, alǒ mɔ gbɛ yí.” Xókwín
ɔ́ sín tínmɛ wɛ nyí, xókwín è nǎ gbɛ mɛ, Glɛšigbe mɛ xókwín ɔ́ sín tínmɛ
wɛ nyí ɖɔ nǔɖé wɛ bɔ “è hɛn wá gbɛ ɖo kú gúdo.”
56 Ɖi nǔ—nǔkún e nɔ yi ayǐkúngban mɛ é ɖɔhun ɔ,́ é ɖó ná kú,
nǔkún ɔ́ sín akpáxwé kpɛví kpɛví ɖokpó ɖokpó. É ɖó ná nyɔ, nǔkún
ɔ́ sín akpáxwé kpɛví kpɛví ɖokpó ɖokpó. Bɔ gbɛ ɔ́ sín akpáxwé kpɛví
kpɛví ɖokpó ɖokpó, ée ɖo nǔkún ɔ́ mɛ é, ɖó ná lɛ ́ tɔń.
57 É nyí mɛ e è “nǎ gbɛ.” Énɛ́ ɔ́ kɛɖ́ɛ ́ wɛ ǎ. “Bɔ Un na sɛ ́ Gbɛ ɖokpó
e ná gbɛ Mì é, Hlɔňhlɔń e ɖe Mì tɔń sín yɔdo mɛ é dó, Un ná sɛ ́ Ɛ dó
mi, bó ná dó ná gbɛ mi, bónú fí e Un ɖe ɔ́ mi lɔmɔ̌ ná nɔ fínɛ.́”
58 Ɖo Luki, wěmata 24 gɔ́ ɔ,́ wěmafɔ 49 gɔ́ ɔ́ mɛ. É ɖɔ, “Éɖíe, Un
na sɛ ́ nǔ e sín akpá Tɔ́ ɔ́ dó é dó mi; amɔ̌ mi nɔ, alǒ mi nɔ te, ɖo
Jeluzalɛḿu toxo ɔ́ mɛ, káká jɛ hwenu e Hlɔňhlɔń e ná gosín Jǐxwé
wá ɔ́ ná jɛ te dó mi jí é.” Bó ná dó xlɛ ́ ɖɔ é kún nyí le lɛɛ́ bǐ kɛɖ́ɛ ́ wɛ
É ɖe sín mɛ ó, lo ɔ́ É lɛ ́ má le énɛ ́ lɛɛ́ xá mɛ ɖěvo lɛɛ́.
59 É wá bó ná dó xɔ gbɛ nú mɛ, alǒ bó ná dó hɛn wá Gbɛ, Nǔkún e è
ko sɔ́ ɖ’ayǐ énɛ ́ lɛɛ́ é ée Mawu mɔ cóbɔ è dǒ gbɛ élɔ́ do bó wlán nyǐkɔ
yětɔn lɛɛ́ dó Gbɛwéma ɔ́ mɛ é. Bɔ yě ɖíe ɖo ayǐkúngban jí, nukúnɖíɖó
ɖě má ɖó e; É wá bó ná dó nyí Ɖɛxodómɛjí ɔ́ kɛɖ́ɛ ́ wɛ ǎ, amɔ̌ bó ná
dó má Ɖɛxodómɛjí ɔ́ xá Nǔkún e è ko sɔ́ ɖ’ayǐ lɛɛ́ é bǐ. Din ɔ,́ ényí
Nǔkún ɔ́ má kó ɖo ayǐkúngban ɔ́ jí ǎ ɔ,́ É sixú kó nɔ gbɛ ǎ. É ɖó ná kó
nɔ ayǐkúngban ɔ́ jí, bɔ è nǎ kun mɔ̌ ɖokpó ɔ.́ É kpɛn hwenu nabí e è
hɛn Ɛ dó ablu mɛ ɔ,́ É ná tɔń bó wá hwenu e S-o-n ɔ́ ná kɔń dó jǐ Tɔn
é. Mi ɖó kɛń jí din, É wá má Énɛ́ ɔ́ xá mǐ.
60 Abǎ jɔ Wɛnɖagbe ɔ́ nyí wɛn e nyɔ́ é. Xókwín Wɛnɖagbe ɔ́ ɖésú sín
tínmɛ wɛ nyí “wɛn e nyɔ́ é.” Wɛn e nyɔ́ é, étɛ?́ Ényí gbɛtɔ́ ɖé kú ɖó ta
mǐtɔn mɛ ɔ,́ wɛn ɖagbe ɖé wɛ nyí énɛ ́ ɔ.́ Ényí è ji Klísu ɔ,́ wɛn ɖagbe
ɖé wɛ nyí énɛ ́ ɔ.́ Amɔ̌ wɛn ɖé tíin kpɔń gbeɖé, wɛn ɖé tíin kpɔń gbeɖé
ɖi wɛn élɔ́ ɖɔhun, ɖɔ jí, Mɛ E dó akpá ɔ́ ɖe xlɛ ́ ɖɔ akpá ɔ́ nyí nǔgbó,
ɖɔ jí, “É ɖo gbɛ káká sɔýi, bó ɖó cávi kú kpó kútomɛ kpó tɔn lɛɛ́, ɖo
alɔ Tɔn mɛ” ǎ. È húnhún zǐnflú ɔ́ bǐ bɔ é gbadó. Zǐnflú ɖě sɔ́ ɖe bɔ è
nǎ mɔ ǎ, ɖó Vǐ ɔ́ tɔń sín yɔdo ɔ́ mɛ. Nǔ ɖěbǔ ɖe ɖi, “É nyɔ,́ É ná wá,
abǐ É sixú wá” ɖɔhun ǎ. É kó wá, Wɛnɖagbe ɔ,́ wɛn e nyɔ́ é!
61 Mi ɖó kɛń jí, Wɛn Wɛnɖagbe ɔ́ tɔn ɖésú ɔ,́ Éɖésú, wɛ nyí ɖɔ è nǐ
ɖe xlɛ ́ togun ɔ́ ɖɔ É fɔń sín kú. “Mi yi bó ɖɔ nú ahwanvú Ce lɛɛ́ ɖɔ jí

lé Un fɔń sín mɛkúkú lɛɛ́ mɛ, bɔ Un na kpé yě, bó ná dó ɖe élɔ́ ɔ́ xlɛ ́
yě ɖɔ nǔgbó wɛ.” Mawu e, nɛ ̌ Wěziza ná lɛ ́ ɖe ɖo ayǐkúngban ɔ́ jí ɖo
azǎn gǔdo gúdo tɔn élɔ́ ɔ́ gbe gbɔn ɔ́ nɛ!́ “Bɔ Un ná ɖe xlɛ ́ ahwanvú
Ce lɛɛ́ ɖɔ nǔgbó wɛ! Mi yi bó ɖɔ nú yě ɖɔ Nyɛ kún kú ó, ɖɔ Nyɛ kún
nyí hwɛndo ɖé ó, amɔ̌ Klísu gbɛɖe ɖé wɛ Un nyí. Un na kpé yě. Mi sɔ́
Wɛn élɔ́ yi dó nú ahwanvú Ce lɛɛ́, ɖɔ jí Un fɔń sín mɛkúkú lɛɛ́ mɛ,”
Wɛnɖagbe ɔ,́ wɛn e nyɔ́ é.

Mi nɔ ɖɔ, “Énɛ́ ɔ́ ká sɔgbe a?”
62 Eblée 13:8 ɖɔ, “É nyí nǔ ɖokpó ɔ́ sɔ, égbé, káká sɔýi.” Mǐ mɛ,
leɖutɔ́ Tɔn lɛɛ́ ɔ,́ mǐ ɖó ná ɖe xlɛ ́ ɖɔ Gbɛ Tɔn ɖo mǐ mɛ din, Gbɛ élɔ́
sín leɖutɔ́ lɛɛ́. Gbɛ ɔ,́ gbɛ ɖěbǔ tíin bɔ è zǎn énɛ́ ɔ́ ɖɔhun kpɔń ǎ; É
nyí Mawu Ví ɔ.́ Bɔ É kú, bɔ énɛ́ ɔ́ sú nǔ ɔ́ dó; amɔ̌ hwenu e É fɔń sín
mɛkúkú lɛɛ́ mɛ, ɖo Páki sín zǎnzǎn ɔ,́ énɛ ́ ɔ́ mǐdɛɛ lɛɛ́, ɖi mɛsɛntɔ́ Tɔn
lɛɛ́ ɖɔhun ɔ,́ É zɔń azɔ̌ mǐ ɖɔ mǐ ní yi gbɔn gbɛ ɔ́ bǐ mɛ bó ná dó hɛn
wɛn ɖagbe élɔ́ yi dó nú mɛ lɛɛ́ bǐ, ɖɔ É ɖo gbɛ. Bɔ nɛ̌ mǐ ká sixú wa
mɔ̌ gbɔn Xó ɔ́ kɛɖ́ɛ ́ jí gbɔn? Ɖó è ko wlán ɖɔ jí, “Wɛnɖagbe ɔ́ gbɔn Xó
ɔ́ kɛɖ́ɛ ́ jí ǎ, lo ɔ́ gbɔn hlɔňhlɔń ɔ́ kpódó ɖiɖe xlɛ ́ ɖó alɔnu Yɛsinsɛn ɔ́
tɔn kpó gbla mɛ, bó ná dó ɖe xlɛ ́ ɖɔ É ɖo gbɛ nǔgbó.”
63 Din ɔ,́ ényí wɛnɖagbe ɖěvo ɖe hǔn, ɖi lě e Pɔĺu ɖɔ xó nú gbɛ̌ lɛɛ́
ɖokpó gbɔn é ɖɔhun, “É kpácá mì tawun ɖɔ mi lɛ ́ kɔ yi wɛnɖagbe
ɖěvo kɔn.” É ká nyí ɖɔ ɖěvo tíin wɛ ǎ, lo ɔ́ wɛnɖagbe nǔɖiɖi-blóbló
tɔn ɖé, agunnyíkɔ sín nǔkpaɖɔ ɖé, hwenu e è lɛ ̌ kɔ sín wɛn ɖagbe énɛ́
ɔ́ gúdo é.
64 “Bɔ ɖó Un ɖo gbɛ wútu ɔ,́ mi lɔmɔ̌ ɖo gbɛ. Bɔ Un ɖo gbɛ ɖo
mi mɛ, bɔ nǔ e jlɛ ́ wɛ Un ɖe lɛɛ́ ɔ,́” Jǎan 14:12, “nǔ e jlɛ ́ wɛ Un
ɖe lɛɛ́ na dó gesí Nyiɖée ɖo mi mɛ.” Wɛn tɛ ́ nɛ!́ Abǎ jɔ, mǐ kó ɖó
gbɛ mawuwúnywɛńnǔdóxó tɔn e dó ablu é ɖé, amɔ̌ gbada hwenu ɔ́
Wěziza ná lɛ ́ wá. Fínfɔń sín kú ɖé ná tíin ɖo gbada hwenu. Gbada
hwenu su ɔ́ Wěziza ná ɖe.
65 Din ɔ,́ nǔ tají Wɛn e è sɛ ́ dó é tɔn ɖésúnɔ ɔ,́ é wɛ nyí ɖɔ, “É fɔń
sín mɛkúkú lɛɛ́ mɛ,” mǐ mɛ e ɖu le Tɔn lɛɛ́ é ɔ,́ mǐ mɛ e ɖó mǐmá ɖo
fínfɔń sín kú ɔ́ mɛ xá Ɛ lɛɛ́ é ɔ,́ mǐ nɔ́ ɖu le élɔ́ ɔ́ tɔn, gbɔn ɖiɖe xlɛ ́
gbɛ élɔ́ gbla mɛ ɖɔ É ɖo gbɛ. Mǐ sixú bló gbɔn xó kɛɖ́ɛ jí ǎ. Mǐ sixú
bló gbɔn hwɛndo gbɛtɔ́ tɔn ɖé jí ǎ. Nǔ e mǐ ɖo alɔ dlɛń sɛ ́ dó xlɛ ́ mɛ
lɛɛ́ wɛ é kɛɖ́ɛ ́ sín xá nyi wɛ mǐ ɖe.
66 Un ɖo xɛsi ɖi wɛ égbé ɖɔ mɛ gěgé dín ɖo mǐ mɛ kún ɖo mɛ lɛɛ́ kplá
wá Klísu gɔń wɛ ó. Mǐ ɖo yě kplá wá agun ɖé mɛ wɛ, wá linlinɖíɖó
ɖé kɔn. Amɔ̌ mǐ ɖó ná kplá yě wá Klísu gɔń. Éyɛ ́ wɛ nyí Mɛ ɖokpó
géé ɔ,́ bó nyí Mɛ ɖokpó géé e ɖó Gbɛ ɔ.́ “Mɛ e ɖó Vǐ ɔ́ ɖó Gbɛ.”
67 Bɔ ényí è nyi gbɛ gbɛtɔ́ e kú é ɖé tɔn dó mi mɛ ɔ,́ mi ná nɔ zán
gbɛ ɖokpó e é zán é.

68 Ényí hun gbɛtɔ́ ɖé tɔn nyí alɔkpa ɖé, bɔ mi ɖe hun ɔ́ sín gbɛtɔ́
ɖokpó mɛ bɔ sɔ́ hun gbɛtɔ́ ɖé tɔn dó húzú jɛ ɖěvo ɔ,́ é ná nyí hun
alɔkpa énɛ́ ɔ́ tɔn bǐ sésé.
69 Bɔ ényí yɛ mitɔn e ɖo mi mɛ nyí mimɔ dó mɔ ɖɔ é kú, bɔ è sɔ́ Gbɛ
e ɖo Klísu mɛ ɔ́ dó kɔn ami dó ta nú mi, bó ɖo mi jí! Hlɔm̌anu 8:11
ɖɔ, “Ényí Yɛ e fɔń Klísu sín mɛkúkú lɛɛ́ mɛ ɔ,́ ɖo mi mɛ ɔ,́ É ná ná gbɛ
agbaza mitɔn e ɖo te nú kú é,” ɖɔ Gbɛ ɖokpó énɛ́ ɔ,́ hlɔňhlɔń ɖokpó
énɛ́ lɛɛ́, leɖutɔ́ ɖokpó énɛ,́ ée É ɖó ɖo ayǐkúngban jí fí, bó gosín Mawu
gɔń lɛɛ́ é. É xɔ gbɛ nú mi, Nǔkún e Mawu kó tunwun sín do é ɖé, yě
mɛ e sín nyǐkɔ è wlǎn dó Gbɛwéma Lɛňgbɔv́í ɔ́ tɔn mɛ cóbɔ è dǒ gbɛ
ɔ́ do lɛɛ́ é.
70 Bɔ fínfɔń sín kú sín Wěziza Wɛnɖagbe tɔn énɛ́ ɔ,́ ɖiɖe xlɛ ́ ɖɔ nǔgbó
Xó ɔ́ tɔn! Nɛ̌ mǐ ká tunwun ɖɔ É wɛ nyí Klísu ɔ́ gbɔn? Ɖó É ɖe nǔ e
xó ɖɔ wɛ É ɖe ɔ́ xlɛ ́ ɖɔ nǔgbó wɛ. Nɛ̌ un ka ná tunwun Wɛn ganxixo ɔ́
tɔn gbɔn? Mawu nɔ́ ɖe nǔ e sín akpá É dó é, bɔ É ɖo xó ɖɔ dó wǔ tɔn
wɛ é xlɛ ́ ɖɔ nǔgbó wɛ. Gesídídó ɔ́ nɛ,́ ɖɔ mǐ nyí leɖutɔ́ ɖó kpɔ́ xá Ɛ ɖo
fínfɔń sín kú ɔ́ mɛ. É nɔ́ ɖe xlɛ ́ ɖɔ nǔ e wú Émí ɖɔ xó dó é nyí nǔgbó.
71 Nǔ e sín akpá É dó ɖɔ Émí ná wa ɖo Klísu mɛ ɔ,́ É ɖe xlɛ ́ ɖɔ nǔgbó
wɛ ɖo fínfɔń sín kú ɔ́ mɛ. Nǔ e sín akpá É dó ɖɔ Émí ná wa ɖo Mɔyízi
sín azǎn lɛɛ́ mɛ ɔ,́ É ɖe e xlɛ ́ ɖɔ nǔgbó wɛ. Nǔ e sín akpá É dó ɖo
Henɔci sín azǎn lɛɛ́ mɛ ɔ,́ É ɖe e xlɛ ́ ɖɔ nǔgbó wɛ. Ɖo mɛsɛd́ó lɛɛ́ sín
azǎn lɛɛ́ bǐ mɛ ɔ,́ É ɖe e xlɛ ́ ɖɔ nǔgbó wɛ.
72 Din ɔ́ ɖo azǎn élɔ́ gbe ɔ,́ É nɔ́ ɖe nǔ e É ɖɔ é xlɛ ́ ɖɔ nǔgbó wɛ, ɖó
yě nyí akpáxwé Nǔkún énɛ́ e sín afɔ è sɔ́ ɖó te ɖo Gbɛwéma ɔ́ mɛ é
tɔn ɖɔ É wá xɔ gbɛ nú mɛ lɛ ́ kɔ yi Mawu gɔń. Óo, Wɛn tɛ ́ ɖíe!
73 Ɖo Páki gbe zǎnzǎn ɔ,́ é nyí É fɔń sín kú kɛɖ́ɛ ́ wɛ ǎ, lo ɔ́ leɖutɔ́
Tɔn lɛɛ́ fɔń sín kú ɖó kpɔ́ xá Ɛ. É…Yě ɖo Klísu mɛ ɖo hwenu e è ká
Ɛ nyi aklúzu jí dó é. Yě ɖo É mɛ ɖo fínfɔń sín kú Tɔn hwenu. Mǐ nyí
leɖutɔ́ Tɔn lɛɛ́, bɔ è nǎ gbɛ mǐ hwenu e mǐ kó kú ɖo ablu mɛ gúdo é.
74 Gbɛ nǔmaɖi tɔn e dó ablu, fí e agun lɛɛ́ kpódó agunnyíkɔ lɛɛ́ kpó,
kpódó kpikpotɔ́ kpó, kó dɔn mǐ yi é. Bɔ nǔɖé ɖo mǐ mɛ bó nɔ́ ɖo ylɔy̌lɔ́
wɛ ɖɔ, “Óo, mǐ jló Mawu! Mawu sín xovɛ́ kpódó sinnugbla kpó sin
mǐ.” Mǐ byɔ́ Mɛtodísu lɛɛ́, Baputísu lɛɛ́, Pantekotísu lɛɛ́, Plɛsibitelyɛɛ́n
lɛɛ́, kpódó kpikpotɔ́ kpó mɛ, bɔ é ká ɖo mɔ̌ có nǔɖé ɖo do jɛ wɛ, mǐ
kó kpé wú bó mɔ Énɛ́ ɔ́ ǎ kpowun. Bɔ ajijimɛ kpowun ɔ,́ hwenu e mǐ
ɖo avi dlá wɛ ɖo ablu mɛ ɔ,́ fínfɔń sín kú ɖaxó ɔ́ wá mǐ gɔń ɖo ɖiɖe
xlɛ ́ ɖó alɔnu Mawuxó e sín akpá è dǒ ɔ́ tɔn mɛ.
75 Mɔ̌ ɖɔhun, É wɛ nyí ɖiɖe xlɛ ́ ɖó alɔnu Mawuxó e sín akpá è dǒ
é ɔ́ tɔn. “Un na jó lǐndɔň Tɔn dó nyi kútomɛ ǎ, Un ka ná lɔn nú Mɛ
mímɛ́ Ce ná nyɔ ǎ.” É ɖe E xlɛ ́ ɖó alɔnu, Mawuxó ɖokpó ɖokpó e sín

akpá è dǒ n’I é. É ɖe e xlɛ ́ ɖɔ nǔgbó wɛ hwenu e É fɔń sín kú ɖo Páki
sín zǎnzǎn é.
76 Din ɔ,́ yě mɛ e ko ɖo avi dlá wɛ ɖo ablu mɛ ɖ’ayǐ bó kó ɖo nǔ
kanbyɔ́ yěɖée wɛ gbɛmɛ, ɖɔ émí ɖó ná klɔ́ afɔ ɖo azǎn élɔ́ jí, alǒ émí
ɖó ná ɖu azǎn alɔkpa ɖé, alǒ émí ɖó ná nyi sɛń kplékplé alɔkpa ɖé
lɛɛ́ a jí lɛɛ́ ɔ,́ nǔ énɛ́ lɛɛ́ bǐ kó wá yi. Ɖó, fínfɔń sín kú susunɔ ɖé tíin bó
nyi gbehwán gbɛtɔ́ sín nǔblóbló e gbɛtɔ́ bló kpɔń lɛɛ́ é bǐ, hwɛjijɔbiba
e gbɛtɔ́ bló lɛɛ́ é bǐ.
77 Gbɛtɔ́ ɖěbǔ kó tíin kpɔń, káká wá jɛ hwe énɛ́ ɔ́ nu, bɔ é sixú kó
sɔ́ gbɛ tɔn ɖó ayǐ bó lɛ ́ vɔ́ sɔ́ ɛ ǎ. É nyi gbehwán nǔnywɛ́ xéɖéxéɖé sín
kúnnuɖenú e yě ɖó lɛɛ́ é, gbɔn vɔ̌ fɔń sín kú gbla mɛ.
78 Hwenu e yě nɔ́ ɖɔ, ɖɔ jí, “Jezu Klísu nyí nǔ ɖokpó ɔ́ sɔ, égbé, káká
sɔýi ǎ,” ɖɔ jí, “Hlɔňhlɔń Tɔn nyí nǔ ɖokpó ɔ́ ǎ,” ɖɔ, “Wɛnɖagbe Tɔn
nyí nǔ ɖokpó ɔ́ ǎ,” hwenu e Mawuxówéma ɔ́ ɖɔ ɖɔ É nyí nǔ ɖokpó ɔ́ é!
Mawu nyi gbehwán agunnyíkɔ ɖokpó ɖokpó, un-ɖi-nǔ ɖokpó ɖokpó,
bɔ É sɛ yi nukɔn kpódó Yɛsinsɛn Tɔn kpó, lě e É dó akpá tɔn gbɔn é,
bó ɖe e xlɛ ́ mǐ ɖɔ nǔgbó wɛ, ɖɔ Émí ɖo gbɛ.
79 Mǐdɛɛ lɛɛ́ wɛ nyí mɛ e ɖu le fínfɔń sín kú Tɔn tɔn lɛɛ́, bɔ è nǎ mǐ
gbɛ hwenu e mǐ kó kú ɖo gbɛ élɔ́ mɛ, ɖo hwɛhuhu kpódó agɔjijɛ lɛɛ́
kpó mɛ gúdo é. “É ná mǐ gbɛ ɖó kpɔ́ xá Ɛ, bó fɔń mǐ sín kú ɖó kpɔ́
xá Ɛ, bɔ din ɔ́ mǐ ɖo ayǐjínjɔń ɖo Jǐxwé tɛn lɛɛ́ mɛ ɖo Klísu Jezu mɛ.”
Éyɛt́ɔn nɔ hɛn wá…
80 Yɛ Tɔn nɔ lɛ ́ hɛn Gbɛ É ɖésúnɔ tɔn ɖokpó ɔ́ wá ayǐkúngban jí.
“Ényí Yɛ Mawu tɔn ɔ,́ ée fɔń Klísu sín kú é,” agbaza ɔ,́ agbaza e è kɔn
ami dó ta ná é; ényí Yɛ Mawu tɔn ɔ́ kɔn ami dó ta nú agbaza énɛ́ ɔ́ ɖo
ali mɔȟunkɔtɔn ɖé nu, hwenu e Nǔkún énɛ́ ɔ́ jɛ ayǐkúngban ɔ́ mɛ dó
é ɔ,́ É lɔn ɖěbǔ ɖɔ É ní gbɔjɛ ́ ɖo fínɛ ́ ǎ kpowun. Éeǒ. É ná Ɛ gbɛ lobo
fɔń Ɛ sín kú. “Yɛ ɖokpó énɛ́ ɔ,́” gbɔn azɔ̌ ɖokpó ɔ́ lɛɛ́ gbla mɛ, gbɔn
Hlɔňhlɔń ɖokpó ɔ́ gbla mɛ, gbɔn wuntun ɖokpó ɔ́ lɛɛ́ gbla mɛ, “ɖo mi
mɛ ɔ,́ É ná lɛ ́ fɔń mi sín kú.”
81 Un jló ná xa Nǔwlánwlán kpɛví ɖé ɖo fí nú mi. Un jló ɖɔ mi ní
hun Nǔwlánwlán ɖěvo e un wlán dó fí é. É sixú dó alɔ mi kpɛví ɖé. È
nɔ mɔ ɖo Levíi ví lɛɛ́ Wéma mɛ, wěmata 23 gɔ́ ɔ,́ wěmafɔ 9 gɔ́ ɔ́ yi 11
gɔ́ ɔ́ jí. Mi ɖótó céɖécéɖé. Ɖo sɛń ɔ́ mɛ ɔ,́ sɛń Levíi ví lɛɛ́ tɔn ɔ,́ Mawu
wɛ ɖo xó ɖɔ nú Mɔyízi wɛ. Mi ɖótó. Nǔ élɔ́ lɛɛ́ bǐ wɛ nyí akpajlɛ ́ din,
bɔ mǐ ná nɔ te ɖo fí nú cɛj́ú ywɛywɛ ɖé bó ná dó byɔ́ akpajlɛ ́ élɔ́ mɛ.

Bɔ MAWU MAVƆMAVƆ ɖɔ nú Mɔyízi, bó ɖɔ,
Ɖɔ xó nú Izlayɛĺi ví lɛɛ́, bó ɖɔ nú yě ɖɔ, Hwenu e mi…ná yi

to e ná mi wɛ un ɖe ɔ́ mɛ,…

82 “Ɖo tɛn ɔ́ mɛ, tɛn, ée Un sɔ́ nú mi é. Din ɔ́ ɖɔ xó nú Izlayɛĺi ví lɛɛ́,
ɖɔ hwenu e mi wá jɛ tɛn alɔkpa élɔ́ e sín akpá Un dó nú mi ɖɔ Un na
sɔ́ mi yi é mɛ ɔ,́ hwenu e mi ná jɛ fínɛ ́ ɖo to élɔ́ mɛ é.” Din ɔ́ hwenu
e mǐ ɖo xó ɖɔ ɖo jɔwámɔ linu wɛ ɖo fí ɔ,́ mǐ ɖo akpajlɛ ́ yɛ linu tɔn ɔ́
xlɛ ́ wɛ.

…bó ná ya jinukún ɔ́ (mi na ko mɔ nǔ e Un ɖɔ nú mi é yí
ɔ)́, hwe énɛ́ ɔ́ nu ɔ́ mi ná zé jinukúnkɔ e nyɔ́ dó nukɔn bɔ mi ná
blá ɔ́ yi jó nú vɔšánú-xwlémawutɔ́ ɔ:́
Bɔ é ná mi jinukúnkɔ dó ɖisí amyɔ ɖo MAWUMAVƆMAVƆ nukɔn,

bónú un ná yí jinukún mitɔn: è ɖu gbɔjɛzán ɔ́ nú ayǐ hɔń ɔ́ wɛ
vɔšánú-xwlémawutɔ́ ɔ́ ná mi dó ɖisí amyɔ.

83 Ényí sinsɛn sín nǔwiwa sísí ɖěbǔ ná ɖe ɔ,́ é ɖó ná jɛ ɖo gbɔjɛzán
gbe, ée nyí aklúnɔzángbla sín azǎn tɛńwegɔ́ ɔ́ gbe, ée nyí Síbígbe é.
Amɔ̌ mi ka ko ɖó kɛń jí ɖɔ, ɖo flǐn élɔ́ mɛ ɔ,́ è ɖǒ ná mi dó ɖisí amyɔ
ɖo aklúnɔzángbla ɔ́ sín azǎn nukɔntɔn ɔ́ gbe a?
84 “Jinukúnkɔ ɔ,́ ée nyí nǔkún mitɔn e mi dó é sín nukɔn nukɔntɔn
ɔ,́ nú é tɔń bó nyɔ́ ɔ,́ mi ná gbo jinukúnkɔ énɛ́ ɔ́ bó ná sɔ́ yi jó nú
vɔšánú-xwlémawutɔ́ ɔ.́ Énɛ ́ ɔ́ é ní zé bó mi dó ɖisí amyɔ ɖo Mawu
Mavɔmavɔ nukɔn, nú gbeyínúmɛ mitɔn, bónú è nǐ yí gbe nú mi. Mi
ko wá kpódó jinukúnkɔ mitɔn kpó, bɔ é ɖó ná mi dó ɖisí amyɔ ɖo
Mawu Mavɔmavɔ nukɔn, ɖo…”
85 Ɖo gbɔjɛzán, azǎn tɛńwegɔ́ ɔ́ gbe wɛ ǎ; lo ɔ́ azǎn nukɔntɔn ɔ́ gbe,
ée mǐ nɔ́ ylɔ́ ɖɔ Aklúnɔzángbe ɔ,́ A-k-l-ú-n-ɔ-z-á-n-g-b-e.
86 Nǔgbó ɔ,́ énɛ ́ ɔ́ nyí xó—xókwín Hlɔm̌agbe mɛ tɔn ɖé, ée yě nɔ́ ylɔ́
ɖɔ hwe sín azǎn gbe nú vodún hwe é. Lo ɔ́ nɛ ̌ è ɖyɔ̌ ɛ gbɔn ɔ́ nɛ!́
87 É sɔ́ nyí s-u-n ɖě ǎ. É nyí S-o-n d-a-y, Vǐ ɔ́ sín azǎn, hwenu e Blěe
sín kwín énɛ́ ɔ́ (Mawu sín Mɛ nukɔntɔn ɔ́ fɔń sín mɛkúkú lɛɛ́ mɛ é) ɖó
ná nyí mimi dó ɖisí amyɔ ɖo gbɛǩplékplé ɔ́ ta nu, ɖɔ Nǔkún Tɔn wɛ
mǐ nyí; bɔ énɛ ́ ɔ́ wɛ nyí Nǔkún nukɔntɔn e ɖo mɛ énɛ́ lɛɛ́ e ɖo amlɔ dɔ́
wɛ lɛɛ́ mɛ, bɔ è mi dó ɖisí amyɔ ɖo aklúnɔzángbla ɔ́ sín azǎn nukɔn
nukɔntɔn ɔ́ gbe é. Ɖo Aklúnɔzángbe ɔ,́ É fɔń sín kú. É mi alɔ dó ɖisí
amyɔ dó dó yibowá, bó yi Jǐ aga, ɖo mɛ lɛɛ́ nukɔn.
88 Mi ɖó kɛń jí, É wɛ nyí Blěe sín kwín nukɔn nukɔntɔn Mawu tɔn e
è fɔń sín mɛkúkú lɛɛ́ mɛ é, Blěe sín kwín nukɔntɔn Mawu tɔn ɔ.́ Gbɔn
Hlɔňhlɔń Mawu tɔn e nɔ ná gbɛ mɛ é gbla mɛ ɔ,́ Mawu ná gbɛ gbɛ
Tɔn, bó fɔń Ɛ sín mɛkúkú lɛɛ́ mɛ, bɔ É wɛ nyí Nǔkún nukɔntɔn mɛ énɛ́
lɛɛ́ e ɖo amlɔ dɔ́ wɛ lɛɛ́ é tɔn, Nǔkún nukɔntɔn ɔ.́ É wɛ nyí Jinukúnkɔ
énɛ́ ɔ.́
89 Énɛ́ ɔ́ wú wɛ yě ɖó ná mi jinukúnkɔ énɛ́ ɔ́ dó ɖisí amyɔ, ɖó é
wɛ nyí nukɔntɔn e wá zinzin mɛ é. Bɔ è mi dó ɖisí amyɔ ɖi flǐnnú

kúdónúmɛ tɔn ɖé nú Mawu, bó ɖo nǔ ɖi wɛ ɖɔ yě mɛ e kpo lɛɛ́ é lɔmɔ̌
ná wá. Wuntun ɖé wɛ.
90 Bɔ, égbé ɔ,́ ɖó É wɛ nyí Mawu Ví nukɔntɔn e ɖó ná wá zinzin
blěbǔ mɛ, bó ná dó nɔ Mawu mɛ wútu ɔ,́ è ɖe E sín ayǐkúngban jí
bó mi dó ɖisí amyɔ ɖo mɛ lɛɛ́ ta nu. Óo, nǔkplɔńkplɔń susunɔ tɛ ́ ɖíe!
Gbɔn Hlɔňhlɔń e nɔ ná gbɛ mɛ é gbla mɛ, Mɛ nukɔntɔn ɔ!́ Sɔ mɔ̌ e, è
ko ɖe E—è ko ɖe E xlɛ ́ ɖo akpajlɛ ́ ɖé mɛ ɖ’ayǐ; bɔ azɔn mɔǩpán ɔ,́ ɖi
lě e mǐ ná mɔ gbɔn ɖo nukɔn mɛ ɔ,́ è ko ɖe E xlɛ ́ ɖo akpajlɛ ́ mɛ ɖ’ayǐ.
Amɔ̌ Nǔkún nukɔntɔn e ɖo yě mɛ e dɔ́ amlɔ lɛɛ́ é mɛ é nɛ.́ È mi I dó
ɖisí amyɔ ɖo Nǔkún e sín akpá è dǒ ɖɔ É ɖó Gbɛ sín akpá é ta nu.
91 É nyí mimi dó ɖisí amyɔ ɖo Pantekótu sín Azǎn gbe, “hwenu e
zǐngídi ɖé gosín Jǐxwé ɖi jɔhɔn ɖaxó ɖé, wɛ ɖo nyinyi wɛ ɖɔhun,”
bó nyí mimi dó ɖisí amyɔ ɖo mɛ lɛɛ́ ta nu, pantekótu sín mɛ e ɖo
Pantekótu, bó ɖo te ɖɔ Ɖɛxodómɛjí ɔ́ ní wá lɛɛ́ é.
92 Bó ná lɛ ́ nyí mimi dó ɖisí amyɔ, mǐ mɔ nǔ jɛ wú, ɖo azǎn gǔdo
gúdo tɔn ɔ́ gbe, ɖi lě e Luki 17:30 ɖɔ gbɔn é ɖɔhun, ɖo Vǐ ɔ́ sín azǎn
gbe ɖokpó gɔ́ ná, “ɖo azǎn e gbe gbɛtɔ́ S-o-n ɔ́ ná nyí ɖiɖe xlɛ,́” alǒ
ná lɛ ́ vɔ́ nyí mimi dó ɖisí amyɔ ɖo mɛ lɛɛ́ ta nu é.
93 Din ɔ,́ Mɛ̌ wɛ nyí Gbɛtɔv́í ɔ?́ “Ɖo bǐbɛḿɛ wɛ Xó ɔ́ kó tíin, bɔ Xó
ɔ́ kó ɖe kpódó Mawu kpó, bɔ Xó ɔ́ nyí Mawu. Bɔ Xó ɔ́ húzú agbaza,
bó wá nɔ mǐ mɛ.” Bɔ ényí nǔkplɔńmɛ e mǐ ɖó bǐ, kpódó ɖiɖe xlɛ ́ ɖɔ
nǔgbó Mawuxó ɔ́ tɔn kpó; gbɔn Mawuxó ɔ́ jí, gbɔn nǔjlɛj́lɛ ́ lɛɛ́ gbla
mɛ, gbɔn nǔjíwǔ lɛɛ́ gbla mɛ ɔ,́ mǐ nɔ́ mɔ égbé, ɖɔ ɖo Luki sín—sín
Wěma mɛ ɖo fí, ɖi lě e mǐ kó xa zaanɖé wá yi din gbɔn ɔ,́ alǒ ée nyí—
ée nyí Luki wěmata 17 gɔ́ ɔ́ kpódó wěmafɔ 30 gɔ́ ɔ́ kpó; kpódó Malacíi
4 kpó, kpódó Nǔwlánwlán vovo e mǐ kó tunwun lɛɛ́ é kpó, ɖɔ Xó énɛ́
lɛ ́ nyí mimi dó ɖisí amyɔ ɖo mɛ lɛɛ́ ta nu, ɖɔ hwɛndo kúkú gbɛtɔ́ tɔn
lɛɛ́ kú, bɔ Mawu Ví ɔ́ lɛ ́ vɔ́ ɖo gbɛ kpódó yɛhwesinlilɛ Yɛsinsɛn ɔ́ tɔn
kpó ɖo mǐ tɛńtin tútútú, bó ɖo Gbɛ ná mǐ wɛ.
94 Ée Klísu wɛ nyí Mɛ nukɔntɔn e fɔń sín kú, ɖo gbeyíɖɔ lɛɛ́ bǐ mɛ,
kpódó kpikpotɔ́ kpó ɔ;́ sɔ mɔ̌ e è ɖe xlɛ ́ ɖo akpajlɛ ́ mɛ ɖo tɛn gěgé mɛ
ɔ,́ É wɛ nyí Nǔkún nukɔntɔn mɛ énɛ́ lɛɛ́ e dɔ́ amlɔ lɛɛ́ é tɔn. Ɖo Asi ɔ́
mɛ, ée tɔń sín Klísu mɛ wá, bó tɔń sín agun ɔ́ mɛ wá é ɔ,́ Jinukúnkɔ e
è mi dó ɖisí amyɔ ɖé ɖó ná lɛ ́ tíin ɖo azǎn gǔdo gúdo tɔn lɛɛ́ mɛ. Óo,
mɛ ce lɛɛ́ mi!
95 Jinukúnkɔ ɔ́ sín mimi dó ɖisí amyɔ! Étɛ ́ ká nyí jinukúnkɔ ɔ?́
Nukɔn nukɔntɔn e wá zinzin mɛ ɔ,́ nukɔn nukɔntɔn e ɖe xlɛ ́ ɖɔ blěe
wɛ nǔgbó é, ée ɖe xlɛ ́ ɖɔ jinukúnkɔ wɛ nǔgbó é.
96 Alelúya! Un ɖeji ɖɔ mi ɖo nǔ e xó ɖɔ wɛ un ɖe ɔ́ mɔ wɛ. É nyí
mimi dó ɖisí amyɔ ɖo mɛ lɛɛ́ ta nu. Bɔ azɔn nukɔntɔn ɔ́ nǔ e ná tíin,
nú Asi ɔ́ sín xweta ɔ,́ nú fínfɔń sín kú sín agunnyíkɔḱplɔń e dó ablu

é mɛ ɔ,́ é ná nyí Wɛn ɖé, ɖɔ blěbǔ zinzin Xó ɔ́ tɔn lɛ ́ lɛ ́ kɔ wá ɖo
Hlɔňhlɔń Tɔn blěbǔ ɔ́ mɛ, bó ná nyí mimi dó ɖisí amyɔ ɖo mɛ lɛɛ́ ta
nu, gbɔn nǔjlɛj́lɛ ́ ɖokpó ɔ́ lɛɛ́ kpódó nǔjíwǔ ɖokpó ɔ́ lɛɛ́ kpó e É jlɛ ́ ɖo
gǔdo fínɛ ́ lɛɛ́ é gbla mɛ.
97 “Ɖó Un ɖo gbɛ wú ɔ,́ mi lɔmɔ̌ ɖo gbɛ,” bó ɖo xó ɖɔ nú Asi Tɔn
wɛ. “Ɖó un ɖo gbɛ wú ɔ,́ mi lɔmɔ̌ ɖo gbɛ.” Mi kpɔń fínfɔń sín kú e énɛ ́
ɔ́ nyí ɖ’ayǐ é! Bɔ mi kpɔń fínfɔń sín kú e élɔ́ ɔ́ nyí, ɖɔ è nǎ ná gbɛ mɛ
bó ná dó tɔń sín mɛkúkú lɛɛ́ mɛ, “bónú è nǎ bló bɔ mɛ ná nɔ gbɛ ɖo
Klísu Jezu mɛ,” gbɔn Hlɔňhlɔń Mawu tɔn e nɔ ná gbɛ mɛ é gbla mɛ!
98 É nyí mimi dó ɖisí amyɔ nú yě. Xó ɔ,́ ée É nyí ɖ’ayǐ ɔ,́ lɛ ́ nyí mimi
dó ɖisí amyɔ nú yě ɖo Pantekótu sín Azǎn gbe, Xó e nyí ɖiɖe xlɛ ́ ɖó
alɔnu é. Din ɔ,́ bɔ ɖi lě e un ɖo ɖiɖɔ wɛ gbɔn ɔ,́ Énɛ ́ ɔ́ ɖó ná lɛ ́ nyí
mimi dó ɖisí amyɔ ɖo azǎn gǔdo gúdo tɔn ɔ́ gbe. Din ɔ,́ ɖi kpɔńdéwú
ɖɔhun ɔ…́
99 Mi nɔ ɖɔ, “É nyɔ,́ din ɔ,́ nɔ te nú cɛj́ú ɖokpó, Nɔví súnnu Branham.
Un tunwun agun ɖé bɔ…” É nyɔ,́ un tunwun, nyi lɔ. Mi mɔ a?
100 Amɔ̌ din ɔ,́ ɖi kpɔńdéwú ɖɔhun ɔ,́ étɛ ́ ná kó jɛ ényí—ényí mǐ kó
ɖo kɔ ná lɛ ́ wɛ yi Tucson hwelɛḱɔ din, din ɔ,́ bɔ ɖokpó ɖokpó mǐtɔn
ɖó ée nyí…ɖó ná kó yi ɖo ée nyí—ée nyí Cadillac ɖaxó, yɔy̌ɔ́ cɔɔn ɖé
mɛ? Bɔ è sɔ́ tɛ ́ sín—sín anyǔ dó bló zinkpo lɛɛ́ bǐ ná, anyǔ e dɛ hú gǎn
bǐ é, bɔ é dɛ bó nyɔ́ bɔ è nǎ jínjɔń mɛ; bɔ xwlɛ e è sɔ́ dó bló kɔḿɛ ná lɛɛ́
ɖo mɔnyimɔnyi; è sɔ́ nikɛĺigan dó bló vɔláan ɔ́ wú ná bɔ è sɔ́ diamáa
kwín lɛɛ́ tɛ ́ gbɔn fí bǐ ná; bɔ è ko tɛń mɔ ɔ́ kpɔń ɖo mɔzɔẃiwa linu bó
ná dó tunwun ɖɔ é nyí mɔ e sɔgbe é pɛṕɛṕɛ;́ bɔ mɔťofɔ lɛɛ́ nyí…bǐ ɖó
hlulemáa lɛɛ́ bɔ è dǒ ami ná ganjí; bɔ penɛɛ́ lɛɛ́ gbɔn penɛɛ́tíntɔń sín
tíntɛńkpɔń mɛ dín bó gló gbigba; bɔ è ko tɛń yě bǐ kpɔń ɖo nǔnywɛ́
xéɖéxéɖé linu.
101 È ko sísɛ ́ yě wá gbɔn azɔx̌wé e mɛ è nɔ xo akpaxwé vovo yětɔn
lɛɛ́ kplé ɖe é, yě mɛ we lɛɛ́ bǐ, bɔ yě mɛ we lɛɛ́ bǐ mɛ wɛ è ko kɔn
sánsimi dó bɔ é gɔ.́ Hlɔňhlɔń e nɔ zɔń bɔ é nɔ́ sɛ tɛn é nɛ,́ sánsimi ɔ,́
ɖó ɔkitáni ɖ’é mɛ. Amɔ̌ din ɔ́ hwenu e mi ja zo dó nú yě gbé ɔ,́ sɔ mɔ̌
e yě mɛ we lɛɛ́ bǐ wɛ cí ɖokpó ɔ́ ɖɔhun pɛṕɛṕɛ ́ ɔ,́ lo ɔ́ ɖokpó ɖo yě mɛ
bó ɖó zokínkán ɖěbǔ, hlɔňhlɔń zoyíyí tɔn ɖěbǔ ǎ.
102 “É nyɔ,́” mi nɔ ɖɔ, “hlɔňhlɔń ɔ́ ɖo sánsimi ɔ́ mɛ, Nɔví súnnu
Branham.” Amɔ̌ hlɔňhlɔń nabí e ɖo sánsimi ɔ́ mɛ ɔ́ kan mì ǎ; ényí
zokínkán ɖé má ɖo fínɛ ́ bó ná dó ɖe hlɔňhlɔń énɛ ́ ɔ́ xlɛ ́ ɖó alɔnu ǎ ɔ,́
ényí hlɔňhlɔń ɖé má tíin ɖo fínɛ ́ bó ná dó ɖe xlɛ ́ ɖɔ sánsimi wɛ nyí
énɛ ́ ɔ́ nǔgbó ǎ ɔ,́ é sixú kó nyí sin kpowun. Káká yi jɛ…
103 É kpɛn nǔ ɖěbǔ e mawuwúnywɛńǔdótɔ́ lɛɛ́ ná bo ɖɔ ɔ,́ ɖěbǔ e mi
na bo to agun mitɔn ganjí sɔ ɔ,́ ɖěbǔ e mi na bo se wěma sɔ ɔ,́ ɖěbǔ
e é na bo sɔgbe xá Mawuxówéma ɔ́ sɔ é; káká jɛ hwenu e Jinukúnkɔ

e è nɔ mi dó ɖisí amyɔ énɛ́ ɔ,́ káká jɛ hwenu e Yɛsinsɛn ɔ́ ná wá mɛ
énɛ́ ɔ́ jí bó ná dó ná gbɛ Xó énɛ́ ɔ́ é! Sánsimi ɔ́ ɖo te nú Xó ɔ.́ Nǔgbó
ɔ́ wɛ; amɔ,̌ Yɛ ɔ́ mɛ vo ɔ,́ É ná sɛ tɛn ǎ.
104 Mǐ kó tɛ ɖɛ ̌ Mɔzɔẃiwa ɔ́ jí sɔ mɔ̌ dín bó ká bló ɖě nú Zoyíyí ɔ́ ǎ.
É ɖó hudó Hlɔňhlɔń zoyíyí tɔn Mawu tɔn, Hlɔňhlɔń fínfɔń sín kú tɔn
Jezu Klísu tɔn ɖo Agun ɔ́ jí, bó ná dó ɖe xlɛ ́ ɖó alɔnu lobo ná dó bló
bɔ é ná jɛ ɖɔ sánsimi wɛ nyí Élɔ́ ɔ.́ É sixú kó ɖo sánsimi sín gbǎ ɖé
mɛ; é ká sixú lɛ ́ kpo ɖo sin nyí wɛ, mi mɔ a. Amɔ̌ xlɛ ̌ tɔn ɖokpó géé
ɔ,́ é wɛ nyí ɖɔ, è nǎ sɔ́ Gbɛ élɔ́ ɖó jǐ tɔn, bɔ É ná ɖe xlɛ ́ ɖɔ sánsimi wɛ
nǔgbó a jí.
105 Bɔ nú mi tɛńkpɔń bó ná sɔ́ Yɛsinsɛn ɔ́ dó agunnyíkɔ ɖé mɛ ɔ,́ é cí
mɔ̌ ɖokpó ɔ́ ɖi mi ɖo tíntɛńkpɔń wɛ…Mi sixú se finfan ɖé; mi ná hɛn
mɔ mitɔn gblé, gbɔn akán e na gɔ́ mɛ é gbla mɛ.
106 Amɔ,̌ óo, xomɛ hun mì tlala ɖɔ Hlɔňhlɔń ɔkitáni kɛń děgba we
afɔwó tɔn ɖé ɖe, Mawuxó ɔ́ kpódó Yɛsinsɛn ɔ́ kpó bó ná dó dó zo
Ná, bó ná dó fɔń Hlɔňhlɔń Mawu tɔn wá gbɛ ɖo súnnu ɖé sín gbɛzán
mɛ, alǒ ɖo nyɔňu ɖé sín gbɛzán mɛ, alǒ ɖo agun ɖé mɛ. Énɛ́ ɔ́ wɛ
dó wezun syɛńsyɛń nú Cadillac énɛ ́ ɖo ali ɔ́ jí fínɛ,́ ɖo Yɛsinsɛn ɔ́ sin
Hlɔňhlɔń zoyíyí tɔn e lɛ ́ kɔ wá ɔ́ glɔ́ ée nyí mimi dó ɖisí amyɔ ɖo mɛ
lɛɛ́ ta nu ɖo Pantekótu sín Azǎn gbe, bó sɔ́ Ɛ dó bló nǔ ɖokpó ɔ́ sɔ,
égbé, káká sɔýi.
107 Jinukúnkɔ nukɔntɔn e tɔń sín gbeyíɖɔ lɛɛ́ bǐ mɛ, ée nyí Mawu Ví
ɔ,́ Axɔśú gbeyíɖɔ lɛɛ́ bǐ tɔn é nɛ.́
108 Agun lɛɛ́, agun lɛɛ́, asi lɛɛ́, asi lɛɛ́, agun lɛɛ́, asi lɛɛ́, asi lɛɛ́ kó tíin.
109 Amɔ̌ Mɛ ɖokpó ɖó ná wá! Alelúya! Asi nǔgbó nǔgbó ɖé ɖó ná
wá! Mɛ ɖokpó ɖó ná wá bó ma ná ɖó Mɔzɔẃiwa ɔ́ kɛɖ́ɛ ́ ǎ, lo ɔ́ bó ɖó
ná ɖó Zoyíyí Énɛ ́ ɔ́ tɔn, bó ná bló bɔ Agun énɛ́ ɔ́ ná nɔ gbɛ, bó ná nɔ́
sɛ tɛn ɖo fínfɔń sín kú Tɔn sín Hlɔňhlɔń mɛ. Káká jɛ hwenu e mǐ ná
wá tɛn énɛ́ ɔ́ mɛ dó é, káká jɛ hwenu e mǐ ná mɔ tɛn énɛ́ ɔ́ dó é ɔ,́
ɖagbe tɛ ́ é ná dó wa ɖɔ è nǐ ɖíɖí wǔ nú mayóokpo lɛɛ́? Ɖagbe tɛ ́ é ná
dó wa ɖɔ è nǐ bló nukúnmɛ tɔn ɖó alǒ è nǐ bló bónú é ní kɔń mlamla,
hwenu e Zoyíyí ɖěbǔ má ɖ’é mɛ ǎ é? É kpɛn ɖěbǔ e Mɔzɔẃiwa ɔ́ ná
bo ɖe xlɛ ́ ɖɔ é sɔgbe gbɔn é ɔ,́ Zoyíyí ɖé ɖó ná tíin bó ná dó bló bɔ É
ná wa azɔ.̌
110 Nǔ e É ɖe xlɛ ́ ɖɔ nǔgbó wɛ é ɔ́ nɛ!́ Alelúya! Nǔ e Páki ɖe xlɛ ́ ɖɔ
nǔgbó wɛ é ɔ́ nɛ.́ É nyí Xó ɔ́ kɛɖ́ɛ ́ ǎ, lo ɔ́ É nyí Mawu É ɖésúnɔ, Zoyíyí
ɔ,́ ɖo Xó ɔ́ mɛ. Énɛ́ ɔ́ bló bɔ agbaza Jezu Klísu tɔn (fífá, kacaa, bó
kú, ée ɖo yɔdo mɛ é) húnhún bó wá Gbɛ lobo lɛ ́ fɔń sín kú, bó blí
awǐnnya ɔ́ síin. “Nyɛ wɛ nyí Mɛ e ko kú é,” bó kú sɔ mɔ̌ káká bɔ hwe
ɖɔ ɖɔ É kú, sun ɖɔ ɖɔ É kú, sunví lɛɛ́ ɖɔ ɖɔ É kú. Jɔwámɔ bǐ wɛ ɖɔ ɖɔ
É kú. Bɔ din ɔ́ gbɛ ɔ́ bǐ kpéte ɖó ná mɔ nukúnnú jɛ wú ɖɔ É lɛ ́ ɖo gbɛ.

É nyí Mɔzɔẃiwa ɔ́ kɛɖ́ɛ ́ ǎ, Mawuxó ɔ,́ É wɛ nyí Zoyíyí ɔ́ bó ná dó ɖe
E xlɛ ́ ɖɔ nǔgbó wɛ.
111 Bɔ ɖi Éyɛ,́ ée nyí Asisúnɔ ɔ́ ɖɔhun ɔ,́ Asi ɔ́ ɖó ná tɔń, ɖó É nyí
akpáxwé Étɔn ɖé wútu. Bɔ É sixú nyí nǔtí zɛ ɖiɖe xlɛ ́ ɖó alɔnu
nǔɖexlɛḿɛ lɛɛ́ bǐ tɔn sín jijɛ nu e mɛ ɖěvo ɖěbǔ ɖɔ dó Asi ɔ́ wú é
wú ǎ; É sixú wa nǔtí zɛ ɖiɖe xlɛ ́ ɖó alɔnu wú ǎ. Ényí é wa nǔɖé bɔ
é gbɔn vo nú Asisúnɔ ɔ,́ é nyí Asi ɔ́ ǎ. Ɖó, É nyí agbaza agbaza Tɔn
tɔn, xú xú Tɔn tɔn; Gbɛ Gbɛ Tɔn tɔn, Hlɔňhlɔń Hlɔňhlɔń Tɔn tɔn! É
nyí Éyɛ!́ Ɖi lě e súnnu kpódó nyɔňu kpó nyí ɖokpó, bɔ è ɖe nyɔňu sín
ajaja tɔn mɛ gbɔn ɔ,́ É ɖe Yɛ ɖé, Yɛ nyɔňu tɔn, sín Éyɛ́ mɛ. Agbaza e
tɔń sín ajaja Tɔn mɛ é, bɔ è sɔ́ dó bló Mɔzɔẃiwa kpódó Zoyíyí ɔ́ kpó
zɛɛ̌ń, Asi ɔ.́ Yɛ Éyɛt́ɔn kpódó agbaza Éyɛt́ɔn kpó, bó sɔ́ ɖó kpɔ,́ bó sɔ́
bló Mɔzɔẃiwa kpódó Zoyíyí ɔ́ kpó. Káká jɛ hwenu e agun ɔ́ alǒ mɛ
lɛɛ́…
112 Azwi Páki tɔn élɔ́ lɛɛ́ bǐ, kpódó nǔwiwa lɛɛ́ kpó, kpódó agun ɖaxó
ɖaxó lɛɛ́ kpó, kpódó acɔɖ́íɖó lɛɛ́ kpó, ná jɛ ayǐ bó ná wá yi.
113 Káká jɛ hwenu e Agun énɛ́ ɔ́ ná húzú jɛ Zoyíyí ɔ́ kpódó Mɔzɔẃiwa
ɔ́ kpó zɛɛ̌ń é; kpódó Yɛ Mawu tɔn ɔ,́ ée sísɛ ́ Ɛ, bó ná dó wa nǔ e É wa
lɛɛ́ é kpó! Ényí É yi jɛ silɛńdlu afɔtɔn-nukún-ɖokpó ɔ́ jí ɔ,́ mɔ̌ ɖokpó
ɔ́ wɛ Asi ɔ́ lɔ ná bló gbɔn. Amǐ! Ɖó É ɖɔ, ɖo Jǎan 14:12 mɛ ɖɔ, “Mɛ e
ɖi nǔ nú Mì ɔ,́ é ná jlɛ ́ nǔ e jlɛ ́ wɛ Un ɖe lɛɛ́. Un na ná ɛ zozo Zoyíyí
Ce tɔn, dó Mɔzɔẃiwa tɔn mɛ, bɔ gbɛ élɔ́ ná kpé wú bó ná dɛ ɖ’é nu ǎ;
bɔ Un na lɛ ́ fɔń ɛ ɖo azǎn gǔdo gúdo tɔn ɔ́ gbe.” Wɛn Páki tɔn, Zoyíyí
ɔ́ kpódó Mɔzɔẃiwa ɔ́ kpó, ɖó kpɔ́ ɔ́ nɛ!́ Mɔzɔẃiwa ɔ́ ɖo Zoyíyí ɔ́ mɛ
vo, nyɔ́ ɖěbǔ ǎ; mɔ̌ ɖokpó ɔ́ wɛ Zoyíyí ɔ́ lɔ ma nyɔ,́ ɖo Mɔzɔẃiwa ɔ́
mɛ vo ǎ gbɔn ɔ́ nɛ.́
114 Mi sixú dó aké bó sú xó, bó lɔń jɛ-dě-jɛ-dě, nǔ e jló mi é bǐ, nú
mi gbɛ ́ Xó élɔ́ ɔ,́ é ná dó wa ɖagbe ɖě ǎ. Tagba jɛ wɛ mi ɖe kpowun
bó ɖo manivɛĺi wǎnlin wɛ bó ná dó dó azɔ̌ nú pi—pisitɔɔ́n lɛɛ́ nú…
Mi ɖó zokínkán ɔ́ ɖo fínɛ ́ bó ná dó dó zo ná, amɔ̌ sánsimi ɖěbǔ ɖe bó
ná dó sɔ́ dó zo ná ǎ.
115 Hwenu e yě ná jɛ kpɔ́ é kɛɖ́ɛ ́ wɛ é ná wa azɔ.̌ Amǐ! Énɛ́ ɔ́ wú ɔ,́
ɖě ná cí ayǐ, bɔ Ɖě ɔ́ ná yi jǐ. Nǔ ɖokpó géé e ɖ’é mɛ ɔ́ nɛ.́ É ɖo mɔ̌
có, yě mɛ we lɛɛ́ bǐ wɛ sixú cí ɖokpó ɔ́ ɖɔhun, yě mɛ we lɛɛ́ bǐ wɛ nɔ
ɖɔ ɖɔ émí nyí agun, yě mɛ we lɛɛ́ bǐ wɛ nɔ́ ɖɔ ɖɔ émí nyí Asi ɔ.́ Amɔ̌
Ɖě ɔ́ ɖó Mɔzɔẃiwa ɔ́ kpódó Zoyíyí ɔ́ kpó, É nɔ́ bló bɔ é nɔ́ jɛ, nǔ e É
ɖɔ ɖɔ é nyí Nǔgbó ɔ́ é.
116 É ná sɛ tɛn ǎ kpowun, é kpɛn lě do e Mɔzɔẃiwa ɔ́ nyɔ́ sɔ é, káká
jɛ hwenu e Zoyíyí ɔ́ ná wá dó é. Nú Zoyíyí ɔ́ wá ɔ,́ énɛ ́ ɔ́ nɔ́ bló bɔ Zo
énɛ́ ɔ́ nɔ́ cá kan xá ɔkitáni énɛ ́ e ɖo sánsimi ɔ́ mɛ é. Bɔ nú Énɛ́ ɔ́ wú ɔ,́ é
nɔ́ dɔn myɔjiji ɖé wá, bɔ myɔjiji énɛ ́ ɔ́ nɔ́ sɛ tɛn nú mɔ sín goflɛḿɛ lɛɛ́

bǐ, wǔdíndán lɛɛ́ bǐ, ɖó É nyí nǔ ɖokpó ɔ́ sɔ, égbé, káká sɔýi. Fínfɔń
sín kú ɔ́ nɛ.́ Hlɔňhlɔń titewungbe Mawu tɔn ɔ́ nɛ,́ Mɔzɔẃiwa ɔ́ ɖó kpɔ́
xá Zoyíyí ɔ.́ Mi ɖó kɛń jí, “Yɛ ɔ́ wɛ nɔ́ ná gbɛ mɛ.” Zo—Zokínkán énɛ́
ɔ́ wɛ nɔ flɔ́ myɔ. Jɔhɔn ɔ́ wɛ nɔ flɔ́ myɔ ǎ; Zokínkán ɔ́ wɛ nɔ flɔ́ myɔ́
dó jɔhɔn ɔ.́ Mi mɔ a?
117 “Mi sixú kpé nǔɖěbǔ wú bó wa Nyɛ mɛ vo ǎ; lo ɔ́ kpódó Nyɛ kpó
ɔ́ mi sixú kpé nǔ bǐ wú.” Ɖó É wɛ nyí Xó ɔ,́ Énɛ ́ ɔ́ wɛ nyí Tɔ́ e ɖo gbɛ
é. “Tɔ́ ɔ́ sɛ ́ Mì dó, mɔ̌ ɖokpó ɔ́ wɛ Nyi lɔ sɛ ́ mi dó. Lě e Tɔ́ ɔ́ flɔ́ myɔ
dó Mì bó sísɛ ́ Mì byɔ́ nǔ bǐ mɛ gbɔn ɔ,́ nǔ e nɔ́ nyɔ́ Mawu nukún mɛ é
kɛɖ́ɛ ́ wɛ Un nɔ wa. Din ɔ,́ lě e É sɛ ́ Mì dó gbɔn ɔ,́ mɔ̌ ɖokpó ɔ́ wɛ Nyi
lɔ sɛ ́ mi dó kpódó Mɔzɔẃiwa ɖokpó ɔ́ kpó, bɔ é nɔ́ byɔ́ Zoyíyí ɖokpó
ɔ́ bó ná dó bló bɔ Énɛ́ ɔ́ ná wa azɔ.̌ Bɔ wuntun élɔ́ lɛɛ́ ná nɔ́ xwedó mɛ
e nɔ ɖɔ ɖɔ émí ɖó Mɔzɔẃiwa ɔ́ lɛɛ́ é. Zoyíyí ɔ́ ná sɔ́ tɛn Tɔn mɛ.”
118 Pɔĺu ɖɔ, “Wɛnɖagbe ɔ́ wá mǐ gɔń ɖo Xó kɛɖ́ɛ ́ mɛ ǎ,” gbɔn sánsimi
ɔ́ kɛɖ́ɛ ́ jí ǎ, “amɔ̌ gbɔn Zokínkán lɔmɔ̌ gbla mɛ,” bó ná dó bló bɔ É ná
sɛ tɛn. Fí e mi ɖe ɔ́ nɛ.́ É wá mǐ gɔń gbɔn mɔ.̌
119 Yɛ ɖokpó ɔ,́ ée fɔń Ɛ wá gbɛ é, ée ná gbɛ nǔɖitɔ́ nǔgbó ɔ́ nú Gbɛ
Mavɔ mavɔ é wɛ. Din ɔ́ mi flín, ɖo akpá ɖé xwé…Din ɔ́ mi kpɔń,
hwenu e mǐ ɖo ganmɛ mǐtɔn wú zɛ wɛ é. Mi ɖó kɛń jí, “Yɛ ɖokpó ɔ,́”
din ɔ,́ Hlɔm̌anu lɛɛ́ 8:1. Din ɔ́ mi nú mǐ ní lɛ ́ vɔ́ xa énɛ ́ ɔ́ kpowun, ɖo
Hlɔm̌anu lɛɛ́ 8:1 mɛ, bɔ mǐ ná mɔ nǔ e ɖɔ wɛ énɛ́ ɔ́ ɖe é. É sɔgbe. Bɔ
é má nyí Hlɔm̌anu lɛɛ́ wɛ…Un jló ná ɖɔ, 8:11, mi sɔ́ kɛ mì.
120 Ɖo Hlɔm̌anu lɛɛ́ 8:11 mɛ, “Amɔ̌ ényí…” Fí e tagba ɔ́ ɖe ɔ́ nɛ.́ Fí e
É nɔ́ ján gǒ nú mɛ ɖe ɔ́ nɛ.́

Amɔ̌ ényí mɛ (Mawu, Yɛsinsɛn ɔ)́ e fɔń Jezu sín mɛkúkú lɛɛ́
mɛ ɔ́ sín Yɛ ɖo mi mɛ ɔ,́…

121 Din ɔ,́ fí e mi ɖe ɔ́ nɛ,́ “Ényí Asisúnɔ Yɛ ɔ́ ɖo Asi ɔ́ mɛ ɔ!́”
122 Hwenu e Mawu bló asisúnɔ Tɔn nukɔntɔn ɔ́ é ɔ,́ É bló asisúnɔ ɔ́
jɛ nukɔn, bɔ é nyí súnnu kpó nyɔňu kpó zɛɛ̌ń, ɖo yɛ mɛ; bó kán kɔ́
ayǐkúngban ɔ́ tɔn dó bló e ná, bó ná dó bló e bɔ é ná nyí nǔ ɖó kan.
Bɔ mi ɖó kɛń jí ɖɔ hwenu e É bló Ɛvu, sín Adámu mɛ é ɔ,́ É kán ko
ɖěvo ǎ, É kán sín ko kínkán ɖokpó ɔ́ mɛ; Xó ɖokpó ɔ,́ ɖó Adámu nyí
Xó e è ɖɔ é ɖé. Mi mɔ a? É kán sín é mɛ, bɔ énɛ ́ ɔ́ gúdo ɔ́ é kán ée
nyí…É ɖó yɛ súnnu kpó nyɔňu kpó tɔn. Bɔ É ɖe yɛ nyɔňu tɔn ɔ́ sín
Adámu mɛ, bó sɔ́ dó Ɛvu mɛ; hǔn é lɛ ́ kpo ɖo akpáxwé yɛ Adámu tɔn
tɔn ɖé nyí wɛ, Adámu sín agbaza wɛ. Énɛ́ ɔ́ gúdo ɔ,́ yɛ Adámu tɔn,
zoyíyí, ée nɔ ná gbɛ agbaza tɔn sín mɔzɔẃiwa ɔ́ é wɛ.
123 Énɛ́ ɔ́ wú ɔ́ Asi ɔ́ ɖó ná nyí agbaza agbaza Tɔn tɔn, bó nyí xú xú
Tɔn tɔn. Hǔn nɛ̌ agbaza élɔ́ e ɖo te nú kú é ná húzú agbaza Tɔn gbɔn?
Mǐ ná wá énɛ́ ɔ́ kɔn ɖo cɛj́ú ɖokpó mɛ, mi mɔ a. Nɛ̌ é ká nɔ́ nyí wiwa
gbɔn? Gbɔn nɛ?̌ Étɛ ́ ká nyí hǔzúhúzú ɖaxó élɔ?́ Mi ɖó kɛń jí.

Din ɔ́ ényí mɛ (Mawu) e fɔń Jezu sín mɛkúkú lɛɛ́ mɛ ɔ́ sín Yɛ
ɖo mi mɛ ɔ,́ mɛ e fɔń Klísu sín mɛkúkú lɛɛ́ mɛ ná ná gbɛ agbaza
mitɔn e ɖo te nú kú ɔ́ lɔmɔ̌ gbɔn Yɛ tɔn e ɖo mi mɛ é jí.

124 Óo, mɛ ce lɛɛ́ mi! Mɛ e è ko sɔ́ ɖ’ayǐ é, nǔgbó ɔ,́ ɖi Nǔkún e è ko
sɔ́ ɖó ayǐkúngban ɔ́ jí é ɖɔhun, Mɛ e ɖó Gbɛ ɖo éɖée mɛ é. Yě mɛ gěgé
kó kú; nǔkún nyinyɔ kpowun wɛ yě nyí; sin lɛɛ́ kpódó nǔ lɛɛ́ kpó kó
hɛn yě fyɔ.́ Amɔ,̌ mi tunwun a, Nǔkún ɖé kó ɖo fínɛ ́ bó ɖo gbesisɔ mɛ
nú Gbɛ. Mawu tunwun ɖɔ É kó ɖo fínɛ.́
125 Din ɔ,́ Mɛ e è ko sɔ́ ɖ’ayǐ lɛɛ́ é wɛ nyí nukɔntɔn e Yɛsinsɛn ɔ́ ná
gbɛ lɛɛ́ é, ɖó Yɛsinsɛn ɔ́ nɔ́ wá byɔ́ mɛ É ɖésúnɔ Tɔn lɛɛ́. Din ɔ,́ élɔ́ ɔ́
gɔńgɔń din, bɔ mi ɖeji d’é wú ɖɔ mi wlí élɔ́ ɔ́ ganjí.
126 Din ɔ,́ ɖi lě e è sɛ ́ hwe dó ɖo ayǐkúngban jí gbɔn ɔ,́ é nyí bó ná dó
hɛn awǐnnya lɛɛ́, ée ɖo kɔ́ nyí wɛ yě lɔmɔ,̌ wá gbɛ ǎ gbɔn é ɔ,́ è sɛ ́ ɛ
ɖó bónú é ná hɛn kɔ́ ɔ́ bǐ wá gbɛ ǎ, amɔ̌ é ɖó ná hɛn kɔ́ ɔ́ sín akpáxwé
e bú nǔ dó gbɛ ɖé é wá gbɛ.
127 Gbɛtɔ́ lɛɛ́ bǐ wɛ ná yí Klísu ǎ. Óo, éeǒ. Amɔ̌ mɛ énɛ ́ lɛɛ́ e Mawu
kó sɔ́ Gbɛ ɖ’ayǐ ná lɛɛ́ é ɔ,́ è xwe yě dó xɔ ɖo kɔǵúdu ayǐkúngban ɔ́
tɔn ɖé lɛɛ́ mɛ, Mɛ e É wá bó ná ná gbɛ é nɛ.́ Yě wɛ nyí Mɛ énɛ́ lɛɛ́.
128 Énɛ́ ɔ,́ din ɔ,́ kɔ́ énɛ ́ ɔ́ ná cí fínɛ ́ ɖo hwesivɔ́ gbe, bó ná ɖɔ, “Óo,
hwesivɔ́ xóxó élɔ́ hun zo sɔ mɔ!̌” Awǐnnya énɛ́ ɔ,́ é ná ɖɔ, “Hwesivɔ́
xóxó élɔ́ hun zo sɔ mɔ!̌” Amɔ̌ nǔkún kpɛví énɛ ́ ɔ,́ é ɖɔ, “Nǔ e ba wɛ
un ɖe ɔ́ nɛ,́” bɔ é nɔ jɛ kun tɔń jí bó nɔ́ wá gbɛ. É ná gbɛ akpáxwé
kɔǵúdu tɔn énɛ́ ɔ.́ Ɖó, è sɛ ́ hwesivɔ́ dó bónú é ná dó ná gbɛ awǐnnya
ɔ́ ǎ, é nyí bó ná dó ná gbɛ kɔǵúdu ɔ́ ǎ, lo ɔ́ bó ná dó ná gbɛ nǔkún ɔ́
sín gbɛ.
129 Din ɔ,́ Yɛsinsɛn ɔ́ nɔ́ wá din. Nǔgbó ɔ,́ è mǎ sɛ ́ Ɛ dó…Nɛ̌ ká gbɔn
bɔ mɛ lɛɛ́ bǐ má ná yí I ǎ? È sɛ ́ Ɛ dó yě ǎ.
130 Nyaví ɖé ɖɔ nú mì ɖɔ, “Un ɖi ǎ. Nǔ e mi ná ɖɔ é kan mì ǎ. Ényí
mi na bo sixú kpé wú bó fɔń mɛkúkú lɛɛ́, alǒ nǔ ɖěbǔ, bó gbɔ azɔn
nú azinzɔnnɔ lɛɛ́, bó ɖe E xlɛ ́ gbɔn ali ɖěbǔ nu ɖɔ nǔgbó wɛ ɔ,́ un lɛ ́
kpo ɖo nǔ ɖi Ná wɛ ǎ jɛń wɛ.”
131 Un ɖɔ, “Gbeɖé tótó. Nǔmaɖitɔ́ ɖé wɛ a nyǐ. É nɔ́ ɖɔ nǔ ɖokpó nú
we ǎ. È tlɛ sɛ ́ Ɛ dó we ǎ. È sɛ ́ Ɛ dó mɛ e ná ɖi nǔ lɛɛ́ é.”
132 Nǔɖitɔ́ ɔ́ wɛ Wɛn ɔ́ tíin ná. Mɛ e ɖo dindɔn wɛ lɛɛ́ é ɔ,́ xlonɔxó wɛ
É nyí nú yě; lo ɔ́ mɛ e ɖo Klísu mɛ lɛɛ́ é, bó nyí akpáxwé Nǔkún énɛ́
ɔ́ tɔn ɖé lɛɛ́ ɔ,́ Gbɛ wɛ É nyí nú yě.
133 Tan kpɛví ce e cí jixómɛxó e kunkplá glesi e sɔ́ azin ɔ́ ɖó glɔ,̌ alǒ
hɔň sín azin ɔ́ sɔ́ ɖó kokló nɔ ɔ́ glɔ́ é. Mi mɔ a? Hɔň kpɛví énɛ ́ ɔ,́ bǐ
sésé ɔ,́ é cí—é cí nǔɖíɖó kpɛví, vonɔ ɖé ɖɔhun. Hwenu e glesi élɔ́ bló
nǔ énɛ́ e é bló é, bó sɔ́ azin ɔ́ ɖó kokló nɔ xóxó élɔ́ glɔ́ é. Bɔ é flé kokló

ví e cí nǔ kpácákpáɖé ɖɔhun, bɔ é nyí—é nyí nyaví kpɛví, vonɔ ɖé
é. É cí yě ɖɔhun ǎ. Fún tɔn lɛɛ́ cí yě mɛ e kpo lɛɛ́ é tɔn ɖɔhun ǎ, bɔ
kpowun ɔ́ wɛ ɖɔ é—é…Nyaví kpɛví, vonɔ ɖé wɛ. Bɔ kokló e kpo lɛɛ́ é
bǐ mɔ nǔ jɛ wú ɖɔ é nyí nyaví vonɔ ɖé. Bɔ kokló nɔ ɔ́ nɔ́ yi lɛ ́ lɛ ̌ dó…
134 É tlɛ nɔ yí wǎn nú nǔɖuɖu e é nɔ́ ɖo nǐná ɛ ɖu wɛ é ǎ. É nɔ́ yí
wǎn nú nǔ kan gbɔn kokló kpámɛ énɛ́ ɔ́ ǎ kpowun. Éyɛ ́ ɔ,́ é ɖó nǔɖé
bó ná wa xá énɛ́ ɔ́ ǎ. Hǔn é nɔ́ kan nǔ byɔ́ éɖée ɖɔ nɛ̌ ká gbɔn bɔ émí
ɖó ná nyí mɛ vonɔ e ɖo fínɛ,́ gbɔn ɖěbǔ a jí. Mi mɔ a? Bɔ é nɔ́ ɖɔ́ nǔ
ɖěbǔ kpɔń gbeɖé bɔ…É nɔ́ vɛ ́ kó ɖu nǔ e kpé bó ná dó hɛn ɛ ɖó gbɛ
kpowun wɛ, ɖó é nɔ́ víví dó nu n’i ǎ, mi mɔ a. Ɖó, é nyí kokló ǎ wútu,
bó ná dó bɛ́ xá ɔ́ nɛ.́ Mi mɔ a?
135 Bɔ kokló nɔ ɔ́ nɔ́ lɛ ́ kɛ,́ bɔ, mi tunwun a, “Azǎn nǔjlɛj́lɛ ́ lɛɛ́ tɔn lɛɛ́
ko wá yi. Nǔ mɔȟunkɔtɔn ɖě tíin ǎ. Mi byɔ́ agun ɔ́ mɛ.” É nɔ́ xo gan
kéwún, ɖo nyaví kpɛví ɔ́ gɔń ǎ kpowun. Hǔn é nɔ́ xwedó kokló nɔ ɔ́
lɛ ́ lɛ ̌ dó káká jɛ gbe ɖokpó bɔ nɔ tɔn…
136 Hɔň xóxó ɔ́ tunwun ɖɔ émí ɖó azin sɔxa ɖé, bɔ ɖokpó tíin bó hwe
sín mɛ. É tunwun ɖɔ hɔň énɛ ́ ɔ́ ɖo fíɖé, hǔn é jɛ gbě tɔn nya jí. Bɔ é
lílɛ ́ gbɔn só ɔ́ nuvínu, bó wá gbɔn tɔdo lɛɛ́ mɛ, bó gbɔn fí bǐ e é sixú
kó ɖe é. Ɖo hwe élɔ́ nu ɔ,́ éyɛ ́ ɔ,́ hwe ɔ́ nu su bónú é ná jɔ. Hwe ɔ́
nu su bónú é ná nyí fíflé. É ɖɔ, “Vlafo ɔ́ avǔnsákɔwó ɖé sixú kó wá
fɔ azin ce; vlafo aklasú ɖé. Un tunwun ǎ. Nǔɖé fɔ azin ce. Amɔ̌ un
tunwun ɖɔ…Azin énɛ́ ɔ́ ɖo linlin ce mɛ. Un ɖó vǐ ɖé ɖo fíɖé. Un ɖó
ná jɛ gbě tɔn mɛ.”
137 Mɔ̌ ɖokpó ɔ́ wɛ Mawu nɔ́ bló gbɔn. É wɛ nyí Hɔň Ɖaxó énɛ́ ɔ.́ Ɖo
linlin Tɔn lɛɛ́ mɛ ɔ́ É tunwun ɖɔ Émí ná ɖó Agun ɖé. É tunwun ɖɔ
Émí ná ɖó togun ɖé. Nǔ ɖěbǔ na bo zun fán yě ɔ,́ nǔ ɖěbǔ e glɔ́ è nǎ
bo flé yě ɖe é ɔ,́ É ɖo gbě nya wɛ. É ɖo gbě mɛ É ɖésúnɔ Tɔn lɛɛ́ nya
wɛ.
138 Bɔ gbe ɖokpó ɔ,́ tan ɔ́ ɖɔ, hɔň xóxó énɛ́ ɔ́ zɔn gbɔn kokló kpámɛ
ta nu. É ɖo fí bǐ kpɔń wɛ, bɔ é mɔ ɛ. Óo, nú fínfɔń sín kú énɛ́ ɔ,́ bó ná
dó mɔ nǔ jɛ wú ɖɔ émí kún nyí kokló, ɖo nǔ bǐ gúdo ó. Hɔň wɛ é nyí!
Bɔ è nɔ kplɔń ɛ tɛgbɛ ɖɔ é ní nɔ́ kpɔń do, bó ba nǔvínúví ɖé alǒ nǔɖé
ɖo kokló kpámɛ. Amɔ̌ é se xósúsú ɖé, bɔ é ɖɔ, “Kpɔń jǐ gbɔn dě!” Bɔ
é kpɔń ta tɔn nu, bɔ nǔɖíɖó e awa tɔn lɛɛ́ bló afɔjlɛj́lɛ ́ wɛňɛ é ɖé, bó
dó hlɔňhlɔń hú kokló e ɖo kokló kpámɛ lɛɛ́ é bǐ, ée nɔ ɖɔ ɖɔ é nyí vǐ
émítɔn lɛɛ́ é.

É ɖɔ, “Mamáa, nɛ ̌ un ka sixú wá gɔň towe gbɔn?”
139 É ɖɔ, “Vɛ̌ kó lɔń kpowun, bó jɛ awa xo jí, ɖó hɔň wɛ a nyǐ.”
140 Mi mɔ a, é tunwun ɖɔ émí ɖó vǐ ɖé ɖo fíɖé. Nǔ ɖěbǔ e mɛ è na
bo hɛn ɖe bɔ é su ɔ,́ é ɖó vǐ ɖé ɖo fíɖé.

141 Bɔ Mawu tunwun! Alelúya! É ɖó Agun e è sɔ́ ɖ’ayǐ, bó ɖe gbe ná
ɖ’ayǐ é ɖé! É tunwun ɖɔ Émí ɖó vǐ súnnu kpó vǐ nyɔňu kpó, kpódó
Asi ɖé kpó, ɖo te ɖo fíɖé; hwenu e Yɛsinsɛn ɔ́ jɛ ta tɔn nu zɔn gbɔn jí
é, Jinukúnkɔ énɛ́ e è nɔ mi dó ɖisí amyɔ é. Óo, mɛ ce lɛɛ́ mi! É nyí nǔ
ɖokpó ɔ́ sɔ, égbé, káká sɔýi. É nyí tan xɛxó tɔn ɖé wɛ ǎ, amɔ̌ xójɔxó
ɖé!
142 Mɛ nabí wɛ na bo ko tɛńkpɔń bó ná ɖɔ xó tɔn n’i ɔ,́ “hɔň ɖé” ɔ,́
é tunwun nǔ e hɔň nyí é ǎ. Có ɔ,́ hɔň wɛ é nyí. É kó mɔ nukúnnú jɛ
énɛ ́ ɔ́ mɛ ǎ káká jɛ hwenu e é mɔ nǔɖé bɔ é nyi xá tɔn é, nǔ e sín xá
é nyi é, tema.
143 Bɔ nú mǐ ká mɔ, é nyí agunnyíkɔ ɖé wɛ ǎ, é nyí Ph.D. ɖé wɛ ǎ,
é nyí LL.D. ɖé wɛ ǎ, é nyí xwékpánu ɖagbe ɖé wɛ ǎ; lo ɔ́ Mawu ví e
è blǒ ɖo akpajlɛ ́ Mawu tɔn mɛ, kpódó Hlɔňhlɔń zoyíyí tɔn Mawu tɔn
e nɔ ná xósin nú byɔb̌yɔ́ éhɔńmɛ tɔn ɔ́ kpó, ɖɔ É nyí nǔ ɖokpó ɔ́ sɔ,
égbé, káká sɔýi ɔ,́ kokló nɔ ɖěbǔ ná ɖe bó ná hɛn mi ɖó te ǎ. É nɔ́ jɛ
Mamáa tɔn gbé mɛ. Hɔň wɛ é nyí, ná dó bɛ́ xá ɔ́ nɛ.́ É nɔ́ mɔ nǔ jɛ wú.
Hɔň titewungbe élɔ́ nɔ mɔ nǔ jɛ Mawuxó ɔ́ sín ylɔy̌lɔ́ wú. Étɛẃútu?
Hɔň wɛ é nyí. Hɔň ɖé ɖo xó ɖɔ nú hɔň ɖé wɛ! Xó ɔ́ cóbɔ è dǒ gbɛ ɔ́
do, Xó ɔ́ nú Xó ɔ!́ Xó ɔ,́ ée è ko sɔ́ ɖ’ayǐ, nú Xó e è wlǎn nú ganxixo ɔ́
é. Mi nɔ mɔ nǔ jɛ tɛnsísɔ́ mitɔn wú. É nɔ jɛ gbě Tɔn mɛ.
144 Élɔ́ ɔ́ ɖo hwe énɛ́ ɔ́ nu ɔ,́ agbaza ayǐkúngban jí tɔn élɔ́ ɔ,́ è nɔ ná
ɛ gbɛ bó nɔ́ kplá ɛ gbɔn Yɛ Mawu tɔn e nɔ ná gbɛ mɛ é jí wá tónúsise
nú Mawuxó ɔ́ kɔn.
145 Ní yá bléblé. Hwenu e é jló ná tunwun lě e é sixú yi fínɛ ́ ɖo gɔň
tɔn gbɔn ɔ,́ è kplɔń ɛ ɖɔ é kún sixú wa mɔ̌ ó. “A sixú yi jǐ aga hú lě e
a sixú lɔń yi jǐ gbɔn é ǎ.” Kokló wɛ é nyí. Mi mɔ a?

Amɔ̌ hɔň élɔ́ ɖɔ, “Énɛ ́ ɔ́ nyí mɔ̌ ǎ.”
“É nyɔ,́ kpɔń kokló lɛɛ́!”

146 “Nǔ ɖěbǔ e kokló lɛɛ́ na bo nyí ɔ,́ hɔň wɛ a nyǐ. Vɛ ̌ kó jɛ awa énɛ́
lɛɛ́ vlɔń jí kpowun, bó dó gǎn kpɛví ɖé yě mɛ. Jɛ tɛn sɛ wá jǐ jí!”
147 Xó ɔ́ nú Xó ɔ!́ “Nǔ e jlɛ ́ wɛ Un ɖe lɛɛ́ ɔ́ mi lɔmɔ̌ ná jlɛ.́ Mɛ e ɖi nǔ
nú Mì ɔ,́ é ná jlɛ ́ nǔ e jlɛ ́ wɛ Un ɖe lɛɛ́.” Mi mɔ a? “Ɖó un ɖo gbɛ wú
ɔ,́ é lɔmɔ̌ ɖo gbɛ.” “Bɔ ényí Yɛ e fɔń Ɛ sín mɛkúkú lɛɛ́ mɛ ɔ́ ɖo mi mɛ
ɔ,́ É nɔ́ ná gbɛ agbaza mitɔn e ɖo te nú kú é.” Mi mɔ a?
148 Étɛ ́ Énɛ ́ ɔ́ nɔ́ wa? Din ɔ́ mi ɖótó, bónú mi ná tunwun. Bɔ Páki élɔ́
ɔ,́ un jló ɖɔ é ní ɖɔ nǔɖé nú mi hú Páki ɖěbǔ. Mi mɔ a? Un jló ɖɔ mi
ní mɔ ɛ. Mǐ tunwun nǔ e É bló n’I é; amɔ̌ un jló ɖɔ mi ní mɔ ɛ, é nyí
é ná wɛ ǎ, É kó bló nǔ ɖokpó ɔ́ nú mi. Mi mɔ a? Étɛ ́ É nɔ́ wa? É nɔ́ ná
gbɛ agbaza e ɖo te nú kú é. Agbaza e ɖo te nú kú élɔ́ e mɛ mǐ ɖo gbɛ
nɔ wɛ ɖe é ɔ,́ É nɔ́ ná ɛ gbɛ, ɖo xógbe ɖěvo mɛ ɔ,́ é nɔ́ hɛn ɛ wá Gbɛ.

149 Din ɔ,́ mi mɛ e ko nɔ ɖo zɔnlin ɖi wɛ ɖ’ayǐ kpódó sigáa ɖaxó ɖaxó
ɖé kpó ɖo nu mitɔn, kpódó nǔ bǐ kpó, alǒ sigáa kplékplé ɖé lɛɛ́ ɔ;́ bɔ
mi mɛ nyɔňu e ko nɔ́ ɖó ɖa kpikpa ɖ’ayǐ, ée ko nɔ́ sá sɛn, lobo ko nɔ
zán miɖée hannyahannya, bó kó nɔ́ dó cokoto-aságli lɛɛ́, kpódó nǔ
mɔȟunkɔtɔn lɛɛ́ kpó ɔ;́ ɖo ajiji mɛ kpowun ɔ,́ Nǔɖé sú xó, bɔ mi nyi
kɔ kpɔń do fí bɔ Xó ɔ́ wɛ Énɛ́ ɔ́ nyí. Mi mɔ a, Énɛ ́ ɔ́ ná gbɛ midɛɛ lɛɛ́
sín…Mi ɖɔ, “Cokoto-aságli ɖě sɔ́ ɖe nú nyɛ ǎ, ahan syɛńsyɛń ɖě sɔ́ ɖe
nú nyɛ ǎ, adingbanɖíɖó ɖě sɔ́ ɖe ǎ, ajojija ɖě sɔ́ ɖe ǎ, élɔ́ ɔ,́ énɛ ́ ɔ́ ɖě
sɔ́ ɖe ǎ.” Mi mɔ a? Yɛ e fɔń Ɛ sín mɛkúkú lɛɛ́ mɛ é, ɖo mi mɛ ɔ,́ É ná
kplá agbaza mitɔn e ɖo te nú kú lɛɛ́ é, kɔǵúdu ayǐkúngban jí tɔn ɔ,́
wá hwíhwɛ́ yěɖée. Mi mɔ a? Étɛ ́ ká wɛ? Mɛɖéehwíhwɛ́ nú étɛ?́ Klísu.
Mɛ̌ wɛ nyí Klísu? Xó ɔ.́ É nyí mawuwúnywɛńǔdóxó ɔ́ wɛ ǎ, lo ɔ́ Xó ɔ!́
150 Énɛ́ ɔ́ mi nɔ ɖɔ, ɖɔ jí lé, “Nǔ élɔ́ lɛɛ́ ɔ,́ óo, un lin ɖɔ é sɔgbe ɖɔ
nyɔňu lɛɛ́ ná dó cokoto-asága.”
151 Hwenu e, Xó ɔ́ ɖɔ, “Éeǒ” é. Mi mɔ a, É nɔ́ ná gbɛ mi yi Énɛ́ ɔ́ kɔn.
Mi mɔ a? È nɔ dɔn mi wá Énɛ́ ɔ́ kɔn. Mi mɔ a, midɛɛ lɛɛ́ wɛ, ɖo hwe
énɛ́ ɔ́ nu. É nɔ́ húzú…Mi nɔ húzú akpáxwé Xó ɔ́ tɔn ɖé. É nɔ́ kplá
agbaza mitɔn, é má nyí…
152 É nyɔ,́ mi nɔ ɖɔ, “É nyɔ,́ din ɔ,́ mi gbɔ nú má ɖɔ nǔɖé nú mi.
Agunnukɔntɔ́ ce…” Nǔ e agunnukɔntɔ́ mitɔn ɖɔ é kan mì ǎ; nǔ e Xó ɔ́
ɖɔ é wɛ! Ényí mi jló ná nyí kokló ɔ,́ mi yi nukɔn kpó é kpó. Amɔ̌ ényí
agunnukɔntɔ́ ɔ́ ɖɔ xó bɔ é gbɔn vo nú Xó élɔ́ ɔ,́ hǔn é nyí mɛ e nɔ ná
nǔɖuɖu hɔň lɛɛ́ ǎ; uh-huh, mɛ e nɔ ná nǔɖuɖu kokló lɛɛ́ wɛ é nyí, mi
mɔ a, é nyí ée nɔ ná hɔň lɛɛ́ ǎ. Mi mɔ a? Hɔň lɛɛ́ nɔ ɖu Nǔɖuɖu hɔň
lɛɛ́ tɔn. Mi mɔ a? É nɔ́ ná gbɛ mɛ!
153 Mawuxówéma ɔ́ ɖɔ ɖɔ é kún sɔgbe ɖɔ è nǐ wa mɔ̌ ó, bɔ súnnu
ɔ́ kpódó kpikpotɔ́ kpó kpódó nǔ e mi nɔ wa é bǐ kpó ɔ,́ é sɔgbe ǎ.
Mi nɔ ɖɔ, “Azǎn nǔjlɛj́lɛ ́ lɛɛ́ tɔn lɛɛ́ ko wá yi.” Mawuxówéma élɔ́ ɔ́
ɖɔ ɖɔ É nyí nǔ ɖokpó ɔ́ sɔ, égbé, káká sɔýi. Nú yě ɖɔ, “Nukún dó
linlin mɛ taglomɛ tɔn wɛ énɛ́ ɔ́ nyí. Bɔ linlin mɛ tɔn xixa alɔkpa ɖé
wɛ, nǔtunwuntunwun ɖó vo élɔ.́ Bɔ nǔmimɔ élɔ́ lɛɛ́ bǐ kpódó nǔ lɛɛ́
bǐ kpó ɔ,́ xlonɔxó wɛ” ɔ,́ mi mɔ a, kokló lɛɛ́ wɛ yě nyí. Yě tunwun nǔ
e hɔň sín Nǔɖuɖu nyí é ǎ.
154 Amɔ,̌ nɔví súnnu, ényí a se xósúsú énɛ́ ɔ,́ Nǔɖé tíin ɖo hwɛ mɛ!
Hɔň wɛ a nyǐ, bó ná dó bɛ́ xá ɔ́ nɛ.́ Étɛẃú? Hwi wɛ nyí Nǔkún énɛ́ ɔ,́
ée sín ayǐ hɔń gbɔn fínfɔń sín kú S-o-n ɔ́ tɔn jí, kpódó gbɔn Jinukúnkɔ
e è nɔ mi dó ɖisí amyɔ ɖo ayǐkúngban jí é gbla mɛ kpó, bó ná dó bló
bɔ a nǎ tunwun ɖɔ hɔň wɛ a nyǐ bɔ a nyǐ kokló agunnyíkɔ tɔn ǎ. A
mɔ a? Hah!
155 “Ényí Yɛ e fɔń Ɛ sín mɛkúkú lɛɛ́ mɛ,” Xó ɔ,́ Zoyíyí Xó ɔ́ tɔn ɔ,́ “ɖo
mi mɛ ɔ,́ É nɔ́ ná gbɛ agbaza mitɔn e ɖo te nú kú é lɔmɔ.̌” Din ɔ́ nɛ ̌

mǐ ká nyí agbaza agbaza Tɔn tɔn bó lɛ ́ nyí xú xú Tɔn tɔn gbɔn? Ɖó,
ní yá bléblé, hwenu e mǐ kpo ɖo hwɛhutɔ́ e ɖo te nú kú nyí wɛ, ée ɖo
te nú kú é, bó ɖo nǎ kú wɛ é ɔ,́ agbaza élɔ́ lɛɛ́ ɔ,́ É nɔ́ ná gbɛ agbaza
énɛ.́ Étɛ ́ ká nyí nǎ gbɛ? “Hɛn wá Gbɛ.” Yɛ e nɔ yí wǎn nú ahan nunu,
sa ɖi kpé, agalilɛ, kpo énɛ́ lɛɛ́ bǐ kpó ɖ’ayǐ é ɔ,́ è nɔ ná ɛ gbɛ; étɛ ́ o, nǔ
ɔ́ kú, bɔ mi fɔń sín kú. É nɔ́ ná gbɛ agbaza mitɔn e ɖo te nú kú é.
156 Énɛ́ ɔ́ wú ɔ,́ agbaza mitɔn lɛɛ́ wɛ nyí sinsɛnxɔ Zoyíyí tɔn ɔ,́ ɖó
(étɛẃútu?) sín bǐbɛḿɛ ɖokpóó ɔ́ mi nyí akpáxwé Mɔzɔẃiwa ɔ́ tɔn ɖé.
Óo! Fí e fínfɔń sín kú mitɔn ɖe ɔ́ nɛ.́ Fí e Agun ɔ́ ɖo fínfɔń sín kú mɛ,
ɖó kpɔ́ xá Ɛ ɖe é nɛ.́ È nǎ gbɛ agbaza élɔ́ lɛɛ́ tlóló din. Mi mɔ a, mi ko
se; mi ɖi nǔ. É húzú mi bɔ mi gosín agunnyíkɔ ɖé mɛ yi Xó ɔ́ kɔn. Mi
mɔ a?
157 Zoyíyí ɔ,́ nú É jɛ sin jí ɔ,́ é ná fan kpowun ɖɔ, “Azǎn nǔjlɛj́lɛ ́ lɛɛ́ tɔn
lɛɛ́ ko wá yi.” Pomp-pomp-pomp, “Óo, un ɖi nǔ nú Mawuxówéma ɔ,́”
pomp-pomp-pomp, “amɔ̌ nǔ nɛ́ ɖěbǔ ɖe—ɖe ǎ…” Pomp-pomp-pomp!
Mi mɔ a?
158 Amɔ̌ nú é yi jɛ ɔkitáni kɛń afatɔń jí ɔ,́ “Whrrrrr,” é ɖidó nɛ,́ mi mɔ
a. Nɛ,̌ mɛ ce lɛɛ́ mi, Zoyíyí ɔ́ nɔ́ xo Énɛ́ ɔ́ sɔ nɛ!́ Amɔ̌ ényí É xo kokló
ɖé hǔn, é ná dó wa ɖagbe ɖě ǎ. Amɔ̌ nú É xo hɔň ɔ,́ é nɔ́ sún ɖidó.
Amǐ! Zoyíyí ɔ́ ɖó kpɔ́ xá Mɔzɔẃiwa ɔ!́ Mi mɔ nǔ e ɖɔ wɛ un ɖe é a?
Énɛ́ ɔ́ wɛ nyí ɖɔ, nú é nyí hɔň titewungbe din ɔ,́ é ná “mɔ nukúnnú jɛ
mɛ.”
159 Mi gbɔ nú má jlɔ́ Nǔwlánwlán kpɛví ɖé nú mi ɖo fí. Un lin ɖɔ mǐ
sɔ́ ɖo alǒkan ɔ́ nu ǎ, amɔ̌ mǐ lɛ ́ kpo ɖo fí. Mɛmímɛ́ Jǎan 5:24, Jezu
ɖɔ, “Mɛ e ɖótó Xó Ce, bó ɖi nǔ nú Mɛ e sɛ ́ Mì dó ɔ,́ kó mɔ Gbɛ mavɔ
mavɔ.” Din ɔ́ mi kpɔń, ényí un nɔ jɛ te yi ali ɔ́ jí bó nɔ́ sɔ́ énɛ ́ ɔ́ lě e è
wlǎn gbɔn é tlɔlɔ kpowun, nǔ e É nyí é, nukúnnú mɔ jɛ nǔ mɛ yɛ linu
tɔn mɛvo ɔ…́É nyí è nǎ bló bɔ É ná ɖɔ nǔ ɖěvo ɖěbǔ wɛ ǎ, lo ɔ́ è nǎ
ɖɔ nǔ e É ɖɔ é pɛṕɛṕɛ,́ mi mɔ a, xókwín e sɔgbe ɔ́ ɖo fínɛ,́ ɖo Glɛšigbe
mɛ, ɖo dodó ɔ́ mɛ, é ɖɔ, “Mɛ e mɔ nukúnnú jɛ Xó Ce mɛ ɔ.́”
160 Din ɔ,́ bó ná dó ɖe xlɛ ́ ɖɔ énɛ ́ ɔ́ sɔgbe nǔgbó. Un jɛ te yi fí, bónú
ahannumúnɔ ɖé ɖíe ɖo ali jí gbɔn wɛ, énɛ ́ ɔ́ kpódó súnnu ɖěvo ɖé sín
asi kpó ɖo awa tɔn lɛɛ́ mɛ, bó ɖo nǔ xwlé wɛ, lobo ɖo Nyǐkɔ Mawu
tɔn dó da ayihún ná wɛ, kpódó nǔ ɖěvo lɛɛ́ bǐ kpó gbɔn mɔ̌ e. “Hěe,
a ka se nǔ e mawuxójlátɔ́ énɛ ́ ɔ́ ɖɔ é a? A ka se a?” “Ɛɛn, un se Énɛ́
ɔ!́” Énɛ ́ ɔ́ kó ɖɔ ɖɔ é ɖó Gbɛ Mavɔ mavɔ ǎ. Mi mɔ a? Mi mɔ a?

“Mɛ e mɔ nukúnnú jɛ Xó Ce mɛ ɔ,́” mɛ e nyí hɔň é!
161 “Din ɔ,́ Nɔví súnnu Branham, un ba Nǔwlánwlán sukpɔ́ hú mɔ.̌”
162 É sɔgbe, “Lɛňgbɔ́ Ce lɛɛ́ nɔ́ ɖótó Gbe Ce. Yě ná xwedó jǒnɔ ǎ.”

163 Lě e é nyí gbɔn ɖo Asidida Kpódó Asigbígbɛ ́ Kpó sín xó ɔ́ mɛ,
ayisɔnmɔ é. Hwenu e Yɛsinsɛn ɔ́ ɖɔ mɔ̌ nú mì ɔ,́ un wá bó ɖɔ lě e
É ɖɔ nú mì gbɔn é pɛṕɛṕɛ.́
164 Nyɔňu mawuzɔẃatɔ́ ɖé ɖɔ xó dídá, dó fan nú mì kpɛɖé. É ɖɔ, “Un
lin ɖɔ a sɔ́ Mawu tɛnmɛ wɛ a?”

Un ɖɔ, “Éeǒ, nɔ e.”
165 É ɖɔ, “É nyɔ,́ a ɖɔ nú yě ɖɔ è sɔ́ hwɛ yětɔn lɛɛ́ kɛ yě.” É ɖɔ, “Fítɛ?́”
É ɖɔ, “Mawu ɖokpónɔ géé wɛ ɖó acɛ.” Mi mɔ a, Falizyɛn ɖěvo. Mi
mɔ a?…?…
166 Un ɖɔ, “A mɔ a, bónú a nǎ sixú tunwun ɔ,́ énɛ ́ ɔ,́ Jezu ɖɔ nú Piyɛɛ́
kpódó mɛsɛd́ó lɛɛ́ kpó, hwenu e é mɔ nǔɖexlɛḿɛ Mɛ e É nyí é tɔn
gúdo é.”

É ɖɔ n’I ɖɔ, “Hwi wɛ nyí Klísu, Mawu Ví ɔ.́”
167 É ɖɔ, “Nǔ nyɔ́ nú we,” mi mɔ a, “Jonási ví; agbaza kpódó hun kpó
wɛ ɖe Élɔ́ ɔ́ xlɛ ́ we ǎ, amɔ̌ Tɔ́ Ce e ɖo Sɛx́wé ɔ́ wɛ ɖe E xlɛ.́ Awǐnnya
élɔ́ ɔ́ jí wɛ Un ná gbá Agun Ce ɖó; hɔntogbó kútomɛ tɔn lɛɛ́ sixú ɖu
ɖo jǐ Tɔn ǎ. Bɔ Un bɛ́ cávi lɛɛ́ dó así nú we; nǔ ɖěbǔ e a nǎ blá ɖo
ayǐkúngban jí ɔ,́ Un na blá ɖo Jǐxwé; nǔ e a tún ɖo ayǐkúngban jí é
ɔ…́”
168 Énɛ́ ɔ́ wɛ nyí nǔɖexlɛḿɛ Mawu tɔn énɛ́ ɔ́ nú Xó e húzú agbaza
é. Nú É nyí agbaza ɖo gbe énɛ́ ɔ́ gbe gbɔn Vǐ ɔ́ jí, Asisúnɔ ɔ,́ É nyí
agbaza égbé gbɔn Asi ɔ́ jí. Mi mɔ a? “Mi sɔ́ hwɛ kɛ mɛɖé ɔ,́ é ná gosín
kɔ n’i; mi ma ka sɔ́ hwɛ kɛ mɛɖé ǎ ɔ,́ é ná nɔ kɔ n’i.”
169 Din ɔ,́ Katolíka gun ɔ́ sɔ́ énɛ ́ ɔ́ bó sɔ́ jó nú yɛhwenɔ yětɔn lɛɛ́, amɔ̌
agbaza linu tɔn wɛ énɛ́ ɔ́ nyí.
170 Mi ɖó nukún jí, Xó yɛ linu tɔn, ée è ɖe xlɛ ́ é wɛ wa mɔ!̌
171 Nǔ e wú É ɖɔ nú yě ɖɔ yě ní yi lɛ yɛhwesin ɖo “Nyǐkɔ” Tɔ,́ Vǐ,
Yɛsinsɛn tɔn mɛ ɔ́ nɛ.́ É tunwun ɖɔ yě tunwun Mɛ e Émí nyí é.
172 Un ɖo xó ɖɔ nú mawuxójlátɔ́ kpɛví ɖé wɛ ayisɔnmɔ, é ɖɔ nú mì,
é ɖɔ, “Din ɔ,́ Nɔví súnnu Branham, un tɔń bó wá byɔ́ mɛ, bó yi agun
lě-lě mɛ, Pantekótu gun ɖé.”
173 Fí e, Pantekotísu lɛɛ́ din ɔ́ wá jɛ kɔnɖokpɔ́ sín wɔx̌úxú kpábɛḱpábɛ́
tobotobo yí jí, mi tunwun a. Mi ko se énɛ ́ ɔ́ kpɔń, un lin; kascher,
vodún-sun, mi tunwun a. Bɔ yě bǐ yí gbe ná bó ɖo sísɔ́ wɛ. Nya élɔ́
ɖɔ…Éyɛ́ sín—éyɛ́ sín gbɛǩplékplé ɔ́ yi gɔň tɔn; é ɖɔ, “Nǔ e jí un xo ɖɛ
dó é ɔ́ è xo ɖɛ dó jí.” Din ɔ,́ é má nyí nǔ e yɛhwenɔ ɔ́ nɔ́ ɖɔ ɔ́ nɛ ́ ɖɔ,
émí “ɖó acɛ bó ná sɔ́ dó húzú jɛ agbaza Klísu tɔn” ǎ cé? Mi mɔ a, sɔ́
gbɔ̌ yi dó kan kpó sɔ́ kan yi dó gbɔ̌ kpó, nǔ ɖokpó ɔ́ pɛṕɛṕɛ.́
174 Bɔ é ɖɔ, “Un jló ná kan nǔɖé byɔ́ we.” É ɖo tíntɛńkpɔń wɛ bó ná
kpa kɛń nú yɛhwesinlilɛ ɖo Jezu sín Nyǐkɔ mɛ sín xó énɛ́ ɔ,́ ɖó nya e

ɖɔ ɖɔ mɛ e bló mɔ̌ é nyí—nyí klísu kɛntɔ́ é wɛ. É ɖɔ, “A lin ɖɔ nǔ e
ɖo tají bǐ wɛ ɖɔ gbɛtɔ́ ɖé ní lɛ yɛhwesin ɖo Jezu Klísu sín Nyǐkɔ mɛ
a?”

Un ɖɔ, “Ɛɛn, nya ce.”
175 É ɖɔ, “Hwenu e è ko lɛ yɛhwesin n’i ɖo nyǐkɔ ‘Tɔ,́ Vǐ, kpódó
Yɛsinsɛn kpó’ tɔn mɛ gúdo é a?”
176 Un ɖɔ, “Ɛɛn, nya ce. È ko lɛ yɛhwesin n’i, ɖěbǔ lɔ ǎ. Mi mɔ a? È
ko lɛ yɛhwesin n’i, ɖěbǔ lɔ ǎ; Nyǐkɔ tí. Mɛmímlá ɖé wɛ nyí énɛ ́ ɔ.́”
Un ɖɔ, “È mɔ nǔ jɛ wǔ tɔn ǎ.” Un ɖɔ, “Nɛ̌ ká gbɔn bɔ—nɛ̌ ká gbɔn bɔ
Piyɛɛ́…”
177 É ɖɔ, “É nyɔ,́ din ɔ,́ gbɔ nú má ɖɔ nǔɖé nú we.” É ɖɔ, “Din ɔ,́ ɖo
Mɛsɛd́ó lɛɛ́ 10:49 mɛ ɔ,́ é ɖɔ, ‘Hwenu e Piyɛɛ́ kpo ɖo xó énɛ́ lɛɛ́ ɖɔ wɛ
ɔ,́ Yɛsinsɛn ɔ́ jɛ te wá yě jí.’”
178 “Amɔ,̌” un ɖɔ, “é lɛ ́ kɔ tlóló bó ɖɔ, ‘Gbɛtɔ́ ɖé sixú gbɛ́ sin ɖɔ è ma
lɛ yɛhwesin nú mɛ élɔ́ lɛɛ́ ó a?’”
179 É ɖɔ, “É nyɔ,́ a ɖo xó ɖɔ wɛ ɖo fínɛ,́ zaanɖé wá yi din, dó Mɛsɛd́ó
lɛɛ́ 19 wú, fí e Pɔĺu gbɔn tokpɔn e ɖo só jí Efɛźi tɔn lɛɛ́ mɛ, bó mɔ
ahwanvú énɛ́ lɛɛ́ ɖe é.” Bɔ é ɖɔ, “Étɛ ́ o,” é ɖɔ, “è ma ka lɛ yɛhwesin
nú yě ɖo nyǐkɔ Tɔ́ ɔ,́ Vǐ, kpódó Yɛsinsɛn kpó tɔn mɛ nɛ.́”
180 Un ɖɔ, “Éeǒ, è lɛ yɛhwesin nú yě ‘bónú yě ní lɛ ́ kɔ sín hwɛ yětɔn
lɛɛ́ gúdo,’ bónú è nǎ sɔ́ hwɛ yětɔn lɛɛ́ kɛ yě wɛ ǎ. ‘Bó ná dó lɛ ́ kɔ sín
hwɛ mɛtɔn lɛɛ́ gúdo,’ ɖó è ko ɖe Jezu xlɛ ́ bɔ è tunwun ǎ. È ko hu
Vɔšánú ɔ́ ǎ.”

É ɖɔ, “É nyɔ,́ nɛ ̌ ká gbɔn bɔ è ɖǒ ná vɔ́ yɛhwesin lɛ nú yě?”
181 Un ɖɔ, “Nya e ɖó cávi lɛɛ́ ɔ,́ é wɛ ɖɔ lě, ‘Ɖó mi ní bó tunwun ɖɔ
Nyǐkɔ ɖěvo ɖěbǔ ɖo Jǐnukúnsin glɔ́ bɔ è nǎ ɖo gbɛtɔ́ lɛɛ́ mɛ, bɔ mǐ ná
mɔ hwlɛngán gbɔn jǐ tɔn ǎ.’”
182 Jezu Klísu sín Nyǐkɔ mɛ ɖokpónɔ géé wɛ è nɔ mɔ hwlɛngán ɖe.
“Nǔ ɖěbǔ e mi nɔ wa ɖo xóɖiɖɔ mɛ abǐ ɖo nǔwiwa mɛ ɔ,́ mi nɔ bló bǐ
ɖo Jezu Klísu sín Nyǐkɔ mɛ.” Nyǐkɔ ɖěvo ɖěbǔ ɖe ǎ, agun ɖěbǔ, gǎn
ɖě bɔ dó ɖě wú ɖěbǔ, mɛmímlá ɖěbǔ, abǐ nǔ ɖěvo ɖěbǔ ɖe ǎ! Có ɔ,́ É
wɛ nyí Folówa Calɔńi tɔn, Folówa ɖagbe ɖagbe Tɔdomɛ tɔn ɔ,́ Sunví
Zǎnzǎn tɔn ɔ,́ Alufa, Omɛga, Bǐbɛ ́ kpódó Vivɔ ɔ́ kpó, Jexóva-jilée,-
hlafáa,-manasée, élɔ́ lɛɛ́ bǐ. É nyí nǔ élɔ́ lɛɛ́ bǐ, é ká ɖo mɔ̌ có É…
Hwlɛngán ɖěbǔ ɖo mɛmímlá énɛ ́ lɛɛ́ ɖěbǔ mɛ ǎ; Jexóva, hwlɛngán
ɖěbǔ; Folówa Calɔńi tɔn, É nyí mɔ̌ có ɔ,́ hwlɛngán ɖěbǔ; Tɔ,́ Vǐ, alǒ
Yɛsinsɛn, hwlɛngán ɖěbǔ. “Jezu Klísu” sín Nyǐkɔ ɖokpónɔ géé! Bɔ
énɛ́ ɔ́ gúdo ɔ́ Mawuxówéma ɔ́ ɖɔ, ɖɔ jí, “Ɖó è ɖǒ ná kplɔń kɔlílɛ ́ sín
hwɛ mɛtɔn gúdo kpódó hwɛsɔḱɛmɛ kpó mɛ lɛɛ́ ɖo Nyǐkɔ Tɔn mɛ, bɛ ́
sín Jeluzalɛḿu, káká yi jɛ fí e ayǐkúngban ɔ́ kponu ɖó é.”

É ɖɔ, “A lin ɖɔ é nɔ́ ná vogbingbɔn ɖě a?”
183 Un ɖɔ, “Mɛɖaxó, un jló ná kan nǔɖé byɔ́ we.” É kpódó nyɛ kpó,
kpódó asi ce kpó, wɛ ɖo ayǐjínjɔń ɖo távo ɔ́ tó. É vɛ ́ kó sɛ tɛn kpowun.
É kpɔń mì, bó yi…Un ɖɔ, “Mǐ mɛ we lɛɛ́ bǐ wɛ nyí Arizona nu; mǐ nɔ́ nɔ
fí. Bɔ nyɛ ɔ,́ bɔ mǐ tunwun wěɖiɖegbɛ́ mǐtɔn ɔ,́ kpódó tokpɔnla mǐtɔn
kpó, kpódó nǔ bǐ kpó, kpódó tokpɔnlagán mǐtɔn kpó, tokpɔngán
mǐtɔn, kpó nǔ bǐ kpó.”

É ɖɔ, “Ɛɛn.”
184 Un ɖɔ, “Din ɔ,́ ényí un ɖɔ nú we, nɔví súnnu, ɖɔ, ‘Sɛ yi dě bó dó
alɔ wěma mɛ nú gbada nǔɖuɖu, ɖo Tokpɔngán Tokpɔń Arizona tɔn
tɔn sín nyǐkɔ mɛ’ ɔ,́ a nǎ yi dó alɔ wěma mɛ gbɔn mɔ̌ wɛ a? A lin ɖɔ
yě ná yí énɛ ́ ɔ́ ɖo kɛśi ɔ́ jí wɛ a?”
185 “Étɛ ́ o,” é ɖɔ, “un lin mɔ̌ ǎ.” É ɖɔ, “Étɛẃú Jezu ká ɖɔ mɔ?̌”
186 Un ɖɔ, “Nǔ ɔ́ ɖíe, a mɔ a. Étɛẃútu? Ényí un ɖɔ nú we ɖɔ ‘yi bó yi
dó alɔ wěma mɛ nú gbada nǔɖuɖu élɔ,́ ɖo Tokpɔngán Tokpɔń Arizona
tɔn tɔn sín nyǐkɔ mɛ,’ bɔ mǐ mɛ e nyí toví Arizona tɔn lɛɛ́, mǐ tunwun
mɛ e Tokpɔngán ɔ́ nyí é ɔ,́ étɛ ́ o, mi na kó tunwun ɖɔ è nǎ dó alɔ
mɛ ɖo nyǐkɔ ‘Sam Goddard’ tɔn mɛ, mi mɔ a.” Un ɖɔ, “Ɖó, é wɛ nyí
Tokpɔngán tokpɔn ɔ́ tɔn. É byɔ́ ɖɔ má kan nǔ byɔ́ we ǎ. A tunwun mɛ
e Tokpɔngán ɔ́ nyí é. Bɔ, hwenu e É ɖɔ, ‘Tɔ,́ Vǐ, kpódó Yɛsinsɛn kpó’
é ɔ,́ É tunwun lě e yě ná lɛ yɛhwesin nú mɛ gbɔn é. Yě tunwun Mɛ e
É nyí é. ‘Lɛňgbɔ́ Ce lɛɛ́ nɔ́ ɖótó Gbe Ce.’ A mɔ a? A mɔ a?”

É ɖɔ, “Óo, un mɔ nǔ jɛ mɛ.”
187 Amɔ̌ din ɔ,́ nǔ e bɔ d’é wú ɔ,́ mi ná ɖi nǔ a? Mi mɔ a? “Mɛ e
ɖótó Xó Ce, bó ɖi nǔ nú Mɛ e sɛ ́ Mì dó ɔ,́ kó mɔ Gbɛ mavɔ mavɔ.” Bɔ
hwenu e Gbɛ Mavɔ mavɔ élɔ́ ɖo mi mɛ ɔ,́ É wɛ nyí nǔwúkpíkpé ɔ.́
188 Hwenu e mi mɔ Yɛsinsɛn élɔ́ yí din, ée yě mɔ yí ɖo Pantekótu é
ɔ;́ yě wɛ nyí mɔzɔẃiwa ɔ,́ din ɔ́ é byɔ́ ɖɔ Zoyíyí ɔ́ ní wá. Yě kó ɖi nǔ.
Mi tunwun a, xɔńtɔn mǐtɔn Baputísu ɖagbe ɖagbe ɖé lɛɛ́ nɔ́ ɖɔ nú mǐ
ɖɔ, “Hwenu e mǐ ɖi nǔ ɔ,́ mǐ ɖó Énɛ́ ɔ.́” Amɔ,̌ yě kó ɖó Énɛ́ ɔ́ ǎ, có ɔ́
yě kó ɖi nǔ.
189 Mɛsɛd́ó lɛɛ́ 19, yě kó ɖi nǔ, amɔ̌ yě ká kó ɖó Énɛ́ ɔ́ ǎ. “Mi ka
ko mɔ Yɛsinsɛn ɔ́ yí sín hwenu e mi ɖi nǔ é a?” Mi mɔ a? Yě kó
ɖó Mɔzɔẃiwa ɔ,́ é sɔgbe, ɖó mɛsɛd́ó lɛɛ́ nyí…Alǒ, un jló ná ɖɔ ɖɔ,
Apolosu ɖo nǔ kplɔń yě wɛ bó ɖo ɖiɖe xlɛ ́ wɛ gbɔn Mawuxówéma ɔ́
gbla mɛ, Mɔzɔẃiwa ɔ,́ ɖɔ Jezu wɛ nyí Klísu ɔ́ nǔgbó, lo ɔ́ yě ká kó ɖó
Zoyíyí ɔ́ ǎ. Mi mɔ a? Éénɛ.́ É sɔgbe.
190 [Tɛn vɔťɔ́ ɖo kan ɔ́ jí—Wěmaɖetɔńtɔ.́]…-zɔẃiwa ɔ,́ mi ɖó nǔ sɔ́
ɖó gbanu ɖo akpá ɖé xwé, bó ná dó nɔ te hwɛ.̌

191 Din ɔ,́ hwenu e mi mɔ Zoyíyí ɔ́ yí é ɔ,́ è nǎ mi gbɛ bɔ mi gosín
ninɔmɛ mɛ e ɖo te nú kú é tɔn mɛ yi jɛ makúmakú mɛ. É nɔ́ bló bɔ
agbaza ɔ́ bǐ kpéte nɔ́ wá hwíhwɛ́ éɖée ɖo Xó ɔ́ glɔ.́ É ná bló bɔ mi ná
nɔ́ wa nǔ gbɔn vo, lě e mi cí gbɔn é ná gbɔn vo, mi ná nɔ́ zán gbɛ
gbɔn vo. É ná bló bɔ mi ná gbɔn vo kpowun.
192 Din ɔ́ mi kpɔń…[Tɛn vɔťɔ́ ɖo kan ɔ́ jí—Wěmaɖetɔńtɔ.́]…wɛ è nǎ
gbɛ. “Mi mɛ e ko kú ɖo hwɛhuhu kpódó agɔjijɛ lɛɛ́ kpó mɛ ɖokpó
kpɔń, bó ɖo ablu mɛ lɛɛ́ é ɔ,́ É ná gbɛ mi.” Gbɔn étɛ ́ jí? “Yɛ Tɔn e fɔń
Jezu,” ɖo Páki sín zǎnzǎn, “sín mɛkúkú lɛɛ́ mɛ. Bɔ ényí É ɖo agbaza
mitɔn e ɖo te nú kú lɛɛ́ é mɛ ɔ,́” din ɔ́ mi kpɔń, “É nɔ́ lɛ ́ ná gbɛ yě, bó
nɔ́ sɔ́ yě wá Gbɛ, lobo nɔ́ sɔ́ yě hwíhwɛ́ ɖo Xó ɔ́ glɔ.́”
193 Din ɔ,́ nɛ ̌ mi ka sixú ɖɔ ɖɔ jí lé émí ɖó Yɛ énɛ́ ɔ,́ bó ká nɔ́ sɔ́ miɖée
nyi zɔ nú Xó ɔ́ gbɔn? Nǔ ɖěvo wɛ ná gbɛ mi. Ɖó, É ná ná gbɛ agbaza
mitɔn e ɖo te nú kú lɛɛ́ é bɔ yě ná wá Xó ɔ́ kɔn. Dandan, É ná bló.
194 Mi sixú kán wezun É mɛ vo ǎ. Mi ná fan kpowun, ényí mi ma ɖi
nǔ nú bǐ Tɔn ǎ ɔ́ nɛ.́ Ényí mi ɖó sánsimi akpá ɖé xwé sin akpá ɖé xwé
ɔ,́ mi ná yi fíɖé ǎ. Mi mɔ a? Mi ɖó ná sɔ́ ɛ kanwe ko ɖo kanwe ko jí,
sánsimi. Ényí mi ma bló ǎ ɔ,́ mi ná xo akpó, bɔ mi ná ɖó hlɔňhlɔń
ɖěbǔ ǎ. Mi mɔ a? “Amɔ̌ un—un ɖi nǔ nú élɔ́ ɔ,́ amɔ̌ un ɖi nǔ nú Énɛ́
ɔ́ ǎ,” pomp-pomp-pomp-pomp. Mi xwe fiɖé ǎ.
195 Amɔ,̌ óo, hwenu e mi sɔ́ blěbǔ ɔ!́ Mi gbɔ nú é ní dó zo nú énɛ́ ɔ,́
Xó ɖokpó ɖokpó wɛ nyí Nǔgbó ɔ!́
196 Énɛ́ ɔ́ gúdo ɔ́ mi ɖó kɛń jí lo, hwenu e mǐ ɖo ta sú ná wɛ é, mi
ɖó kɛń élɔ́ ɔ́ jí. Mi ɖó kɛń jí, é cí nǔkún kpɛví ɖé—kpɛví ɖé ɖo kɔ́ mɛ
ɖɔhun.
197 Din ɔ,́ ɖo akpá ɖé xwé ɔ,́ mi nyí fínfɔń sín kú. Mi nyí fínfɔń sín
kú hwenu e mi mɔ Yɛsinsɛn ɔ́ yí ɖo mi mɛ é. Mi nyí fínfɔń sín kú ɖo
hwe énɛ́ ɔ́ nu pɛṕɛṕɛ.́ Agbaza mitɔn nyí fínfɔń sín kú ɖo akpá ɖé xwé.
198 Mi kpɔń nǔkún kpɛví ɖé. Mi dó e nyi kɔ́ mɛ. É ɖó ná nu sin ɖo
tɔjɔtɛn Tɔn mɛ, sin e nɔ kɔn nyi ayǐ é. Bɔ hwenu e é ɖo sin nu wɛ é
ɔ,́ é nɔ́ ɖo wǔwú wɛ xwe gɔň Tɔn, bó nɔ́ lɛ ́ cí ɖi nǔkún e byɔ́ kɔ́ mɛ é
ɖɔhun gɔ́ ná. Mi mɔ a?
199 Agun ɔ́ nɔ́ wá gbɔn ali énɛ ́ ɔ́ nu, gbɔn mɛ ylɔ́ ɖɔ hwɛjijɔnɔ, mɛ ɖe
ɖó vo, yɛhwesinlilɛ Yɛsinsɛn ɔ́ tɔn jí, bɔ din ɔ́ é nɔ́ ɖi be. Mi mɔ a? Yɛ
Mawu tɔn nɔ́ wá gbɔn énɛ́ ɔ́ jí.
200 Bɔ yɛ gbɛ ɔ́ tɔn wá gbɔn klísu kɛntɔ́ ɔ́ jí, gbɔn ali ɖokpó ɔ́ jí, bɔ
din ɔ́ bó ɖo be ɖi wɛ ɖo bǔninɔ agun lɛɛ́ tɔn ɖaxó ɖé mɛ, mi mɔ a, nǔ
ɔ́ bǐ kpéte.
201 Bɔ mɛ ɖokpó ɖokpó nɔ́ wá gbɔn ali énɛ ́ ɔ́ nu. Nǔ bǐ wɛ nɔ́ wa azɔ̌
gbɔn mɔ̌ ɖokpó ɔ,́ ɖo Mawu sín aliyá ɖokpó ɔ́ jí, ɖó É nyí nǔ ɖokpó

ɔ́ sɔ, égbé, káká sɔýi. Mi ɖó kɛń jí, ɖo ali mitɔn jí, bɔ mi ɖo susu wɛ
wá fínfɔń sín kú blěbǔ ɔ́ kɔn, bɔ Yɛ ɔ́ kplá mi!
202 Ɖi hwe ɖɔhun ɔ,́ s-u-n, é nɔ́ dɔn atín kpɛví énɛ ́ e ɖo sin nu wɛ ɖo
tɔjɔtɛn Mawu tɔn mɛ ɔ,́ bó nɔ́ vɛ ́ kó kpo ɖo…Mi mɔ a, nǔ ɖokpó géé
mɛ wɛ é sixú nu sin ɖe. Mi kɔn ami dó nǔkún kpɛví énɛ ́ ɔ́ jí hwe ɖé
nu; é ná hu i. Énɛ ́ ɔ́ sɔgbe. Mi kɔn tánsun, sin xóxó e ma nyɔ́ ǎ é, ée è
hɛn blí é ɔ,́ é ná ɖó wǔwú tɔn te. É ná ná sínsɛń ǎ. Énɛ ́ ɔ́ ká sɔgbe a?
Amɔ̌ mi kɔn jǐ sín sin ɖagbe ɖagbe e víví tawun é, amǐ, bɔ nǔ e gbɛtɔ́
bló dó dó jɛ ná lɛɛ́ é ɖě ɖ’é mɛ ǎ, mi gbɔ bónú é ná gosin jǐxwé aga
kpowun, bɔ mi kpɔń atín kpɛví énɛ ́ ɔ.́ Sin ɖěbǔ ná bló bɔ é ná wú sɔ
jǐ sín sin ǎ. Mi dó klɔɔ́ mitɔn lɛɛ́ kpódó nǔ keté keté lɛɛ́ kpó mɛ, ɖi ée
è nɔ sɔ́ gɔ́ mǐ ná é kpó ɖɔhun, bɔ, cóbónú mi ná tunwun ɔ,́ é nɔ́ hu
atín ɔ.́
203 Nǔ e ɖo tagba ɔ́ nyí wɛ égbé ɔ́ nɛ.́ Yě nɔ́ tɛńkpɔń bó ná dó ná yě
sin e nɔ tɔń sín tɔjɔtɛn agunnyíkɔ tɔn ɔ́ mɛ, bɔ é nɔ́ ɖó wǔwú ɔ́ te. Mi
mɔ a? Lo ɔ́ mi gbɔ nú é ní yí:

Wá fí e nǔbláwǔkúnúmɛ sín ahǔn nɔ kɛn ɖe;
Kɔń lɛ ́ lɛ ̌ dó mì zǎn kpó kéze kpó,
Jezu, Wěziza gbɛ ɔ́ tɔn.

Hwe énɛ́ ɔ́ nu wɛ mi nɔ mɔ nǔ ɔ́ yí, ɖo hwe énɛ́ ɔ́ nu.
Mǐ ná ɖi zɔnlin ɖo Wěziza mɛ, Wěziza ɖɛkpɛ ɖɛkpɛ

énɛ́ ɔ,́
Wá fí e nǔbláwǔkúnúmɛ sín ahǔn nɔ kɛn ɖe;
Kɔń lɛ ́ lɛ ̌ dó mì!

204 Mi bɛ́ tɔjɔtɛn e gbɛtɔ́ kun élɔ́ lɛɛ́ yi zɔ nú mì! “Un tunwun tɔnu
ɖěvo ǎ, Hun Jezu tɔn kɛɖ́ɛ ́ wɛ!” Énɛ́ ɔ́ wɛ nyí Tɔjɔtɛn e un jló ná
tunwun é bǐ. Gbɔ nú Xó ɔ́ ní nɔ nyɛ mɛ, Aklúnɔ; hú sin Ná kpódó Yɛ
Towe kpó.
205 Mi ɖó kɛń jí, din ɔ,́ ényí Yɛ énɛ ́ e fɔń Jezu sín yɔdo mɛ ɔ,́ ɖo mi
mɛ ɔ,́ mi ɖó Gbɛ ɖo akpá ɖé xwé; bɔ Yɛ ɔ́ nɔ kplá mi, bó ná dó ná gbɛ
Xó ɔ́ nú mi, bónú mi ná ɖi nǔ Ná. Nǔ kpɛví ɔ́ nɔ́ kpo ɖo wǔwú wɛ
hwenu e é ɖo susu wɛ é.
206 Mi ɖó kɛń jí, ɖo Pantekótu ɔ,́ è nǎ gbɛ agbaza yětɔn lɛɛ́ wá Gbɛ
yɔy̌ɔ́ ɖé kɔn. Mi kpɔń xɛsinɔ kpɛví kpɛví lɛɛ́ sín gbɛ ̌ ɖé.
207 Un ɖo mi jí cí wɛ dín wɛ a? [Gbɛǩplékplé ɔ́ ɖɔ, “Éeǒ.”—
Wěmaɖetɔńtɔ.́] Mi kpɔń, zohunhun wɛ byɔ́ lanmɛ nú mì kpowun,
mɔ̌ wɛ, un ɖo nyiɖée mɛ mɔ wɛ ganjí. Óo, mɛ ce lɛɛ́ mi!
208 Mi ɖó kɛń jí, xɛsinɔ wɛ yě nyí ɖ’ayǐ. Mi ɖó kɛń jí. Amɔ,̌ yě ɖó
Mɔzɔẃiwa ɔ.́ Mi mɔ a? Amɔ̌ yě bǐ ɖo ayǐjínjɔń ɖo fínɛ,́ bó ɖo ɖiɖɔ
wɛ ɖɔ, “Óo, un ɖo xɛsi ɖi wɛ nú yě. Óo, un ɖo xɛsi ɖi wɛ bó ná tɔń

yi ɖɔ nǔɖé, ɖó, óo, yɛhwenɔgán ɖaxó ɖaxó lɛɛ́ kpódó nǔ lɛɛ́ kpó ɖo
hɛnkɛń fínɛ.́ Óo, un ɖo xɛsi ɖi wɛ bó ná yi. Vɔšánú-xwlémawutɔ́ énɛ ́
lɛɛ́ kpódó nǔ lɛɛ́ kpó ɔ,́ un ɖo xɛsi ɖi wɛ bó ná ɖɔ mɔ,̌ un ɖo xɛsi ɖi
wɛ bó ná ɖɔ ɖɔ un ɖi nǔ n’I. Óo, un sixú wa mɔ̌ ǎ kpowun, a mɔ a.”
209 Amɔ,̌ ɖo ajijimɛ kpowun ɔ,́ Zoyíyí ɔ́ wá. Ɛɛn. Bɔ étɛ ́ É ká wa? É
gɔ́ yɛ yětɔn, ɖo xomɛ kɛɖ́ɛ ́ wɛ ǎ, lo ɔ́ É ná gbɛ mɔzɔẃiwa yětɔn. È
nǎ gbɛ agbaza yětɔn lɛɛ́. Yě sɔ́ nyí xɛsinɔ ɖě ǎ. Yě tɔń bó yi togun ɔ́
nukún mɛ tlɔlɔ. Ɛɛn, nya ce. “Mi mɛ Judéenu lɛɛ́, kpódó mi mɛ e ɖo
Jeluzalɛḿu lɛɛ́ kpó!” Fí e, cóbɔ Zoyíyí ɔ́ ná wá ɔ,́ mɔzɔẃiwa kɛɖ́ɛ ́ wɛ
yě nyí é. Mi mɔ a? “Mi mɛ e ɖo Jeluzalɛḿu lɛɛ́, mi ní mɔ nukúnnú
jɛ nǔ élɔ́ ɔ́ wú, bó lɛ ́ ɖótó xó e ɖɔ gbé un ja lɛɛ́ é! Mɛ élɔ́ lɛɛ́ nu ahan
mú, lě e mi vɛdó é ǎ.”
210 Un nyí ɖě ɖo yě mɛ. Élɔ́ ɔ́ wɛ nyí Énɛ́ ɔ!́ Un na xlɛ ́ mi nǔ e é nyí é.
Nǔwlánwlán ɔ́ wɛ. Élɔ́ ɔ́ wɛ nyí Énɛ́ ɔ!́ Bɔ un ko nɔ ɖɔ tɛgbɛ ɖɔ, “Ényí
élɔ́ ɔ́ má nyí Énɛ́ ɔ́ ǎ ɔ,́ mi gbɔ nú má hɛn élɔ́ ɔ́ wú káká jɛ hwenu e
Énɛ́ ɔ́ ná wá dó é.”
211 “Éeǒ, élɔ́ ɔ́ wɛ nyí Énɛ ́ e xó gbeyíɖɔ Jowɛĺi ɖɔ é, ‘bɔ é ná wá jɛ
ɖo azǎn gǔdo gúdo tɔn lɛɛ́ mɛ, wɛ Mawu ɖɔ, Un na gba Yɛ Ce kɔn
nyi agbaza bǐ jí.’” Mi mɔ a, Zoyíyí ɔ́ wá byɔ́ mɔzɔẃiwa ɔ́ mɛ. Yě sɔ́
ɖo xɛsi ɖi wɛ ɖě ǎ.
212 Mi mɛ ɖé lɛɛ́ e nɔ ɖi xɛsi ɖɔ nyɔňu ɖé ná cá mi ko ɖó mi ɖó ɖa
gaga wútu, alǒ ɖó mi jó nǔ sá dó nukúnmɛ dó wútu; mi mɛ súnnu ɖé
lɛɛ́ e nɔ ɖi xɛsi ɖɔ gbɛťa mitɔn ná nya mi tɔń hwenu e mi lɛ yɛhwesin
nú gbɛǩplékplé mitɔn ɖo yɛhwesinlilɛ Nǔwlánwlán ɔ́ tɔn mɛ é; mi ɖó
ná sú hɔn dó ta ɖo xɔ e ɖo síngbó jí ɔ́ mɛ káká jɛ hwenu e Zoyíyí ɔ́
ná wá dó é. Énɛ ́ ɔ́ sɔgbe.
213 É húzú yě. É ná gbɛ yě. É bló bɔ yě gbɔn vo. Togun e è hǔzú é
ɖé wɛ yě nyí, bɛ ́ sín hwe énɛ́ ɔ́ nu káká sɔýi. É ná gbɛ yě, sín gbɛ
xóxó xɛsinɔ nyínyí tɔn ɖé mɛ, bó wá cí Kinnikínní akɔta Judáa tɔn
tɔn ɖɔhun. Yě kpan nukɔn mawutamɛkúɖó bǐ mlɛḿlɛ,́ è xwe yě dó
aklúzu lɛɛ́ jí, è ká yě nyi aklúzu jí ta ɖo do afɔ ɖo jǐ, bó dó yě zo, lobo
sɔ́ yě nyi dó kinnikínnído mɛ. Xɛsinɔ xó ɖě sɔ́ tíin, dó yě wú ǎ. Kú ɖó
ɖuɖéjí ɖěbǔ dó yě jí, ɖěbǔ lɔ ǎ. Zoyíyí ɔ́ ɖo mɔzɔẃiwa ɔ́ mɛ. Ɛɛn, nya
ce. É ná gbɛ agbaza yětɔn e ɖo te nú kú é.
214 Din ɔ́ mi ɖótó. Nǔ ɖěvo ɖíe, ɖi xlɛ ̌ ɖɔhun. É ná gbɛ yě ɖo ali
mɔȟunkɔtɔn ɖé nu káká bɔ (Mi tunwun nǔ ɔ́ a?) è sɔ́ yě yi Jǐxwé tɛn
lɛɛ́ mɛ, bɔ è nǎ gbɛ agbaza yětɔn e ɖo te nú kú lɛɛ́ é sɔ mɔ̌ káká bɔ
gbe yětɔn ɖyɔ.́ É vɛ ́ kó…É ná gbɛ gbe yětɔn. Nǔ e Mawuxówéma ɔ́ ɖɔ
ɔ́ nɛ.́ Bɔ, ée è nǎ gbɛ agbaza yětɔn e ɖo te nú kú lɛɛ́ é ɔ,́ è nǎ gbɛ gbe
yětɔn. È nǎ gbɛ linlin yětɔn lɛɛ́. È nǎ gbɛ yɛ yětɔn lɛɛ́. È nǎ gbɛ gbɛ
yětɔn. È nǎ gbɛ yě, bǐ kpéte! Yě tɛńkpɔń bó ná ɖɔ xó, bó ká sɔ́ sixú ɖɔ

xó dó gbɛtɔ́ gbe ɖěbǔ mɛ ǎ. È nǎ gbɛ yě ɖo Mawu Nukɔn sɔ mɔ̌ káká
bɔ yě ɖɔ xó dó gbe yɔy̌ɔ́ mɛ, gbe Jǐxwé tɔn ɖé. Whew! Hlɔňhlɔń e nɔ
ná gbɛ mɛ é tɛ ́ ká nɛ!́
215 “Ényí Yɛ e fɔń Jezu sín mɛkúkú lɛɛ́ mɛ ɔ́ ɖo mi mɛ ɔ,́” óo, alelúya,
“É ná ná gbɛ agbaza mitɔn e ɖo te nú kú é.” É ná bló bɔ mi ná wa nǔ
e mi ma nɔ wa ɖ’ayǐ ǎ lɛɛ́ é. Yě gɔ́ kpódó Hlɔňhlɔń e nɔ ná gbɛ mɛ é
kpó ɖo hwe énɛ́ ɔ́ nu. Mi mɔ a?
216 Agbaza mitɔn sɔ́ ɖo hwɛhuhu sín acɛ mɛ ɖě ǎ; midɛɛ lɛɛ́, jlǒ mitɔn
lɛɛ́.

É nɔ ɖɔ, “Tɔń bó wá fí!”
Mi nɔ ɖɔ, “Bɔ nu towe dó.”
“Óo, mǐdɛɛ lɛɛ́ wɛ ɖó nǔ nɛ́ ɖaxó bǐ ɔ…́”
“Bɔ nu towe dó.” Mɛ ce lɛɛ́ mi, hɔň wɛ mi nyǐ!

217 Mi ka ko mɔ lě e hɔň xóxó ɖé nɔ ɖi zɔnlin ɖo éɖée sí gbɔn é
kpɔń a? É nɔ́ jlɛ ́ gbo aklasú ɖɔhun, mi mɔ a, yi nǔkúkú lɛɛ́ bǐ, kpódó
nǔkúkú xóxó e ɖo kɔ́ mɛ é bǐ kpó kɔn ǎ. Éeǒ, nya ce. É nɔ́ gó.

“Bɔ nu towe dó.”
“Óo, gbada nǔɖuɖu ɖagbe ɖé ɖíe ɖo fí e.”

218 “É nyí nú nyɛ wɛ ǎ. Mi mɔ a, jlǒ ce lɛɛ́ ɖyɔ.́ Vǐví e un nɔ se é gbɔn
vo. ‘Đó nǔkúkú xóxó kɛɖ́ɛ ́ wɛ gbɛtɔ́ ná ɖu bó ná nɔ gbɛ ǎ, lo ɔ́ Xó e
ko tɔń sín Mawu nu mɛ ɔ́ bǐ wɛ nɔ́ hɛn mɛ ɖó gbɛ.’” Hɔň adodwé e è
nǎ gbɛ é ɖé nɔ́ nɔ gbɛ gbɔn Énɛ́ ɔ́ gbla mɛ. Amǐ!
219 Óo, bɔ É fɔń Klísu sín yɔdo mɛ, bó ɖo mi mɛ, bó ná gbɛ agbaza
mitɔn e ɖo te nú kú é bɔ é wá Nukɔn Tɔn. Mi nɔ mɔ nukúnnú jɛ Énɛ́
ɔ́ wú. Mi sɔ́ nyí nǔkúkúɖutɔ́ ɖě ǎ. Hɔň wɛ mi nyí. Mi nɔ́ jló gbɛmɛ fí
sín nǔ lɛɛ́ ǎ. Mawu ví súnnu kpó nyɔňu kpó wɛ mi nyí. Mi ɖo xwe
ɖu wɛ ɖo Tɔjɔtɛn ɖé tó bɔ gbɛ élɔ́ tunwun nǔtí d’é wú ǎ. Mi ɖo Énɛ́
ɔ́ nu wɛ. Mɛɖé tunwun…Gbɛ ɔ́ tunwun nǔtí d’é wú ǎ. Mi ɖo Mǎna e
ɖo hwlǎhwlá bɔ gbɛ élɔ́ ma tlɛ tunwun nǔtí d’É wú kpɔń ǎ é ɖu wɛ,
ɖó hɔň wɛ mi nyǐ wútu. È nǎ gbɛ mi bɔ mi yi jǐ fí e mi ná sixú yi Énɛ́
ɔ́ kɔn ɖe é. Mi sixú yi Énɛ́ ɔ́ kɔn ɖo do fí ǎ, mi ɖó ná wá aga fí. È ɖǒ
ná ná gbɛ mi, bó zé mi yi jǐ fínɛ,́ bónú Énɛ́ ɔ́ ná ná gbɛ mi.
220 Étɛ ́ wɛ yě ká wa? Yě ɖɔ xó dó gbe ɖěvo mɛ. Mawuxówéma ɔ́ ɖɔ
ɖɔ yě bló. “Yě ɖɔ xó dó gbe e ɖo Jǐnukúnsin glɔ́ lɛɛ́ é bǐ mɛ.”
221 Mi sixú lin mɔ,̌ ɖɔ agbaza e ɖo te nú kú xóxó e ɖo fínɛ ́ lɛɛ́ é, ɖo
ɖiɖɔ wɛ ɖɔ, “É nyɔ,́ un tunwun, din, nú un sixú ɖi nǔ nú élɔ́ ɔ́ kpó un
gbɔ kpó ǎ” wɛ a?
222 Ɖo ajijimɛ kpowun ɔ,́ è nǎ gbɛ yě káká bɔ Kinnikínní akɔta Judáa
tɔn tɔn ɔ́ sín glǎglá jɛ te wá byɔ́ yě mɛ, ɖo Jinukúnkɔ énɛ́ ɔ́ e è nɔ mi

dó ɖisí amyɔ é jí. Óo, Hɔň énɛ ́ ɔ́ wá ylɔ́ É Tɔnnɔ lɛɛ́! “Bɔ yě yí wǎn nú
gbɛ yětɔn ǎ káká yi kú.” Amǐ.

Mɛ gěgé ká ná lɛ ́ tíin bó ná sɔ́ gbɛ sín hun yětɔn jó
Ðó Wɛnɖagbe Yɛsinsɛn tɔn élɔ́ kpódó tɔ vɔvɔ cɛćɛ ́

Tɔn kpó wútu.
223 Bɔ Vǐ ɔ́ ɖó ná lɛ ́ nyí—nyí ɖiɖe xlɛ,́ ɖo Asi ɔ́ mɛ ɖo azǎn gǔdo gúdo
tɔn ɔ́ gbe; Hlɔňhlɔń e nɔ ná gbɛ mɛ é ɖó ná wá, bó ná na gbɛ yě bɔ
yě ná tɔń sín agunnyíkɔ kúkú élɔ́ lɛɛ́ kpódó un-ɖi-nǔ élɔ́ lɛɛ́ kpó mɛ,
bó ná wá Mawu gbɛɖe ɔ́ sín Xó gbɛɖe ɖé kɔn. Óo!
224 Éeǒ, Énɛ ́ ɔ́ ná gbɛ yě bónú yě ná wá Gbɛ yɔy̌ɔ́ ɖé kɔn. Énɛ́ ɔ́ nɔ́
wa nǔ ɖokpó ɔ́ nú mǐ din. Mi ɖó kɛń jí, hwe énɛ́ ɔ́ nu ɔ,́ è nǎ gbɛ yě
ɖo Hlɔňhlɔń énɛ ́ e nɔ ná gbɛ mɛ é mɛ sɔ mɔ!̌ Din ɔ́ un…

Mi ɖótó ganjí din. Un ɖo tíntɛńkpɔń wɛ bó ná dó xlɛ ́ mi.
225 Hlɔňhlɔń e nɔ ná gbɛ mɛ é ɖo lǐndɔň yětɔn mɛ kɛɖ́ɛ ́ ǎ, lo ɔ́ É ɖo
yě wútu bǐ. É…Zoyíyí ɔ́ kɛɖ́ɛ ́ wɛ wá byɔ́ mɛ, bó ná dó ná gbɛ mɛ ǎ, lo
ɔ́ É ná gbɛ mɔzɔẃiwa ɔ.́ Mi mɔ nǔ e ɖɔ wɛ un ɖe é a? È nǎ gbɛ yě sɔ
mɔ̌ káká bɔ ɖɛ̌ yětɔn lɛɛ́ jɛ xó ɖɔ dó gbe ɖěvo mɛ jí. Hlɔňhlɔń fínfɔń
sín kú Klísu tɔn tɔn ɔ́ ná gbɛ yě sɔ mɔ,̌ káká bɔ yě sɔ́ alɔ yětɔn lɛɛ́
ɖó…È nǎ gbɛ yě kpódó Hlɔňhlɔń e nɔ ná gbɛ mɛ é kpó sɔ mɔ,̌ káká
bɔ, hwenu e yě sɔ́ alɔ ɖó azinzɔnnɔ lɛɛ́ jí ɔ,́ azɔn yětɔn gbɔ. “É ná gbɛ
agbaza mitɔn e ɖo te nú kú é.” Azɔn yětɔn gbɔ, gbɔn alɔ yětɔn sísɔ́
ɖó mɛ jí gbla mɛ.
226 Bɔ Yɛ ɔ́ ná gbɛ kɔnɖókpɔ́ yětɔn ɖó kpɔ́ xá Mawu, káká bɔ è nǎ gbɛ
yě ɖo Mawu Nukɔn sɔ mɔ̌ káká bɔ, hwenu e mɛ ɖé kú bɔ lǐndɔň tɔn
kó ɖidó ɔ,́ Énɛ ́ ɔ́ lɛ ́ vɔ́ ylɔ́ ɛ lɛ ́ kɔ wá gbɛ. Amǐ! Susu! Un ɖo sinsɛnnɔ
nyínyí mɔ ɖo nyiɖée mɛ wɛ lo.
227 Énɛ́ ɔ́ sɔgbe, è nǎ gbɛ yě! É nyí fínfɔń sín kú Tɔn nú É ɖésúnɔ kɛɖ́ɛ ́
wɛ ǎ, lo ɔ́ nú mɛɖěbǔ e jló é, nú Nǔkún élɔ́ e è ko sɔ́ ɖ’ayǐ ɖo fínɛ ́ é.
Nǎ gbɛ mɛ, nǎ gbɛ agbaza e ɖo te nú kú é!
228 Yě sɔ́ alɔ ɖó azinzɔnnɔ lɛɛ́ jí; azɔn gbɔ nú yě. Yě xo ɖɛ; yě mɔ
nǔmimɔ ɖo Yɛ ɔ́ mɛ, bó ylɔ̌ mɛkúkú lɛɛ́ lɛ ́ kɔ wá gbɛ. Énɛ́ ɔ́ sɔgbe. “É
ná gbɛ agbaza yětɔn e ɖo te nú kú é.”
229 Nú Énɛ́ ɔ́ wá byɔ́ mi mɛ ɔ;́ nú é nyí mɔ̌ nǔgbó…Din ɔ,́ mi sixú ɖɔ
ɖɔ mɔ̌ wɛ nǔgbó; amɔ̌ nú é nyí mɔ̌ nǔgbó ɔ,́ wuntun élɔ́ lɛɛ́ nɔ́ xwedó
énɛ́ ɔ,́ mi mɔ a. “É nɔ́ ná gbɛ agbaza mitɔn e ɖo te nú kú é.” É ná ná
gbɛ mi.
230 Din ɔ,́ mi ɖó kɛń jí, è nǎ ná gbɛ mɛ ɖo Mawu Nukɔn. Étɛẃútu?
Yɛ Mawu tɔn e fɔń Jezu sín yɔdo mɛ é wɛ. Bɔ, Yɛ Mawu tɔn ɔ,́ “Un
ná yě Gbɛ Mavɔ mavɔ” ɔ,́ tɔń sín Glɛšigbe mɛ xókwín ɔ́ mɛ, ényí mi

ná ba do ná kpɔń ɔ́ nɛ,́ Zoe, ée nɔ́ bló bɔ É nɔ́ dán wǔ gbɔn mi jí bɔ
énɛ ́ ɔ́ gúdo ɔ́ bó nɔ́ ná gbɛ (yětɔn) káká yi jɛ linlin yětɔn jí é.
231 Din ɔ́ mi kpɔń. Nɛ̌ mi ka sixú ɖɔ ɖɔ Yɛ énɛ ́ ɔ́ ɖo mi mɛ gbɔn? Mi
na bo ko wa nǔ e mi lin ɖɔ é sɔgbe é bǐ ɔ,́ kúnnuɖenú mitɔn e xlɛ ́ ɖɔ
mi mɔ Ɛ yí kpó mi gbɔ kpó é ɖíe. Ényí Yɛ e ɖo Klísu mɛ ɖ’ayǐ é ɖo mi
mɛ ɔ,́ É nɔ́ ná gbɛ mi lɔmɔ̌ wá Xó ɔ́ kɔn, ɖó É nyí Xó ɔ.́ Bɔ ényí, é ká
dó gbe vo, bó ná gbɛ mi dó nya mi dó zɔ nú Xó ɔ,́ hǔn é nyí Yɛ Klísu
tɔn ɔ́ ǎ!…nǔ ɖěbǔ e mi na bo ko wa é, káká jɛ hwenu e Énɛ́ ɔ́ ná sɛ
tɛn nú mi ɖo Xó ɔ́ mɛ é. “Lɛňgbɔ́ Ce lɛɛ́ nɔ́ ɖótó Gbe Ce, bɔ yě ná nɔ
gbɛ gbɔn Xó ɖokpó ɖokpó jí,” Xó ɖokpó ɖokpó! Un ɖo xó ɖɔ dó énɛ́
ɔ́ wú wɛ ayisɔnmɔ.
232 Nɔ ce tunwuntunwun, é kó yi din, bɔ nyɔňu vonɔ tawun ɖé wɛ.
Bɔ é nyí, mi tunwun a, Ɛndyɛɛ́n adaɖé mɔ,̌ bɔ é nyí mɛ vonɔ ɖé. Amɔ̌
ɖo fínɛ ́ ɔ́ mɛ ɖé wɛ bó nɔ́ kú dlɔ̌ ǎ. Amɔ̌ un ma lin ɖɔ…Dlɔ̌ ɛnɛ alǒ
atɔɔ́ń géé wɛ é kú, ɖo gbɛ tɔn bǐ mɛ. Amɔ̌ hweɖěbǔnu e é kú dlɔ̌ ɖé
ɔ,́ nǔgbó wɛ é nɔ́ nyí. É kú dlɔ̌ ɖé ɔ,́ nǔgbó wɛ é nɔ́ nyí.
233 Un flín ɖɔ hwe ɖé nu hwenu e un jɛ xó jlá jí azɔn nukɔn nukɔntɔn
ɔ,́ xwe gěgé kó wá yi din. Mǐ ɖo gbɛ nɔ wɛ ɖo jǐ fí tútútú ɖo ali ɔ́ jí,
ɖo aga fí tútútú. Un ɖo xó jlá wɛ ɖo fí tútútú ɖo agun élɔ́ mɛ. Bɔ é kú
dlɔ̌ ɖé, ɖɔ un ɖo te ɖo fí ɖo kpekán atɔn kpá. Bɔ un ɖo te, bó ɖo xó
jlá mɛ bǐ wɛ, ɖɔ yě ɖó ná zɔn bó fán kpekán atɔn élɔ́ lɛɛ́ cóbɔ yě ná
jɛ ali ɖaxó ɔ́ jí. Bɔ xwi wěwé tété jɛ ̌ ɖɔhun ɖo ali ɖaxó ɔ́ jí, bó nɔ yi
télélé yi byɔ́ ée nyí—ée nyí—ée nyí hɔn e ɖo Sɛx́wé lɛɛ́ é mɛ, káká yi
jɛ ̌ hɔntogbó ɔ́ jí. Bɔ è dlɛň jɛ ̌ énɛ ́ ɔ́ káká wá kpekán élɔ́ lɛɛ́ sín ta nu.
Énɛ́ ɔ́ má nyí Wɛn ce pɛṕɛṕɛ ́ égbé ǎ cé: mɛ ylɔ́ ɖɔ hwɛjijɔnɔ, mɛ ɖe
ɖó vo, yɛhwesinlilɛ Yɛsinsɛn ɔ́ tɔn! Bɔ un ɖo ɖiɖɔ wɛ ɖɔ mɛ ɖó ná wá
gbɔn kpekán atɔn élɔ́ lɛɛ́ jí, bó ná dó sixú kpé wú bó ɖi zɔnlin gbɔn
ali ɖaxó énɛ́ ɔ́ jí. Bɔ un ɖɔ ɖɔ…
234 Nǎwe ɖé wá gbɔn fínɛ.́ Din ɔ,́ mi tunwun afɔkpa alɔkpa e mɛ lɛɛ́
nɔ́ dó xwe gbantɔń ɖíe é. Nǎwe ɖé wá gbɔn fínɛ,́ bó dó afɔkpa ɖaxó
ɖaxó ɖé ɖi lě e yě nɔ́ dó égbé gbɔn é ɖɔhun, afɔkpa e ɖó genu xwíɖí
é. Bɔ é wá gbɔn fínɛ.́ Bɔ un ɖɔ, “Nɔ te zaan, nɔví nyɔňu. A sixú ɖi
zɔnlin gbɔn ali ɖaxó énɛ́ ɔ́ jí kpó énɛ ́ ɔ́ kpó ǎ.” Bɔ un ɖɔ, “Hwɛ—hwɛ
ɔ,́ a sixú wa mɔ̌ ǎ.”
235 Bɔ é ɖɔ, “Ah!” É ɖɔ, é kpɔń nyɔňu e kpo lɛɛ́ é lɛ ́ lɛ ̌ dó, bó ɖɔ, “Mi
ma ɖi nǔ n’i ó. Taɖunɔ wɛ. Mi mɔ a? Mi ma ɖi nǔ n’i ó. Un na xlɛ ́
mi ɖɔ è sixú ylɔ́ mì ɖɔ hwɛjijɔnɔ, bó ɖe mì ɖó vo, lobo gɔ́ mì kpódó
Yɛsinsɛn ɔ́ kpó, bó ká ná ɖi zɔnlin gbɔn mɔ.̌” Bɔ é…Un gbɔ bo jó e dó
bónú é yi kpowun. Un sɔ́ sixú wa nǔɖěbǔ d’é wú ǎ, un sixú ɖó e te ǎ.
Bɔ é lɔń jɛ ali ɖaxó ɔ́ jí. Bɔ é lɛ ́ kɔ kpɔń nɔví nyɔňu ɔ,́ bó ɖɔ, “A mɔ a,
un ka ɖɔ nú we sín!” É jɛ wezun kán jí xwe aga, bɔ é…

236 Mi tunwun a, ɖi lě e Mawuxówéma ɔ́ kó ɖɔ, ɖo Ezayíi, wěmata
5 gɔ́ ɔ́ mɛ ɖɔ yě ná kó “dlɛń kɔ” gbɔn é ɖɔhun. Yě ɖó ná wa mɔ;̌ è nɔ
nyi yě dó gǔdo, mi mɔ a. “Bó nɔ́ ɖo afɔ kpɔń ɖe wɛ dɛďɛ ̌ dɛďɛ ̌ hwenu
e…” Yě ɖó ná wa mɔ,̌ bó ɖó ná gbánnyá yěɖée, “Bó nɔ́ ɖo afɔ kpɔń
ɖe wɛ dɛďɛ ̌ dɛďɛ ̌ hwenu e yě ɖo yiyi wɛ, bó nɔ́ ɖo afɔgbɛnnu yětɔn
lɛɛ́ xúxú wɛ; mi mɔ a, Sinyɔɔ́ ví nyɔňu lɛɛ́ ɖo azǎn gǔdo gúdo tɔn ɔ́
gbe.”
237 Bɔ é jɛ ali ɖaxó énɛ́ ɔ́ xá jí, syɛńsyɛń lě e é sixú kó kán wezun gbɔn
é. Bɔ, hwe ɖé nu gúdo ɔ,́ ali ɔ́ jɛ sísóbwé jí. É jɛ dǐndán jí gɔgɔgɔ, bó
nɔ́ ɖo afɔ kpɔń ɖe wɛ dɛďɛ ̌ dɛďɛ ̌ gbɔn mɔ̌, bɔ é ɖíe zɛ ali e.
238 Bɔ nɔ ce ɖɔ, “Axwádídó e xwyɔwǔ hú gǎn bǐ e un se ɖo gbɛ ce
mɛ kpɔń é ɔ,́ é wɛ nyɔňu énɛ ́ e ɖo ayǐ jɛ wɛ jɛ myɔɖɛ́ énɛ ́ lɛɛ́ kpó azizɔ
énɛ ́ kpó mɛ, bó ɖo do yi wɛ, do yi wɛ gbɔn mɔ.̌” É ɖɔ, un “lɛ ́ kɔ bó
ɖɔ, ‘Mi mɔ a?’”
239 É vɛ́ kó se tónú nú nǔ bǐ Xó ɖokpó géé mɛ vo, mi mɔ a, nǔ bǐ Xó
ɖokpó géé mɛ vo. Dandan, nyɔňu Pantekotísu lɛɛ́ sixú mɔ hwlɛngán,
bó nyí ɖiɖe ɖó vo, bó gɔ́ kpódó Yɛsinsɛn ɔ́ kpó, bɔ énɛ́ ɔ́ gúdo ɔ́ bó ná
j’ayǐ. Bǐ sésé. “Wɔx̌úxú kɛɖ́ɛ ́ wɛ gbɛtɔ́ nɔ́ ɖu bó nɔ́ nɔ gbɛ ǎ, lo ɔ́ Xó e
ko tɔń ɔ́ bǐ wɛ nɔ́ hɛn mɛ ɖó gbɛ.” Mi mɔ a? Mi mɔ a? Bɔ é ká xo Énɛ́
ɔ́ kpo. Bɔ ɖi lě e un ko ɖɔ gbɔn ɔ,́ mi mɔ a, é ná kó yi nukɔn bó byɔ́
mɛ, ganjí, amɔ,̌ mi mɔ a, é kpé wú bó ɖótó ǎ; nǔ e ɖo nukɔn mɛ é ɖɔ
n’i wɛ un ɖe. Bɔ É kó wlán Wɛnɖagbe ɔ́ gbɔn ahwanvú lɛɛ́ jí, mɛsɛd́ó
lɛɛ́, kpódó Nǔkplɔńmɛ mɛsɛd́ó lɛɛ́ kpódó gbeyíɖɔ lɛɛ́ kpó tɔn, kpódó
kpikpotɔ́ kpó, bɔ yě jló ná ɖótó ǎ.
240 Din ɔ́ mi ɖó kɛń Hlɔňhlɔń e nɔ ná gbɛ mɛ élɔ́ jí, Zoe, ée hɛn Xó ɔ́
wá é, linlin e ɖo Klísu mɛ ɖ’ayǐ é ɖo mi mɛ ɖo hwe énɛ́ ɔ́ nu. Un ɖo
tíntɛńkpɔń wɛ bó ná xlɛ ́ mi, ɖɔ jí lé, midɛɛ lɛɛ́ ɔ,́ hwenu e mi fɔń sín
kú é. Hwenu e Mawu fɔń Jezu sín mɛkúkú lɛɛ́ mɛ ɔ,́ É fɔń mi sín kú,
mi lɔmɔ.̌ Bɔ è nǎ gbɛ mi bɔ mi wá Gbɛ kɔn mi lɔmɔ,̌ ɖó kpɔ́ xá Ɛ, è
nǎ gbɛ mi din bɔ mi wá Gbɛ kɔn, sɔ mɔ̌ e ɖo hwe énɛ́ ɔ́ nu ɔ́ mi ko
nyí nǔtí zɛ azɔňyíkan ɖé ɖo linlin Tɔn lɛɛ́ mɛ wú ǎ é, amɔ̌ Mawu kó
mɔ nǔ bǐ ɖo É mɛ, ɖo vivɔnu, mi mɔ a. Hwenu e Mawu dó kɔ do bó
kpɔń agbaza ɔ́ é ɔ…́
241 Yɛ ɔ́ gosín jǐ Tɔn, ɖo Jikpá Jɛtisemaníi tɔn mɛ. É ɖó ná kú, ɖi
gbɛtɔ́ ɖɔhun. Mi flín, xɔńtɔn lɛɛ́ e mi, É byɔ́ ɖɔ É ní wa mɔ̌ dandan ǎ.
Mawu wɛ énɛ́ ɔ́ nyí. Mawu kɔn ami dó ta nú agbaza énɛ,́ ée nyí gbɛtɔ́
gbaza é. Bɔ É má ko…Nú É kó yi jǐ dɔň, ɖi Mawu ɖɔhun wɛ ɔ,́ É ná
kó kú kú alɔkpa énɛ́ ɔ́ kpɔń gbeɖé ǎ; è sixú kó hu Mawu ǎ. Amɔ̌ é byɔ́
ɖɔ É ní wa mɔ̌ dandan ǎ.
242 Amɔ,̌ mi flín, É yi fínɛ ́ kpó mi kpó ɖo É mɛ. Mi mɔ a, Mawu kó
klán Asi ɔ́ sín Asisúnɔ ɔ́ wú kpɔń, káká jɛ hwe énɛ́ ɔ́ nu ǎ. Hǔn hwenu

e Mawu kpɔń do bó mɔ agbaza Klísu tɔn ɔ,́ É mɔ asú kpó asi kpó we
lɛɛ́ bǐ. È ko xɔ gbɛ nú nǔ ɔ́ bǐ ɖo agbaza ɖokpó énɛ́ ɔ́ mɛ. Mi mɔ a? Yě
nyí ɖokpó, nǔ ɖokpó ɔ,́ Xó ɖokpó ɔ.́ Xó ɖokpó ɔ,́ ée ɖɔ xó dó Asisúnɔ
ɔ́ wú ɔ,́ wɛ ɖɔ dó Asi ɔ́ wú.
243 É nyɔ,́ nɛ ̌ Asi ɔ́ sixú wá, bó ká ná gɔn nǔ e sín akpá è dǒ dó wǔ
Tɔn é bǐ ɖe xlɛ ́ ɖó alɔnu; bɔ Asisúnɔ ɔ́ ná wá, bɔ É má ná nyí Asi ɔ́ ǎ
gbɔn? Amɔ̌ hwenu e É wa nǔ bǐ, káká bó ɖe xlɛ ́ ɖɔ nǔgbó wɛ gbɔn É
ɖésúnɔ fínfɔń sín mɛkúkú lɛɛ́ mɛ gbla mɛ, ɖo énɛ́ ɔ́ gúdo ɔ,́ hǔn a—
Asi ɔ́ ɖó ná wa nǔ ɖokpó ɔ,́ bó ɖó ná nyí nǔ e Xó ɔ́ ɖɔ ɖɔ É ná nyí ɖo
azǎn gǔdo gúdo tɔn élɔ́ lɛɛ́ mɛ é pɛṕɛṕɛ ́ ǎ cé? Éyɛ́ nyɔňu ɔ́ ɖó ná lɛ ́ kɔ
wá gbɔn Malacíi 4 jí ǎ cé? Éyɛ́ nyɔňu ɔ́ ɖó ná nyí ɖiɖe xlɛ ́ ɖó alɔnu
ɖi lě e é kó nyí ɖo Sodɔḿu sín azǎn lɛɛ́ mɛ gbɔn é ǎ cé? Gbɛ élɔ́ ɖó
ná cí lě e é ɖe gbɔn é bó sɔgbe pɛṕɛṕɛ ́ ǎ cé? Nǔ élɔ́ lɛɛ́ nyí gesídídó
kpíkpé Mawuxó e è ɖe xlɛ ́ mǐ é tɔn ǎ cé?
244 É nyɔ,́ xɔńtɔn ce lɛɛ́ e mi, un tunwun ɖɔ un ɖo mi jí cí wɛ nú
hwenu gěgé, cɛj́ú afɔtɔn wɛ kpo bónú hwemɛ nǔɖuɖu gan ná xo,
amɔ̌ vlafo ɔ́ káká nú hwe énɛ́ ɔ́ nu ɔ́ un na kó fó. Amɔ̌ mi ɖó kɛń jí,
mi kpɔń fí, mi kpɔń nǔ kpíkpé e é nyí é. Un tunwun hwenu e un na
lɛ ́ mɔ mi dó é ǎ. Mi mɔ a?
245 Mi kpɔń, mi ɖó kɛń élɔ́ ɔ́ jí. Amɔ̌ Mawu kó mɔ Asi ɔ́ ɖo nukɔn mɛ
ɖo Asisúnɔ ɔ́ mɛ. Alelúya! Mi mɔ a, bó ná dó hwlɛń Asi Tɔn gán, ɖi
Adámu ɖɔhun ɔ,́ É ɖó ná yi kpó É kpó. Adámu tunwun nǔ e wa wɛ é
ɖe é; Ɛvu tunwun nǔ e wa wɛ é ɖe é ǎ, amɔ̌ Adámu zɔn bó tɔń ɖó kpɔ́
xá asi tɔn. Mi mɔ a? Bɔ Jezu sɔ́ tɛn Asi Tɔn tɔn bó húzú hwɛhuhu ɖó
ta Tɔn mɛ. Mi flín, É húzú jɛ midɛɛ lɛɛ́, É dɛ ɖo tódɔnnúmɛ mitɔn nu,
bónú mi ná sixú nɔ te ɖo tɛn Tɔn mɛ. É nɔ te ɖo tɛn mitɔn mɛ, bónú
mi ná sixú nɔ te ɖo tɛn Tɔn mɛ. Wǎn yíyí tɛ ́ ɖíe! Kɔnɖókpɔ́ tɛ ́ ɖíe! Nɛ̌
mǐ ká sixú gbɛ́ énɛ ́ ɔ́ gbɔn? Nɛ̌ mǐ ká sixú wa nǔɖěbǔ zɛ wǎn yíyí n’I
wú gbɔn, xɔńtɔn? Un sixú kó nɔ jǐ tɔn xɔ ganxixo nabí ɖé, amɔ̌ mi nú
mǐ ná yi nukɔn kpɛɖé gɔ́ ná.
246 Ɖi pantekótu sín nǔ e mɛ è gbɔn kpɔń é ɖɔhun égbé, kpódó wǐwá
Yɛsinsɛn ɔ́ tɔn ɖo azǎn gǔdo gúdo tɔn élɔ́ lɛɛ́ mɛ kpó, ɖi lě e è dǒ akpá
tɔn gbɔn é ɖɔhun ɔ,́ é cí wǔsɛxwe nú nǔ nyí mɛtɔn sín acɛwéma e è
ma sixú gbɛ́ ǎ é ɖé ɖɔhun. Mi mɔ a?
247 Din ɔ,́ mi sixú ɖó nǔ nyí mɛtɔn sín acɛwéma ɖé. Dandan. Mi mɔ
a? Mi sixú ɖó nǔ nyí mɛtɔn sín acɛwéma ɖé nú tɛnmɛ ɖé, amɔ̌ énɛ ́
ɔ́ kó ɖo ɖiɖɔ wɛ ɖɔ nǔ ɔ́ nyí mitɔn ǎ jɛń wɛ. Éeǒ, nya ce. Mɛɖé ɖo
káká gǔdo dɔň sixú kó wá bó wá byɔ́ ɖɔ émítɔn wɛ. Amɔ̌ nú mi ɖó
wǔsɛxwe nú acɛwéma e è ma sixú gbɛ́ ǎ é ɖé ɔ,́ énɛ ́ ɔ́ nɔ́ xlɛ ́ ɖɔ nǔ
e ko sí te dó jǐ tɔn kpɔń lɛɛ́ é bǐ kó nyí súnsúnsúnsún, sín dodónu ɔ́
ɖésúnɔ ɖókpóó wá yi. Énɛ ́ ɔ́ ká sɔgbe a?

248 Bɔ nú súnnu ɖé ɖɔ ɖɔ émí ɖi nǔ nú Xó ɔ,́ bɔ énɛ ́ ɔ́ gúdo ɔ́ nú
Yɛsinsɛn ɔ́ wá ɔ,́ Énɛ ́ ɔ́ wɛ nyí wǔsɛxwe nú nǔ nyí mɛtɔn sín acɛwéma
e è ma sixú gbɛ́ ǎ é. Bɔ énɛ́ ɔ́ nɔ́ ná gbe mi, hwenu e mi ɖó wǔsɛxwe
nú acɛwéma e è ma sixú gbɛ́ ǎ énɛ ́ ɔ,́ énɛ ́ ɔ́ bǐ sésé wɛ nyí mitɔn, bɔ
nǔ e ɖ’é mɛ é bǐ wɛ nyí mitɔn. Amǐ! Bɔ énɛ́ ɔ́ nɔ́ ná mǐ wǔsɛxwe nú
acɛwéma e è ma sixú gbɛ́ ǎ é, hwenu e Yɛsinsɛn ɔ́ wá nǔ nyí mɛtɔn
sín acɛwéma élɔ́ jí e Mawu kó mɔ ɖo gǔdo dɔň cóbɔ è dǒ gbɛ élɔ́ do,
bó kó wlán nyǐkɔ tɔn dó Gbɛwéma ɔ́ mɛ é; amɔ̌ mǐ ká jɔ wá gbɛ gbɔn
súnnu ɖé kpódó nyɔňu ɖé kpó jí, bó ɖo hwɛhuhu kan nu, lobɔ hwɛ
ɖo kɔ nú mǐ. Amɔ̌ hwenu e un ɖi nǔ Ná ɔ,́ un mɔ nǔ nyí mɛtɔn sín
acɛwéma ɔ́ yí; amɔ̌ hwenu e Yɛsinsɛn ɔ́ wá é ɔ,́ Énɛ ́ ɔ́ wɛ nyí wǔsɛxwe
nú acɛwéma e è ma sixú gbɛ́ ǎ é ɖɔ nǔ e sí te dó jǐ ce lɛɛ́ é bǐ ɔ,́ é ná
bo nyí nɔ ce wɛ bló oo, tɔ́ ce wɛ bló oo, nɔgbó ce wɛ bló oo…
249 É cí vǐ kpɛví, adǐngbekútɔ́ e un xo ɖɛ ná, cɛj́ú ywɛywɛ ɖé ɖíe, bɔ
daágbó tɔn lɛɛ́ jí énɛ ́ ɔ́ gbɔn wá é ɖɔhun. Adǐngbékúkú ɔ́ jɛ te wá wɛ,
bó jɛ vǐ ɔ́ jí, nǔ e un ɖɔ ɔ́ nɛ.́
250 Amɔ,̌ hwenu e wǔsɛxwe sín acɛwéma e è ma sixú gbɛ́ ǎ é wá é
ɔ,́ É súnsún, bó ɖe bǐ síin. Un nyí mɛ e ɖó wǔsɛxwe sín acɛwéma e è
ma sixú gbɛ́ ǎ é ɖo hwe énɛ́ ɔ́ nu. Amǐ! Bɔ dandan mɛ ɖi lě e Yɛ ɔ́ fɔń
Klísu sín mɛkúkú lɛɛ́ mɛ gbɔn ɔ,́ un ɖó wǔsɛxwe nú nǔ nyí mɛtɔn sín
acɛwéma e è ma sixú gbɛ́ ǎ é ɖɔ un nyí akpáxwé Agbaza énɛ́ ɔ́ tɔn,
kpódó wǔsɛxwe nú acɛwéma Yɛsinsɛn ɔ́ tɔn e nɔ bló bɔ agbaza Xó tɔn
énɛ́ ɔ́ nɔ́ nɔ gbɛ é ɖi lě e Énɛ́ ɔ́ bló ɖo É mɛ gbɔn é ɖɔhun pɛṕɛṕɛ,́ ɖi lě
e É dó akpá tɔn nú azǎn gǔdo gúdo tɔn ɔ́ gbe gbɔn é ɖɔhun. Wǔsɛxwe
nú acɛwéma e è ma sixú gbɛ́ ǎ é! Hwɛ ce lɛɛ́ bǐ nyí súnsúnsúnsún, hwɛ
mitɔn lɛɛ́ bǐ nyí súnsúnsúnsún, gbɔn Hun Jezu Klísu tɔn gbla mɛ, bɔ
Yɛsinsɛn ɔ́ wá ɖi wǔsɛxwe nú nǔ nyí mɛtɔn sín acɛwéma e è ma sixú
gbɛ́ ǎ bɔ Mawu ná mì gbɔn wǔjɔmɛ gbla mɛ, gbɔn nǔtunwuntunwun
sín do gbla mɛ é. Óo, mɛ ce lɛɛ́ mi!
251 Étɛ ́ sín xɛsi ɖi wɛ mi ka ɖe? Abǎ jɔ É ɖɔ, “Mi ma ɖi xɛsi ó; Nyɛ
wɛ nyí Mɛ e ko kú bó lɛ ́ kpo ɖo gbɛ é; bɔ Un ɖo gbɛ káká sɔýi; bó ɖó
kú kpódó kútomɛ kpó sín cávi.” Ado ní má hu mi dó nǔɖěbǔ wú ó.
Kú ɖésú ná wa nǔɖé dó mi wú ǎ. Mi ɖó kɛń jí. É nyɔ́ ɖɛkpɛ!

Mi nú mǐ ná yá wǔ yi din.
252 Wǔsɛxwe nú nǔ nyí mɛtɔn sín acɛwéma e è ma sixú gbɛ́ ǎ é! Axɔ́
ɔ́ kó nyí súsú. È ko súnsún nǔ e sí te dó jǐ tɔn lɛɛ́ é bǐ. Ha-ha-ha! Susu!
Un sixú wa nǔ xlonɔ ɖɔhun, amɔ̌ un ɖo nyiɖée mɛ mɔ wɛ ganjí. Mi
ɖó kɛń jí. Mi mɔ a? Óo, wǔsɛxwe nú nǔ nyí mɛtɔn sín acɛwéma e è
ma sixú gbɛ́ ǎ é ɖé, mi mɔ nǔ jɛ nǔ e ɖɔ wɛ énɛ́ ɔ́ ɖe é wú a? A mɔ
nǔ jɛ nǔ e ɖɔ wɛ énɛ́ ɔ́ ɖe é wú a, nɔví súnnu? Nǔɖěbǔ tíin bó sixú sɔ́
sín así mitɔn yi ǎ. Amǐ. Un nyí mɛ e ɖó é ɖé. Amǐ. Mi kpɔń lě do e…



HWE SÍN TÍNTƆ́N WƐ 37
253 Nǔ nyí mɛtɔn sín acɛwéma tɛ?́ Din ɔ́ un mɔ yí ɖi leɖutɔ,́ nú kú,
ɖiɖi, kpódó fínfɔń sín kú kpó Tɔn ɖɔhun. É húzú jɛ nyɛ, bónú un ná
sixú húzú jɛ Éyɛ.́ Din ɔ,́ É húzú jɛ hwɛhutɔ,́ bónú un ná sixú húzú jɛ
vǐ, amǐ, bó hɛn wǔsɛxwe nú nǔ nyí mɛtɔn sín acɛwéma e è ma sixú
gbɛ́ ǎ é. “Ɖó wuntun élɔ́ lɛɛ́ ná nɔ́ xwedó yě mɛ e ɖi nǔ lɛɛ́ é,” mi mɔ
a, wǔsɛxwe nú nǔ nyí mɛtɔn sín acɛwéma e è ma sixú gbɛ́ ǎ é!

Din ɔ́ bléblé, cóbɔ…Mǐ lɛ ́ ɖó cɛj́ú wǒ mɔ̌ gɔ́ ná.
254 Mi nú mǐ ní ɖó kɛń jí, bléblé, gbɛ ná mɛ Yɛ ɔ́ tɔn. Un na ɖe wuntun
ɖé lɛɛ́ xlɛ ́ mi bónú mi ná mɔ nukúnnú jɛ mɛ. Mi kpɔń, din ɔ́ mi kpɔń
nǔ ɔ,́ “Hlɔňhlɔń e nɔ ná gbɛ mɛ” élɔ́ wɛ nyí xóta ce ɖ’ayǐ. Hwenu e Vǐ
ɔ́ fɔń sín kú gúdo ɔ,́ mi kpɔń lě e É bló ɖo yě wú ɖo Pantekótu gbɔn
é, nǔ e É wa nú yě é, nǔ e Hlɔňhlɔń e nɔ ná gbɛ mɛ énɛ́ ɔ́ bló nú yě
é. É ná gbɛ yě.
255 Din ɔ́ mi nú mǐ ná ɖó kɛń nǔ e É wa ɖo Etyɛńi wú é jí. Etyɛńi gɔ́
kpódó Hlɔňhlɔń e nɔ ná gbɛ mɛ é kpó. Énɛ ́ ɔ́ má sɔgbe ǎ cé? Mi mɔ a,
é gɔ́ kpódó Hlɔňhlɔń e nɔ ná gbɛ mɛ é kpó. É nɔ́ dó xɛsi n’i ǎ. É ɖɔ,
“Mi tamɛtitɔ́ e tó kpó ayi kpó má gbo ada ná ǎ lɛɛ́ é, gǔ jɛń mi nɔ fɔń
dó Yɛsinsɛn ɔ́ jí; nǔ e tɔǵbó mitɔn lɛɛ́ wa ɔ,́ é wa wɛ jɛń mi lɔmɔ̌ ɖe.
Gbeyíɖɔ e wá ɖɔ ɖ’ayǐ ɖɔ Mɛ Hwɛjijɔnɔ ɔ́ ná wá lɛɛ́ é tɛ ́ ká kpo, bɔ
tɔǵbó mitɔn lɛɛ́ má ka nyi awǐnnyaglo dó ǎ?” Óo, mɛ ce lɛɛ́ mi! É bló
nǔɖé n’i. Dandan, é gɔ́ kpódó Hlɔňhlɔń e nɔ ná gbɛ mɛ é kpó.

Bɔ yě ɖɔ, “Mǐ ná zé nya énɛ́ ɔ́ nyi gbě!”
256 Bɔ hwenu e é kú é ɔ,́ yě nyi awǐnnyaglo dó e; bɔ ta tɔn wamamɔnɔ
kpɛví ɔ,́ awǐnnya lɛɛ́ ɖo énɛ ́ ɔ́ xo wɛ gbɔn mɔ.̌ É kpɔń jǐ bó ɖɔ, “Un
mɔ bɔ Jǐnukúnsin hun.” Hlɔňhlɔń e nɔ ná gbɛ mɛ é ɖo azɔ̌ wa wɛ.
“Un mɔ bɔ Jǐnukúnsin hun, bɔ Jezu ɖo te ɖo ɖisíxwé nú Mawu.” Nǔ
e Hlɔňhlɔń e nɔ ná gbɛ mɛ é bló nú Etyɛńi é nɛ.́
257 Mi ɖó kɛń nya ɖěvo jí, é ɖó Hlɔňhlɔń e nɔ ná mɛ é énɛ́ ɔ,́ nyǐkɔ
tɔn nɔ nyí Filípu. É gɔ́ kpódó Hlɔňhlɔń e nɔ ná gbɛ mɛ é kpó sɔ mɔ.̌ É
ɖo kplé ɖaxó ɖé ɖó wɛ ɖo Samalíi dɔň. È ɖo yɛ nyanya lɛɛ́ nya wɛ. È
lɛ yɛhwesin nú mɛ lɛɛ́ ɖo Jezu Klísu sín Nyǐkɔ mɛ. Yě ɖo kplé jɔ kplé
ɖé ɖó wɛ. Bɔ Yɛ ɔ́ ɖɔ xó n’i, óo, ée nyí—ée nyí Zoyíyí ɔ́ jɛ te wá, bɔ
Énɛ́ ɔ́ ɖɔ, “Gosín fínfɔń sí te élɔ́ jí.” Amɔ̌ étɛ ́ mawuzɔẃatɔ́ lɛɛ́ ká ná
ɖɔ? Nǔ e yě ná ɖɔ é ná vogbingbɔn ɖě ǎ. Mi mɔ a? É kó gɔ́ kpódó
Hlɔňhlɔń e nɔ ná gbɛ mɛ é kpó. É ɖó sánsimi ɔ,́ bɔ ée nyí—ée nyí
Zoyíyí ɔ́ ɖo jija dó jǐ tɔn wɛ. É ɖɔ, “Tɔń bó yi jɛ gbětótló mɛ.”
258 Bɔ é mɔ agooɖojǐe ɖé ɖo fínɛ,́ bó lɛ yɛhwesin n’i ɖo Jezu Klísu
sín Nyǐkɔ mɛ; nya ɖokpó, ée sɔ́ Wɛn ɔ́ yi Etiopíi é. Énɛ ́ ɔ́ ká sɔgbe a?
Bɔ é se tónú nú Mawu.

259 Ɖo tónúsise mɛ nú Mawu, ényí è ma ko lɛ yɛhwesin nú mi ɖo
Jezu Klísu sín Nyǐkɔ mɛ kpɔń ǎ ɔ,́ mi bló, bó kpɔń Hlɔňhlɔń e nɔ ná
gbɛ mɛ é xo mi sɔ́ ɖo hwe énɛ́ ɔ́ nu. Mi mɔ a?
260 Hwenu e Etyɛńi wa nǔ ɖaxó élɔ…́alǒ, é nyí Etyɛńi wɛ ǎ. Lo ɔ́
Filípu wa nǔ ɖaxó élɔ,́ bó gosín fínfɔń sí te ɖaxó énɛ́ ɔ́ jí bó se tónú
nú gbeɖiɖe Mawu tɔn lɛɛ́, hwenu e é kó hɛn wá cicɛ mɛ é, gbɔn gǐgɔ…́
Gbɔn yɛhwesinlilɛ nú agooɖojǐe élɔ́ gbla mɛ, ɖo tónúsise mɛ nú Mawu
ɔ,́ é gɔ́ kpódó Hlɔňhlɔń e nɔ ná gbɛ mɛ é kpó sɔ mɔ̌ káká bɔ É sɔ́ ɛ
ɖidó. “É ná ná gbɛ agbaza mitɔn e ɖo te nú kú é, nú Yɛ élɔ́ e fɔń Jezu
sín mɛkúkú lɛɛ́ mɛ é wɛ é.” É ná gbɛ Filípu sɔ mɔ̌ káká bɔ è sɔ́ mɔ
ɛ ǎ vlafo nú mǐlu kantɔn gban, ɖo káká fí ɖěvo, ɖo gbě ɖěvo jí. Énɛ ́
ɔ́ ná gbɛ agbaza tɔn e ɖo te nú kú é. Nɛ̌ é ká bló gbɔn? É gɔ́ kpódó
Hlɔňhlɔń e nɔ ná gbɛ mɛ é kpó sɔ mɔ.̌
261 Óo, Agun Mawu gbɛɖe ɔ́ tɔn, mǐ sixú nɔ te ɖo fí ɖo súkle-kwínnɔ
kpɛví kpɛví e gbɔń wɛ mǐ ɖe ɖo fí égbé lɛɛ́ é jí ǎ. Mǐ ɖó ná gɔ́ bó ná
yi jǐ ɖo ɖɛ mɛ, kpódó Hlɔňhlɔń e nɔ ná gbɛ mɛ é kpó, káká jɛ hwenu
e Yɛsinsɛn ná ná gbɛ mǐ dó é! È ɖǒ ná sɔ́ mǐ ɖidó, gbe ɖokpó, ɖo Sísɔ́
yi jǐxwé énɛ́ ɔ́ mɛ ɖo fínɛ.́ Ɛɛn, nya ce. Amǐ! Óo, mɛ ce lɛɛ́ mi!
262 Mi sɔ́ xógbe énɛ́ ɔ́ kɛ mì. Un ɖo nǔ lin dó nɔ e nɔ bló aglo kpɛví énɛ ́
lɛɛ́ ɖó é wú wɛ, lě e è nɔ bló gbɔn ɖ’ayǐ, nú vǐ yɛy̌ɛ ́ é. Mi mɛ mamáa
xóxó ɖé lɛɛ́ ɖo flínflín wɛ. Vǐ yɛy̌ɛ ́ kpɛví xóxó ɔ́ nɔ jɛ xó sú jí; mi nɔ
yí kafée kwín ɖé lɛɛ́ kpódó suklé kpɛɖé kpó, bó nɔ́ sɔ́ aglo ɖé bú dó
wǔ ná bó nɔ́ gbɔ bɔ é nɔ́ gbɔń énɛ ́ ɔ,́ bó ná dó xo hwihwɛ́ ɛ kpowun.
Hlɔňhlɔń ɖěbǔ ɖo énɛ́ ɔ́ mɛ ǎ. É ná hu i. Mi mɔ a? Kaféekwínsin xóxó
énɛ́ ɔ́ ɖo fínɛ,́ kpódó nǔ keté keté ɖěvo lɛɛ́ kpó ɔ,́ é nɔ́ dó vǐví kpɛɖé
mɛ bónú é ná dó mi énɛ ́ ɔ,́ kaféekwínsin mi wɛ é ɖe nɛ.́
263 Nǔ keté keté mɔȟunkɔtɔn lɛɛ́ sín agbɔň kó kpé mǐ. Mi lɛ ́ kɔ wá!
Hɔň wɛ mi nyí; mi lɛ ́ kɔ wá Mawuxó ɔ́ kɔn! Mi ló dǒ; nǔɖé sixú cika
mi wú ǎ, énɛ ́ ɔ́ wú ɔ́ mi vo ɖo afɔklɛńnú gbɛtɔ́ tɔn lɛɛ́ bǐ sí. Nǔɖěbǔ
e mɛɖěbǔ ɖɔ dó mi wú ɔ,́ énɛ ́ ɔ́ nɔ́ lɛ ́ hɛn wǎn yíyí wá d’é jí kpowun.
Amǐ. Bɔ, Hlɔňhlɔń e nɔ ná gbɛ mɛ é, è sɔ́ mɛ ɖidó Jǐxwé tɛn lɛɛ́ mɛ,
hɔň e ko zɔn ɖidó ɖo kokló lɛɛ́ ta nu, ɖo Jǐxwé tɛn lɛɛ́ mɛ aga ɖéé ɖo
Klísu Jezu mɛ! Óo!

É ɖo Filípu jí. Énɛ ́ ɔ́ ná ɛ gbɛ, bó sɔ́ ɛ ɖidó.
264 Mi nú mǐ ná sɔ́ nya ɖěvo. Nya ɖé tíin bɔ nyǐkɔ tɔn nɔ nyí Henɔci.
Din ɔ,́ é kó ɖi zɔnlin xá Mawuxó ɖokpó ɖokpó, xɔ xwe afɔwe kanwe
ko mɔ.̌ É ɖó kúnnuɖiɖe ɖé, ɖɔ jí lé, “Un gɔn bǐbló ɖó Xó Tɔn jí azɔn
ɖokpó kpɔń ǎ.” É gɔ́ nú Hlɔňhlɔń e nɔ ná gbɛ mɛ é hwenu e Zoyíyí ɔ́
xo e, dó Mɔzɔẃiwa énɛ́ lɛɛ́ jí sɔ mɔ,̌ bɔ é tlɛ ɖó ná kú ǎ; é yi Xwé gbe
ɖo jǐ kpowun. É jɛ zɔnlin ɖi jí kpowun. É ɖo nǔ nɛ́ sɔ mɔ…̌Ɖi Filípu
ɖɔhun ɔ,́ é gɔ́ nú Hlɔňhlɔń e nɔ ná gbɛ mɛ sɔ mɔ,̌ bɔ lo ɖěe é ná yi

Gaza bó yi fí ɖěvo lɛɛ́, fí e, yě mɔ ɛ ɖo sókan mɛ e ma yá xu ǎ lɛɛ́
é ɖo fínɛ.́ Lo ɖěe é ná nyí mɔ̌ ɔ,́ é vɛ ́ kó yi kpowun, óo, é ɖɔ, “Nya
kpikpo ɖé wɛ un nyí, gbɔn ɖěbǔ. Un ɖó Hlɔňhlɔń e nɔ ná gbɛ mɛ é
gěgé kpowun, un na ɖi zɔnlin bó gosín ayǐkúngban jí tlɔlɔ kpowun.”
265 Hlɔňhlɔń e nɔ ná gbɛ mɛ é ɖokpó ɔ́ e mǐ ɖó tlóló din é nɛ.́ Mi mɔ
a, É ná ná gbɛ agbaza mitɔn e ɖo te nú kú é. Énɛ ́ ɔ́ má sɔgbe ǎ cé?
Énɛ́ ɔ́ lɛɛ́ wɛ nyí Hlɔňhlɔń e nɔ ná gbɛ mɛ é.
266 Henɔci, kpódó kúnnuɖiɖe kpíkpé énɛ́ ɔ́ kpó, ɖɔ, “Nǔ e Mawu ɖɔ
nú mì ɖɔ nyi ní wa ɔ́ bǐ ɔ,́ un bló. Nǔ e un mɔ bɔ É ɖɔ nú mì ɖɔ nyi ní
wa é bǐ ɔ,́ un ko bló.” Bɔ é wá gɔ́ nú—nú Zoyíyí ɔ,́ alǒ—alǒ Mɔzɔẃiwa
ɔ,́ káká bɔ, hwenu e Hlɔňhlɔń e nɔ ná gbɛ mɛ é xo e é ɔ,́ Mɔzɔẃiwa ɔ,́
É zé e yi jǐ tlɔlɔ kpowun. É zɔn bó gosín ayǐkúngban jí, bó yi Jǐxwé.
267 Din ɔ,́ din ɔ́ mi ɖó kɛń jí, ɖo Elíi jí. Jɛ gǔdo nú…Mi kpɔń, Elíi,
gbeyíɖɔ ɖaxó énɛ́ ɔ,́ nǔsúɖaxó ɖo azǎn tɔn gbe. Mi sɔ́ kɛ mì. Nɔví
súnnu, nɔví nyɔňu, ɖo gbe énɛ́ ɔ́ gbe e é wa nǔ xá nyɔňu énɛ́ lɛɛ́ e nɔ
sá nǔ dó nukúnmɛ lɛɛ́ é, Jezabɛĺi énɛ ́ lɛɛ́ kpódó Akábu kpó. Bɔ é nɔ te
káká jɛ hwenu e…Bɔ mɛɖěbǔ, é cí mɔ̌ ɖɔhun, nɔ te ɖo kpɔ́ xá ɛ ǎ. Bɔ
é gbɛ́ nǔ nú mɛ, bó vúnvún mɛ, bó nɔ te ɖo fínɛ,́ bɔ Mawu kpé nukún
dó wǔ tɔn bó dó alɔ ɛ ɖo tɛn ɖokpó ɖokpó mɛ. Mi tunwun a, nǔ ci
kɔ nú nya kpikpo ɔ́ gbe ɖokpó. É ɖɔ, “Un ko ɖo kpikpo wɛ, hǔn un
sɔ́ sixú yi nukɔn hú mɔ̌ ɖě ǎ kpowun.” É ɖo sisɛkpɔ,́ un lin ɖɔ, xwe
kanwe wǒ wɛ; bó kó kpo tawun, lobo ɖo sa ɖi wɛ ɖo fínɛ,́ bɔ é gɔ́
kpódó Hlɔňhlɔń e nɔ ná gbɛ mɛ é kpó sɔ mɔ.̌ Mi ka tunwun nǔ ɔ́ a? É
kpɔń Judɛɛ́n tɔ ɔ́ gúdo.

Mawu e! Un sixú ɖibla mɔ akpá ɖě ɔ́ xwé. Nǔ nyí mɔ̌ nú midɛɛ
lɛɛ́ ǎ cé?
268 É gɔ́ nú Hlɔňhlɔń e nɔ ná gbɛ mɛ é sɔ mɔ,̌ káká bɔ, é mɔ bɔ
ahwankɛkɛv́í ɖé ɖo kan mɛ ɖo agě ɖě ɔ́ jí fínɛ,́ sɔ Myɔnɔ ɖé lɛɛ́ kpó
ahwankɛkɛv́í Myɔnɔ ɖé kpó, ɖo kan mɛ ɖo atín ɖé wú ɖo agě ɖě ɔ́ jí
fínɛ.́ É vɛ ́ kó ɖi zɔnlin dó dó asá tɔ ɔ́ bó yi Xwé gbe kpowun, ma tlɛ
kú. Hlɔňhlɔń e nɔ ná gbɛ mɛ é wɛ sɛ ́ dó, wɛ bló bɔ ahwankɛkɛv́í ɖé jɛ
te sín Jǐxwé bó wá sɔ́ ɛ yi jǐ. É tlɛ ɖe awu tɔn sín kɔ bó sɔ́ nyi gbě nú
Elíi. Énɛ ́ ɔ́ sɔgbe.
269 Din ɔ,́ hwe énɛ́ ɔ́ nu ɔ́ nya énɛ ́ ɔ́ fɔ awu gaga énɛ́ ɔ,́ Agun ɔ́ sín
akpajlɛ ́ ɖé ɖokpó gɔ́ ná, mi mɔ a, é sɔ́ awu gaga énɛ́ ɔ.́ Din ɔ,́ é bló
nǔjlɛj́lɛ ́ lɛɛ́ donu we, ée nyí akpajlɛ ́ Klísu kpódó Agun ɔ́ kpó tɔn é.
Mi mɔ a? Elíi kó bló ɛnɛ; éyɛ ́ bló tántɔn. Mi mɔ a, din ɔ,́ é ɖó—é ɖó
hlɔňhlɔń ɔ́ donu we, ɖó é byɔ́ énɛ ́ ɔ.́ “Mi na jlɛ ́ nǔ e hú gǎn ée Un jlɛ ́
lɛɛ́ é.” Mi mɔ a? Amɔ̌ é gɔ́ kpódó Hlɔňhlɔń e nɔ ná gbɛ mɛ é kpó sɔ
mɔ,̌ kpódó nǔ bǐ kpó, káká bɔ é bló nǔ élɔ́ lɛɛ́ bǐ, donu we, nǔ e Elizée
wa é, hú gǎn nǔ e é bló ɖ’ayǐ é. Bɔ mi ɖó kɛń jí, é nɔ gbɛ káká bó wá

ɖó xwe kanwe abǐ kanwe wǒ mɔ,̌ é kpo bɔ é—é kú. É kú, bɔ yě—yě
sɔ́ ɛ bó yi ɖi i.
270 Mi tunwun a, é nyɔ,́ Hlɔňhlɔń e nɔ ná gbɛ mɛ é énɛ́ ɔ́ gosín wǔ
tɔn ǎ. Xwe gěgé, gege jɛ énɛ ́ ɔ́ gúdo ɔ,́ hwenu e agbaza ɔ́ bǐ kó nyɔ bǐ
sésé bó kó gosín xú tɔn lɛɛ́ wú ɔ,́ é ɖo ayǐmlɔḿlɔ́ ɖo yɔdo ɖé mɛ. Bɔ
yě sɔ́ nya ɖé sín cyɔ xwe tɛ ́ gbe ɖokpó, bɔ yě mɔ kɛntɔ́ ɔ,́ bɔ yě vɛ ́ kó
sɔ́ nya élɔ́ nyi dó Elizée sín xú lɛɛ́ jí kpowun. Hlɔňhlɔń e nɔ ná gbɛ
mɛ é sukpɔ́ sɔ mɔ̌ ɖo xú énɛ́ lɛɛ́ mɛ káká bɔ nya ɔ́ lɔń bó lɛ ́ vɔ́ wá gbɛ.
Óo!
271 “É ná ná gbɛ agbaza mitɔn e ɖo te nú kú é.” Sɔ mɔ̌ e é kó kú bó
kó nyɔ ɖo yɔdo ɔ́ mɛ ɔ,́ é ɖo mɔ̌ có Hlɔňhlɔń énɛ ́ e nɔ ná gbɛ mɛ é
kpo ɖo gbigbɔjɛ ́ wɛ ɖo kɔ́ énɛ ́ ɔ́ jí. Alelúya! Uh! “Mɛ e fɔń Klísu sín
mɛkúkú lɛɛ́ mɛ ɔ́ ná ná gbɛ agbaza mitɔn e ɖo te nú kú é lɔmɔ.̌” Elíi
ɖo gǔdo dɔň, Elizée kpódó Elíi kpó…
272 Mi flín, cyɔ nya énɛ́ ɔ́ tɔn, gbeyíɖɔ énɛ́ ɔ,́ ée gɔ́ kpódó Hlɔňhlɔń
énɛ ́ e nɔ ná gbɛ mɛ é kpó é, ɖo ayǐmlɔḿlɔ́ ɖo yɔdo ɔ́ mɛ bó kó kɔn xú;
hlɔňhlɔń e nɔ ná gbɛ mɛ é gěgé tíin sɔ mɔ,̌ káká bɔ, yě sɔ́ nya ɖé sín
cyɔ nyi dó jǐ tɔn, bɔ é lɛ ́ vɔ́ wá gbɛ. É sixú kó kpo ɖo alɔ ɖó azinzɔnnɔ
lɛɛ́ jí wɛ, kabǐ? Amǐ. Fí e mi ɖe ɔ́ nɛ.́
273 Bɔ mi flín, mǐ nyí agbaza agbaza Tɔn tɔn, Jezu Klísu. “Mǐ nyí
agbaza agbaza Tɔn tɔn, bó lɛ ́ nyí xú xú Tɔn tɔn.” Óo, ɖěwagbɔn ɖěbǔ
ɖe bó ná dó tɔń sín mɛ ǎ. Mǐ ná fɔń, bɔ xó fó nɛ.́ Mi na fɔń, bɔ xó fó
nɛ.́
274 Páki sín tínmɛ nyí nǔ bó hú gǎn hwɛndo ɖé kpowun. É lɛ ́ nyí din,
ɖó è nǎ gbɛ agbaza mǐtɔn lɛɛ́ ɖó kpɔ́ xá Ɛ bɔ mǐ ɖo ayǐjínjɔń ɖo Jǐxwé
tɛn lɛɛ́ mɛ.
275 Bɔ agbaza élɔ́ sixú nyɔ ɖo xu mɛ; é sixú nyɔ ɖo kɔ́ mɛ; é sixú nyí
ɖɔ é kún sɔ́ kpé afín sín acíví ɖokpó ó; lo ɔ́ é ná tɔń bó wá. Ɖó, Yɛ e
fɔń Aklúnɔ ce sín mɛkúkú lɛɛ́ mɛ ɔ́ ná gbɛ agbaza élɔ́ e ɖo te nú kú
é. É ná gbɛ agbaza mitɔn e ɖo te nú kú é. Bɔ mǐ wɛ nyí fínfɔń sín kú
Tɔn sín leɖutɔ́ Tɔn lɛɛ́, Gbɛ Mavɔ mavɔ e xó ɖɔ wɛ un nɔ ɖe sɔ mɔ̌ é
sín gǎnjɛwú sín mɛjíkpínkpɔń Tɔn, mi tunwun a. Abǎ jɔ É ɖɔ, “Mi ma
ɖi xɛsi ó.” É ná kó tunwun.
276 Ɖó ɖi lě e Pɔĺu ɖɔ gbɔn é ɖɔhun ɔ,́ “Kú, fítɛ ́ sɛ ́ towe ɖe? Yɔdo, fítɛ ́
ɖuɖéjí towe ɖe? Un gɔ́ nú Hlɔňhlɔń e nɔ ná gbɛ mɛ é. Mi nú mǐ ná dó
kú nú Mawu, Ée nɔ ná mǐ ɖuɖéjí gbɔn Aklúnɔ mǐtɔn Jezu Klísu gbla
mɛ é.” Ɛɛn, nya ce! Hlɔňhlɔń e nɔ ná gbɛ mɛ é. Óo, mɛ ce lɛɛ́ mi!
277 É ɖo gbɛ káká sɔýi, “nǔ ɖokpó ɔ́ sɔ, égbé, káká sɔýi.” Eblée lɛɛ́
13:8. Mi ɖó kɛń jí, Mɛsíya ɔ,́ Mɛ e è kɔn ami dó ta ná ɔ;́ mɔ̌ ɖokpó ɔ́
wɛ Asi Tɔn, Mɛsíya asi ɔ́ lɛɛ́, mi mɔ a, Mɛ e è kɔn ami dó ta ná é.

278 Mi ɖó kɛń jí, kú nɔ́ ɖó Hlɔňhlɔń Mawu tɔn e nɔ ná gbɛ mɛ é te ǎ.
Kú sixú ɖó Énɛ́ ɔ́ te ǎ. Nú mi ɖó Énɛ́ ɔ,́ É nɔ́ nyí Mavɔ mavɔ. Nǔɖěbǔ
ɖe bó ná ɖó E te ǎ. Mi sixú blá akpa Ná ǎ; mi sixú—sixú wa nǔɖé Ná
ǎ. Mi nɔ zán gbɛ mitɔn yi fó, có ɔ́ énɛ ́ ɔ́ ká nɔ́ ɖó E te ǎ; bó nɔ́ nyɔ́ sɔ
lě e É ɖe gbɔn ɖ’ayǐ é pɛṕɛṕɛ.́
279 Mi ɖó kɛń jí, Mɔyízi gɔ́ kpódó Hlɔňhlɔń énɛ ́ e nɔ ná gbɛ mɛ é kpó.
É gɔ́ nǔgbó a? É nyí gbeyíɖɔ e gɔń Xó ɔ́ wá é ɖé. É nyí akpáxwé Xó
ɔ́ tɔn. É nyí Xó ɔ́ nú azǎn énɛ́ ɔ.́ Énɛ ́ ɔ́ ká sɔgbe a? Bɔ hwenu e é kú,
xwe afɛnɛ gúdo é ɔ,́ ɖo Nukúnmɛhúzúhúzú Só ɔ́ jí ɔ,́ é nɔ te ɖo fínɛ,́
kpódó Elíi kpó. Énɛ́ ɔ́ sɔgbe a? Hlɔňhlɔń e nɔ ná gbɛ mɛ é, kú ɖe Énɛ́
ɔ́ sín gbeɖé ǎ. Éeǒ, éeǒ. “Un na lɛ ́ vɔ́ fɔń ɛ wá gbɛ.” Wɛnsagun lɛɛ́ wá;
bó ɖi i ɖo tɔdo ɖé mɛ dɔň. É kó nyɔ bó kó vɔ, xú tɔn lɛɛ́ kó vɔ, kpódó
nǔ ɖěvo lɛɛ́ bǐ kpó, amɔ̌ Hlɔňhlɔń e nɔ ná gbɛ mɛ é ɔ́ lɛ ́ kpo ɖo fínɛ.́
É ná ɛ gbɛ bó kplá ɛ wá. Bɔ éyɛ ́ nɛ,́ ɖo te ɖo fínɛ ́ nɛ.́ Mi ɖó kɛń jí.
280 Mi nɔ ɖɔ, “Énɛ́ ɔ́ ká sɔgbe a, Nɔví súnnu Branham, ɖo xwe afɛnɛ
gúdo a?” Óo, mɛ ce lɛɛ́ mi!
281 Ényí mi jló ná xa ɖo Matíe mɛ ɔ,́ un ɖó Nǔwlánwlán ɖé, Matíe
27:51. Mi sixú wlán, bó wlán ɖ’ayǐ. Hwenu e mɛ e ɖo gǔdo dɔň lɛɛ́
bǐ, mɛ e ɖi nǔ ɖɔ É ná wá lɛɛ́ é…Mawuxówéma ɔ́ ɖɔ ɖo fí, hwenu e
É wá gúdo é, yě ɖo amlɔ dɔ́ wɛ ɖo kɔǵúdu mɛ. Hlɔňhlɔń e nɔ ná gbɛ
mɛ é ɖo yě jí, bɔ yě nyí akpáxwé Étɔn ɖé, mɛɖeɖóvo énɛ́ lɛɛ́. Yě nyí
akpáxwé Étɔn ɖé, ɖó yě ɖi nǔ n’I ɖ’ayǐ wútu.
282 Ɖo akpá ɖé xwé ɔ́ yě ɖó Gbɛ énɛ́ ɔ,́ gbɔn lɛňgbɔ́ ɖé sín vɔšísá,
hwɛsúnsún sín kɔ ɖé, ée ma sixú hɛn yɛ lɛňgbɔ́ ɖé tɔn lɛ ́ kɔ wá gbɛtɔ́
jí kpɔń gbeɖé ǎ é gbla mɛ. Nɛ̌ é ká ná nyí gbɔn din kpódó Yɛ Gbɛtɔ́ ɔ́
tɔn kpó, Mawu Ɖésúnɔ, ɖo mi jí, mi mɔ a, mi kpɔń lě do e Hlɔňhlɔń e
nɔ ná gbɛ mɛ é ná sukpɔ́ sɔ é! Amɔ̌ gbɔn hwɛsúnsún sín kɔ nú hwɛhuhu
ɔ́ mɛ ɔ́ è xwlé lɛňgbɔv́í ɖé, ɖo akpajlɛ ́ mɛ. Nǔ e mǐ ɖó é nyí akpajlɛ ́
ɔ́ ǎ; jijɛ akpajlɛ ́ ɔ́ tɔn wɛ. Étɛ ́ sín xɛsi ɖi wɛ mǐ ká ɖe lo? Bɔ nya énɛ́
lɛɛ́ e ɖó akpajlɛ ́ ɖé kɛɖ́ɛ,́ ée ɖo fínfɔń sín kú Tɔn jlɛ ́ sɛ ́ dó wɛ, bɔ yě yi
yɔdo mɛ kpó é kpó lɛɛ́ é.
283 Hwenu e Jɔb̌u ɖo gǔdo dɔň ɖo gofyɔńmɛ tɔn ɖaxó ɔ́ glɔ́ é ɔ,́ mɛ
ce lɛɛ́ mi, nǔ bǐ wɛ è yǐ sín así tɔn! Awǒvi ɖɔ, “Gbɔ nú má sɔ́ ɛ. Un
na bló bɔ é ná dó nu We ɖo nukún Towe mɛ.” Bɔ énɛ́ ɔ́ gúdo ɔ́ é gba
gan.
284 É ɖɔ, “Ma sɔ́ gbɛ tɔn ó.” Bɔ é bló (éyɛ)́ nǔ bǐ bɔ gbɛ tɔn kɛɖ́ɛ ́ é má
sɔ́ ǎ.
285 Bɔ asi tɔn tlɛ húzú kpan nukɔn ɛ. É ɖɔ ɖɔ funfún tɔn sín wǎn kún
sɔ́ nyɔ́ se nú émí ó. Ɖo xógbe ɖěvo mɛ ɔ,́ éyɛ—́éyɛ ́ nyɔňu ɔ́ jló ná ɖó
nǔɖěbǔ bó ná wa xá ɛ ǎ. É cí ɖɔ éyɛ ́ nyɔňu ɔ́ sɔ́ yí wǎn n’i ǎ ɖɔhun,

é nya ɛ kpowun. “Jɔb̌u, a jɔ lelenɔ! Étɛẃútu a ma ka na dó nu Mawu
kpowun, bó kú ǎ?”

É ɖɔ, “A ɖo xó ɖɔ wɛ ɖi nyɔňu e ayixa hwedó é ɖé ɖɔhun.” Óo,
mɛ ce lɛɛ́ mi!
286 Mi mɔ a, é tɔ́ dó nǔ e é ɖó é wú tútútú. Din ɔ,́ gbeyíɖɔ ɖé wɛ é
nyí. É ɖɔ, “Un nyí hwɛhutɔ́ ǎ. Un ko xwlé vɔ̌ e è nǎ é.” Amǐ. É tunwun
fí e é ɖo te ɖe é. É ɖo Xó ɔ́ jí. É kpɛn nǔ ɖěbǔ e mɛ ɖě lɛɛ́ ɖɔ ɔ,́ é ɖo
fínɛ ́ tútútú ɖo Xó ɔ́ kɔn. Énɛ́ ɔ́ gúdo ɔ́ ganxixo ɖaxó énɛ́ ɔ…́É ɖɔ, “A nɔ
ɖɔ xó ɖi nyɔňu e ayixa hwedó é ɖé ɖɔhun.” É ɖɔ, “Mawu Mavɔmavɔ
wɛ ná, Mawu Mavɔmavɔ wɛ ka lɛ ́ yí; étɛ ́ o, jɛli jɛli nú Nyǐkɔ Mawu
Mavɔmavɔ tɔn!” É ɖɔ, “Ma ɖó nǔɖěbǔ wɛ un zɔn wá gbɛ élɔ́ mɛ. Un
zɔn wá fí, ɖo mɛ,̌ un na lɛ ́ kɔ yi mɔ̌ ɖokpó ɔ.́ Jɛli jɛli nú Nyǐkɔ Mawu
Mavɔmavɔ tɔn!” É ɖo ayǐjínjɔń ɖo fínɛ,́ bɔ wǔtuzɔn baɖabaɖa ɖé kpé
wǔ n’i, lobɔ vǐ tɔn lɛɛ́ ko kú, é jɛ hɛň mɛ, bɔ xɔńtɔn tɔn lɛɛ́ bǐ húzú
kpan nukɔn ɛ, agun tɔn sín agunví lɛɛ́, nǔ ɖěvo lɛɛ́ bǐ, bɔ é ɖo wǔtu
klú wɛ kpódó…Bɔ mi kpɔń gbɛďónánɔ lelenɔ e é nyí! Mɛ ɖěbǔ ɖo mi
mɛ kó gbɔn énɛ́ ɔ́ mɛ kpɔń ǎ. É ɖo mɔ̌ có, é tɔ́ dó Xó énɛ́ ɔ́ wú.
287 Hɔň wɛ é nyí. Óo, mɛ ce lɛɛ́ mi! Mi sixú hɛn avɔ ɔ́ cyɔń dó nukún
tɔn lɛɛ́ ɖó te hwebǐnu ǎ. Éeǒ, éeǒ. Ɖo ajiji mɛ kpowun ɔ,́ ɖo te ɖo
Xó énɛ́ ɔ́ jí ɔ,́ étɛ ́ ka jɛ? Jǐnukúnsin mlá lɛ ́ kɔ, jǐ jɛ gbe dó jí, lobo jɛ
wun kɛ jí, bɔ Jɔb̌u kpɔń jǐ bó mɔ nǔmimɔ ɔ,́ bó ɖɔ, “Un tunwun ɖɔ
Gbɛxɔnúmɛtɔ́ ce ɖo gbɛ. Ɖo azǎn gǔdo gúdo tɔn lɛɛ́ mɛ ɔ́ É ná nɔ te
ɖo ayǐkúngban élɔ́ jí. Bɔ wǎnvú agbaza tɔn lɛɛ́ na bo kó hɛn agbaza
élɔ́ gblé gúdo é ɔ,́ xú lɛɛ́ kpódó nǔ bǐ kpó ɔ,́ Hlɔňhlɔń énɛ ́ e nɔ ná gbɛ
mɛ é ná ɖo fínɛ.́ Un ná mɔ Mawu nú nyi ɖésúnɔ, Mɛ e un ná mɔ nyi
ɖésúnɔ é. Nukún ce lɛɛ́ wɛ ná mɔ bɔ é ná nyí mɛ ɖěvo tɔn ǎ.” Énɛ́ ɔ́
ká sɔgbe a? “Ayi ce na bo fyɔ́ ɖo xo ce mɛ gúdo, wǎnvú e ɖo agbaza
ce mɛ din lɛɛ́ é, na bo hɛn ɛ gblé gúdo.”
288 Mi tunwun a, wǎnvú agbaza tɔn lɛɛ́ nɔ́ wá mi gɔń ǎ. Wǎnvú énɛ́
ɔ́ kó ɖo mi mɛ, wǎnvú agbaza tɔn mi ɖésúnɔ tɔn lɛɛ́. Mi ka ko ɖó kɛń
énɛ ́ ɔ́ jí kpɔń a? È nǐ sɔ́ mi dó cyɔgbá ɖé mɛ, bónú é ní sú kpíkpíkpí;
nǔvínúví lɛɛ́ ná ɖu mi, gbɔn ɖěbǔ jɛń wɛ, ɖó yě ɖo mi mɛ. Nǔvínúví
lɛɛ́ sín kplékplé ɖé kpowun wɛ mi nyí, bó ná dó bɛ́ xá ɔ́ nɛ,́ ɖo xo ɔ́
mɛ.
289 “Wǎnvú agbaza tɔn lɛɛ́, wǎnvú agbaza tɔn ce lɛɛ́ na bo hɛn mì
gblé, agbaza ce ɔ,́ có ɔ́ un ná mɔ Mawu ɖo agbaza ce mɛ.”
290 Bɔ ɖo fínfɔń sín kú sín zǎnzǎn énɛ́ ɔ!́ Susu! Alelúya! Matíe,
nǔwlántɔ́ ɖaxó élɔ,́ 27:51, ɖɔ, “Hwenu e É fɔń sín mɛkúkú lɛɛ́ mɛ
gúdo ɔ,́ ɖɔ mɛɖeɖóvo Akɔjijɛ Xóxó ɔ́ wéma ɔ́ tɔn lɛɛ́ ɔ,́ mɛ e ko dɔ́
amlɔ ɖo kɔǵúdu mɛ énɛ́ lɛɛ́ gěgé ɔ,́ yě tɔń sín yɔdo mɛ, bó byɔ́ toxo ɔ́
mɛ bó tɔń dó mɛ gěgé jí.” Hlɔňhlɔń énɛ ́ e nɔ ná gbɛ mɛ é, lɛ ́ kpo ɖo

xú Elíi tɔn énɛ ́ lɛɛ́ wú hwenu e xú ɖě má sɔ́ ɖe ǎ é, bó lɛ ́ kpo ɖo Jɔb̌u
wú hwenu e kɔǵúdu acíví ɖokpó má sɔ́ kpo nú agbaza tɔn ǎ é. Amɔ̌
Hlɔňhlɔń e nɔ ná gbɛ mɛ é lɛ ́ kpo ɖo fínɛ.́
291 “Ényí Yɛ élɔ́ e fɔń Jezu sín mɛkúkú lɛɛ́ mɛ ɔ́ ɖo mi mɛ ɔ,́ É ná ná
gbɛ agbaza mitɔn lɔmɔ̌ e ɖo te nú kú é.” Mi ɖó kɛń jí, bléblé din.
292 Mi nɔ ɖɔ, “Óo, é jló mì ɖɔ un ló kó nɔ gbɛ wá yi…” Mi ɖo gbɛ nɔ
wɛ ɖo hwenu e nyɔ́ hú é ɖé. Din ɔ́ ényí mi mɛ bǐ…
293 Un mɔ bɔ mi ɖo Nǔwlánwlán ɖé lɛɛ́ wlán ɖ’ayǐ wɛ. É sɔgbe, mi
wlán Tɛsalonikinu lɛɛ́ Nukɔntɔn ɔ́ 4:16 ɖ’ayǐ. Mi ɖó kɛń lě do e é nyɔ́
kpɔń sɔ é jí, mi mɔ a. Ɖo…“Mɛɖeɖóvo lɛɛ́, yě mɛ e ɖo amlɔ dɔ́ wɛ ɖo
Klísu mɛ lɛɛ́ ɔ,́ Mawu ná kplá yě kpó É kpó,” mi mɔ a, mɛɖeɖóvo e
ɖo yɔdo mɛ, bó ɖo gbigbɔjɛ ́ wɛ lɛɛ́ é. Ɖi Elíi ɖɔhun; mɛɖé lɛɛ́ Elizée
ɖɔhun; mi mɔ a, è nǎ ná gbɛ mɛɖé lɛɛ́, bɔ è nǎ sɔ́ mɛ ɖé lɛɛ́ yi, mɛ ɖé
lɛɛ́ ná ɖo yɔdo mɛ. Yě ná yi kpó É kpó. “Kpɛn Mawu tɔn ná jɛ gbe, bɔ
mɛ e kú ɖo Klísu mɛ lɛɛ́ ná fɔń jɛ nukɔn. Bɔ mǐ mɛ e ɖo gbɛ hwenɛńu
lɛɛ́ ɔ́ è nǎ zé mǐ kpó yě kpó zɛɛ̌ń yi jǐ, bó ná yi kpé Aklúnɔ ɔ́ ɖo jɔhɔn
mɛ.” Hlɔňhlɔń e nɔ ná gbɛ mɛ é ɖo mɛ e ɖo gbɛ lɛɛ́ é wú; Hlɔňhlɔń e
nɔ ná gbɛ mɛ é ɖo mɛ e ko kú lɛɛ́ wú. Mi mɔ a?
294 Hlɔňhlɔń Mawu tɔn ɖokpó énɛ́ e nɔ ná gbɛ mɛ e è sɔ́ xlɛ ́ ɖo
gbeyíɖɔ we lɛɛ́ bǐ mɛ é. Mi kpɔń nyǐkɔ yětɔn lɛɛ́, yě ɖibla nyí nǔ
ɖokpó ɔ,́ Elizée, Elíi. Mi mɔ Asi ɔ́ kpódó Asisúnɔ ɔ́ kpó a? Ɖokpó ɖo
yě mɛ nyí Mɛɖaxó Jezu; mɛ ɖě ɔ́ nyí Nɔ e Jezu. Mi mɔ a, é ɖibla
nyí nǔ ɖokpó ɔ,́ nǔ kpɛví tíntín—tíntín ɖé wɛ ɖo ée nyí—ée nyí Éyɛ ́
súnnu ɔ́ kpódó Éyɛ́ nyɔňu ɔ́ kpó tɛńtin. Mi mɔ a?
295 Elíi, bɔ mi kpɔń lě e è sɔ́ afɔ tɔn ɖó te ɖo fí gbɔn é. Din ɔ,́ Elizée…
È sɔ́ ɛ yi jǐ ɖo sísɔ́ yi jǐxwé ɔ́ mɛ, é nɔ́ sɔ́ Agun ɔ́ sín afɔ ɖó te, é sɔgbe,
Elíi; bɔ Elizée gbɔjɛ ́ káká yi jɛ fínfɔń sín kú ɔ́ hwenu. Mi mɔ a? É cí ɖi
xɛ ɖé ɖɔhun pɛṕɛṕɛ,́ é ɖó hudó awa we tɔn bó ná dó hɛn éɖée ɖó nǔ
gan jí. Mi mɔ a? È sɔ́ afɔ Agun ɔ́ tɔn ɖó te ɖo fínɛ ́ tútútú ɖo gbeyíɖɔ
we énɛ́ lɛɛ́ mɛ. “Ɖó mǐ mɛ e ná kpo ɖo gbɛ ɖo wǐwá Aklúnɔ ɔ́ tɔn
hwenu ɔ,́ mǐ ná glɔń ali nú yě mɛ e ɖo amlɔ dɔ́ wɛ lɛɛ́ ǎ; ɖó Kpɛn
Mawu tɔn ná ɖi gbe,” awa we lɛɛ́ bǐ ná wá jɛ kpɔ,́ bɔ mǐ ná zɔn ɖidó,
alelúya, bó ná zɔn ɖidó. Ðó, (étɛ?́) ɖo mɛ e ɖo gbɛ lɛɛ́ é mɛ, alǒ ɖo
mɛ e kú lɛɛ́ é mɛ ɔ,́ Hlɔňhlɔń énɛ ́ e nɔ ná gbɛ mɛ é kpo ɖo gbɛ.
296 Mi ɖó kɛń jí. Mi flín, mi flín din, ɖɔ è nǎ gbɛ mɛ bónú è nǎ mɔ
nǔ e nǔ élɔ́ lɛɛ́ nyí é. Mi kpɔń Hlɔňhlɔń éhɔńmɛ tɔn e nɔ ná gbɛ mɛ é.
Mi flín, è nǎ mǐ gbɛ. É kó lín din ǎ, bó ná dó dó alɔ…
297 Bɔ un—un lin ɖɔ Aklúnɔ mǐtɔn ɖɔ, mɔ̌ ɖokpó ɔ́ ɖi Pɔĺu ɖɔhun ɖɔ,
“Nǔ e Tɔ́ ɔ́ xlɛ ́ mì ɔ,́ un hɛn nǔɖé hwlá ǎ. Un ɖɔ nú mi.” Bɔ ɖo azǎn
gǔdo gúdo tɔn élɔ́ lɛɛ́ mɛ hwenu e mǐ ɖo Hlɔňhlɔń Tɔn e nɔ ná gbɛ
mɛ é mɔ wɛ ɖo mǐ jí é ɔ,́ É tlɛ nɔ ná Hlɔňhlɔń e nɔ ná gbɛ mɛ é mǐ,

bónú mǐ ná mɔ bɔ azɔn ná gbɔ nú azinzɔnnɔ lɛɛ́. Mǐ mɔ bɔ Hlɔňhlɔń
Gbɛnámɛtɔ́ ɔ́ ɖo azɔ̌ wa wɛ ɖo mǐ tɛńtin, ɖi lě e É kó nyí ɖo hwe énɛ́
ɔ́ nu ɖo yě jí ɖo azǎn nukɔntɔn lɛɛ́ mɛ gbɔn é ɖɔhun, mi mɔ a, mǐ ɖo
mimɔ wɛ bɔ É ɖo hinhɛn lɛ ́ kɔ wá wɛ gbɔn nǔmimɔ jí bó ɖo mɛkúkú
lɛɛ́ fɔń wɛ, mǐ ɖo mimɔ wɛ bɔ É ɖo azɔn gbɔ nú azinzɔnnɔ lɛɛ́ wɛ.
298 Ayisɔnmɔ ɔ́ un ɖo ɖiɖɔ nú mɛɖé wɛ, Donavon Weerts kpɛví ɔ́
ɖo fí, un lin ɖɔ mi bǐ wɛ tunwun i. Un ɖo gbě nya xá ɛ wɛ. Nya
wamamɔnɔ kpɛví…Nya kpɛví ɖagbe ɖé wɛ é nyí. É nɔ́ wá agun mɛ
fí. É ná…Xɔńtɔn ce ɖagbe ɖagbe ɖé wɛ kpowun. Bɔ kpowun wɛ ɖɔ
é…É ɖɔ, “Un jló ná dó tagba nú we ǎ.”
299 Un kpɔń, bɔ tó tɔn ɔ,́ é tɛ ɖo ali ɔ́ bǐ xo, sín xo ɔ́ mɛ káká wá wěxo.
Bɔ un ɖɔ, “Nɛ̌ a ɖe gbɔn, Donavon?” Un vɛ́ kó hɛn alɔ tɔn kpowun,
gbɔn mɔ̌, bɔ kansɛɛ́zɔn ɖé wɛ. Un ɖɔ, “Donavon, étɛ ́ ká ɖo tó towe wa
wɛ?”
300 É ɖɔ, “Un tunwun ǎ, Nɔví súnnu Branham. Sun ayizɛń, tɛńwe mɔ̌
ɖíe, bɔ magbokɔ ɔ́ é ɖo…”

Un ɖɔ, “Nɛ̌ gbɔn bɔ a ma ɖɔ nǔɖé d’é wú ǎ?”
301 É ɖɔ, “Un—un jló ná dó tagba nú we ǎ, Nɔví súnnu Branham.”

Un ɖɔ, “A tunwun nǔ e wɛ é a?”
É ɖɔ, “Un lin tawun ǎ.”

302 Un vɛ́ kó sɔ́ alɔ ɖó jí kpowun, un ɖɔ xó ɖokpó ǎ. Azǎn we jɛ énɛ ́
ɔ́ gúdo ɔ,́ akpado ɖokpó vɔv́ɔ́ tlɛ ɖe ǎ. Étɛ ́ ká wɛ? Hlɔňhlɔń e nɔ ná
gbɛ mɛ é, mi mɔ a, É ná ná gbɛ agbaza mitɔn e ɖo te nú kú é. Tó tɔn
ná kó ɖu, tamɛfɔn tɔn ná kó vɔ, mi mɔ a, é ná kó kú. Amɔ,̌ Hlɔňhlɔń
e nɔ ná gbɛ mɛ é! Mi mɔ a?
303 Bɔ gbe ɖokpó hwenu e nǔ cí kɔ nú mì, nyi ɖésúnɔ ɔ,́ ɖó…Un ɖɔ,
“Ényí a…Súnnuví, é ná nyɔ́ hú nú we ɖɔ a nǐ yi nukɔn, xwe kanɖé
wǒ wɛ a ɖǒ. Hwɛ ɔ,́ ényí a nǎ wa nǔɖé nú Aklúnɔ ɔ́ hǔn, é ná nyɔ́ hú
nú we ɖɔ a nǐ yá wǔ bló. A ko ɖo kpikpo wɛ.” Mi mɔ a? Bɔ zǎnzǎn
énɛ́ ɔ́ ɖo fínɛ ́ ɔ,́ Hlɔňhlɔń e nɔ ná gbɛ mɛ é ɔ́ wá, bɔ É gbɔ bɔ un kpɔń
avɔ ɔ́ gúdo, bɔ un mɔ mi mɛ bǐ ɖo fínɛ.́ Uh-huh. Mi mɔ a? É ɖɔ, “Mɛ
e a ko yí wǎn ná kpɔń lɛɛ́ é bǐ, kpódó mɛ e yí wǎn nú we lɛɛ́ é bǐ kpó
ɔ,́ yě nyí nǐná we.” Mi mɔ a? Un mɔ yě mɛ bǐ ɖo fínɛ ́ gbɔn mɔ.̌ Étɛ ́ ká
wɛ? Hlɔňhlɔń e nɔ ná gbɛ mɛ é.
304 Jǎan Nǔɖexlɛḿɛtɔ́ ɔ́ gɔ́ kpódó Hlɔňhlɔń e nɔ ná gbɛ mɛ é kpó, bɔ
é sí te bó mɔ vivɔnu ɔ́ bɛ ́ sín bǐbɛḿɛ ɖokpóó.
305 Ezayíi gɔ́ kpódó Hlɔňhlɔń e nɔ ná gbɛ mɛ é kpó, bɔ é sí te bó mɔ
Mileniɔḿu ɔ́ kpódó nǔ bǐ kpó.

306 Hlɔňhlɔń e nɔ ná gbɛ mɛ é! “Bɔ ényí Yɛ e fɔń Klísu sín mɛkúkú
lɛɛ́ mɛ, ɖo mi mɛ ɔ,́ É ná ná gbɛ agbaza mitɔn e kú…agbaza mitɔn e
ɖo te nú kú é.” Mi flín, Hlɔňhlɔń e nɔ ná gbɛ mɛ é!
307 Mi kpɔń nǔ e mǐ mɔ ɖo azǎn élɔ́ gbe é. Hlɔňhlɔń e nɔ ná gbɛ mɛ
é wá mǐ gɔń, bó ná dó hun Wuntun Tɛńwe lɛɛ́ xlɛ.́ Étɛ ́ ká nyí mɔ,̌
nukúnnú mɔ jɛ nǔ mɛ gbɛtɔ́ tɔn a? Éeǒ, Hlɔňhlɔń Mawu tɔn e nɔ ná
gbɛ mɛ é. Mi mɔ a, Hlɔňhlɔń Mawu tɔn e nɔ ná gbɛ mɛ é kó ɖɔ ɖ’ayǐ
ɖɔ élɔ́ ɔ́ ná jɛ. Mi mɔ a, Hlɔňhlɔń Mawu tɔn e nɔ ná gbɛ mɛ é bló bɔ
gbɛ élɔ́ ɖe kúnnu Ná, Nǔgbó ɔ́ wɛ. Wɛnsagun Aklúnɔ ɔ́ tɔn ɔ,́ un ɖɔ
nú mi, ɖo fínɛ,́ ɖo Myɔdotín ɖé mɛ; Hlɔňhlɔń e nɔ ná gbɛ mɛ é gbɔ
bónú gbɛ élɔ́ ɖe kúnnu ɖɔ Nǔgbó ɔ́ wɛ Énɛ́ ɔ́ nyí. Bɔ, ɖo énɛ́ ɔ́ mɛ ɔ,́
yě tunwun nǔ e É nyí é ǎ; bɔ mǐdɛɛ lɛɛ́ tunwun, é byɔ́ ɖɔ mǐ ní vɛ ́ kó
kpɔń dě kpowun, bɔ Aklúnɔ mǐtɔn wɛ nyí Énɛ́ ɔ́ ɖo jǐ dɔň, mi mɔ a.
308 É wɛ nyí Mɛ E hun Wuntun énɛ́ lɛɛ́ xlɛ ́ é. É wɛ nyí Wuntun énɛ́
lɛɛ́, ɖó Mawuxó ɔ́ bǐ kpéte wɛ nyí Klísu, bɔ Klísu wɛ nyí Wuntun e è
hun xlɛ ́ lɛɛ́ é. Étɛ ́ wɛ ka nyí Wuntun lɛɛ́ sín hunhun xlɛ ́ ɖo hwe énɛ́ ɔ́
nu? È nǐ ɖe Klísu xlɛ.́
309 Bɔ Wɛnsagun tɛńwe, ée sɔ́ afɔ Agun Tɛńwe lɛɛ́ tɔn ɖó te bǐ sésé,
bɔ mǐ má tlɛ sixú mɔ Énɛ́ ɔ́ vɔv́ɔ́ ǎ lɛɛ́ é ɖésúnɔ. Yě bló, yě wún yɛ ɔ,́
mǐdɛɛ lɛɛ́ wɛ ǎ. Bɔ Éyɛ́ nɛ ́ ɖo fínɛ ́ nɛ,́ bó ɖo te ɖo fínɛ,́ Hwɛɖɔtɔ́ Ɖaxó
bǐ ɔ;́ bó ɖo ɖiɖe xlɛ ́ wɛ ɖɔ É wɛ nyí Alufa kpódó Omɛga kpó, bǐbɛ ́
kpódó vivɔ kpó. Gesídídó tɛ ́ nɛ!́ Hlɔňhlɔń e nɔ ná gbɛ mɛ é bló mɔ̌ nú
mǐ.
310 Hlɔňhlɔń e nɔ ná gbɛ mɛ é gbɔ bónú mǐ mɔ wǐwá Tɔn. Hlɔňhlɔń
e nɔ ná gbɛ mɛ é xo mǐ yí sín kú sí bó sɔ́ mǐ wá Gbɛ kɔn. Hlɔňhlɔń e
nɔ ná gbɛ mɛ é nɔ́ ná nǔtunwuntunwun ɖó vo; bó ná dó tunwun nǔ
e ɖo do jɛ wɛ ɖo mi wú é, kpódó nǔ e mi nǎ wa é kpó; nǔ e mi wá é,
kpódó nǔ e mi ma ɖó ná kó wa ǎ é kpó; kpódó nǔ e mi ɖó ná kó wa
é kpó, kpódó nǔ e mi ná nyí é kpó. Hlɔňhlɔń e nɔ ná gbɛ mɛ é, nǔ élɔ́
lɛɛ́ bǐ!
311 Aklúnɔ mǐtɔn Jezu kó gɔ́ kpódó Hlɔňhlɔń e nɔ ná gbɛ mɛ é kpó
sɔ mɔ,̌ É wɛ nyí Énɛ́ ɔ́ bǐ, ɖó kpɔ.́ É gɔ́ kpódó Hlɔňhlɔń e nɔ ná gbɛ mɛ
é kpó sɔ mɔ,̌ É ɖɔ lě, “Mi hɛn agbaza élɔ́ gblé, bɔ Un na fɔń ɛ wá gbɛ
ɖo azǎn atɔn mɛ.” Xó ɖɔ dó jiɖiɖeɖíɖó dó Hlɔňhlɔń e nɔ mɛ é wú wɛ
mi ɖe a! “Mi hɛn agbaza élɔ́ gblé, bɔ Un ná…sinsɛnxɔ élɔ,́ bɔ Un na
vɔ́ ɛ sɔ́ sí te ɖo azǎn atɔn mɛ.”
312 Étɛẃútu, étɛẃútu É ká ɖɔ mɔ?̌ É tunwun ɖɔ è ko wlǎn dó wǔtu
Émítɔn, mi mɔ a, ɖɔ è ko wlán dó wǔtu Émítɔn, gbɔn Mawuxó e ma
sixú jɛ ayǐ ǎ é jí. Xó ɔ́ ɖɔ, “Un ná lɔn nú Mɛ Mímɛ́ Ce ná nyɔ ǎ, Un
ka na jó lǐndɔň Tɔn dó nyi kútomɛ ǎ.” Bɔ É tunwun ɖɔ Hlɔňhlɔń énɛ ́

e nɔ ná gbɛ mɛ é ná fɔń Émí sín kú, ɖɔ nǔvíkún ɖě kún ná tíin bó ná
nyɔ ó.
313 É ɖɔ, “Mi gba sinsɛnxɔ élɔ,́ bɔ Un na sɔ́ azǎn atɔn ɖó te bó ná lɛ ́
vɔ́ gbá.”
314 Étɛẃútu? Gbeyíɖɔ sín wɛndídó wɛ, Mawuxó ɔ.́ Bɔ gbeyíɖɔ sín
wɛndídó ɔ,́ ényí É nyí Mawuxó nǔgbó ɔ,́ É sixú jɛ ayǐ ǎ. Bɔ gbeyíɖɔ
wɛn ɖokpó ɔ́ kpódó Mawuxó e ɖɔ ɖɔ É ná fɔń Ɛ sín kú kpó ɔ,́ ɖɔ ɖɔ
mǐ kó fɔń sín kú kpó É kpó. Abǎ jɔ É ɖɔ, “Mi ma ɖi xɛsi ó.” Bɔ è ko
wlán, ɖɔ jí, “Yɛ e ɖe din, ée ɖo Éyɛ́ mɛ ɖ’ayǐ, ée din ɔ́ ɖo mǐ mɛ é, nɔ
ná gbɛ agbaza mǐtɔn e ɖo te nú kú é lɔmɔ.̌” Ma ɖi xɛsi ó, xɔńtɔn ce,
S-o-n ɔ́ sí te. Vǐ ɔ́ sí te. Éeǒ…
315 Din ɔ́ mi kpɔń nukúnmɛhúzúhúzú ɔ.́ È sɔ́ mǐ mɛ bǐ, ɖokpó ɖokpó,
sín afɔ ɖó te ɖo fínɛ.́ Mɛɖeɖóvo e è sɔ́ yi jǐxwé lɛɛ́ ɖo fínɛ,́ Elíi ɖo te
ɖo fínɛ;́ bɔ Mɔyízi nɔ te ɖo fínɛ,́ mɛɖeɖóvo e ko kú lɛɛ́ sɔ́ afɔ ɖó te
n-…Mɔ̌ ɖokpó ɔ,́ yě mɛ we lɛɛ́ bǐ wɛ ɖó Hlɔňhlɔń e nɔ ná gbɛ mɛ é.
Mɛ ɖokpó na bo kú, bɔ mɛ ɖě ɔ́ ma ká kú ǎ ɔ,́ yě mɛ bǐ wɛ ɖo fínɛ.́
316 Mi ɖó kɛń jí, óo, mi kpɔń nǔ e mɔ wɛ mǐ ɖe din ɖo azǎn gǔdo
gúdo tɔn élɔ́ lɛɛ́ mɛ é. Nǔ ɖokpó e sín akpá É dó é, Jǎan 14:12. Din ɔ́
mi kpɔń…[Tɛn vɔťɔ́ ɖo kan ɔ́ jí—Wěmaɖetɔńtɔ.́] Dandan.

Mɛ lɛɛ́ nɔ́ ɖɔ, “Ɖiɖɔ wɛ mi nɔ ɖe ɖɔ émí ɖó hlɔňhlɔń a?” Éeǒ, éeǒ,
éeǒ.
317 Mǐ cí yě ɖɔhun pɛṕɛṕɛ ́ ɖo Nukúnmɛhúzúhúzú Só ɔ́ jí, mi mɔ a.
Dandan, mǐ ɖo ɖiɖɔ wɛ ɖɔ mǐ ɖó hlɔňhlɔń ǎ. Amɔ,̌ mǐdɛɛ lɛɛ́ ɔ,́ ɖi—
ɖi yě ɖɔhun…Ɖo Nukúnmɛhúzúhúzú Só ɔ́ jí ɔ,́ yě má ɖo ɖiɖɔ wɛ,
Mɔyízi, ɖo ɖiɖɔ wɛ ɖɔ, “Mi kpɔń mɛ e, mi kpɔń mɛ e un nyí é” nɛ,́
ahwanvú lɛɛ́ má ɖo ɖiɖɔ wɛ ɖɔ, “mi kpɔń mɛ e un nyí é, mi kpɔń mɛ
e un nyí é” nɛ.́ Mi tunwun nǔ e jɛ é a? Mi ɖó kɛń jí, yě mɔ Jezu e è
sɔ́ su é. Nǔ e yě jló bó ná mɔ bɔ è sɔ́ afɔ tɔn ɖó te é bǐ nɛ,́ Jezu e è sɔ́
su é.
318 Bɔ mɔ̌ wɛ é ɖe gbɔn égbé, mǐ nɔ́ tɛńkpɔń bó ná nyí mɛ nǔsúɖaxó
ɖé ǎ. Mǐ nɔ́ ké ya nú nǔ e mɛ lɛɛ́ nɔ́ ɖɔ dó mǐ wú é ǎ. Nyǐkɔ mǐtɔn nyí
nǔtí ǎ; Nyǐkɔ Tɔn wɛ. Gbɛ mǐtɔn ɔ,́ é nyí nǔtí ǎ; Gbɛ Tɔn wɛ. Hlɔňhlɔń
Tɔn wɛ, é nyí hlɔňhlɔń mǐtɔn wɛ ǎ. Bɔ nǔ ɖokpó géé wɛ ɖe bɔ mǐ nɔ́
yí wǎn ná bó ná wa, é wɛ nyí ɖɔ mǐ ní mɔ bɔ è sɔ́ Ɛ su. Bɔ nɛ̌ nǔ ká
sixú nyí mɔ̌ gbɔn? Hwenu e è sɔ Ɛ su ɖo mǐ mɛ, gbɔn fínfɔń sín kú
Tɔn e ɖo mǐ mɛ ɔ́ gbla mɛ é. Mǐ lɛ ́ mɔ bɔ è lɛ ̌ sɔ́ afɔ Tɔn ɖó te ɖi lě e
è kó sɔ́ ɖó te n’I gbɔn ɖ’ayǐ é, égbé.
319 Mi mɔ nǔ jɛ énɛ ́ ɔ́ mɛ a? Mi mɔ a, jlǒ mǐtɔn wɛ nyí ɖɔ è nǐ sɔ́
mǐ su ǎ. Jlǒ mǐtɔn wɛ nyí ɖɔ mǐ ní jɛ nyǐkɔ ɖaxó ɖé ǎ. Jlǒ mǐtɔn wɛ
nyí ɖɔ mǐ ní sísɛ ́ agun ɖé dó nukɔn, alǒ mǐ ní bló bɔ mɛ gěgé ní ɖo
Aklúnɔzángbe sín wěmaxɔmɛ, alǒ mǐ ní tɛńkpɔń bó ná hɛn yě wá,

aglǔza bíblá ɖɔhun, bó ná sísɛ ́ yě d’é mɛ, bó ná ɖu agɔɖ̌uɖu hwenu
ɖé, alǒ bó ná hɛn sunví lɛɛ́, gbǒví lɛɛ́, alǒ nǔ mɔȟunkɔtɔn ɖěvo lɛɛ́ wá
ǎ. Jlǒ mǐtɔn nɛ́ ǎ. Jlǒ mǐtɔn wɛ nyí ɖɔ mǐ ní mɔ bɔ è sɔ́ Ɛ su. È sɔ́ su,
(étɛ?́) é nyí kpódó mɛɖée-goyíyí kpó wɛ ǎ; lo ɔ́ ɖo mǐ mɛ, gbɛ mǐtɔn
lɛɛ́, bó ná dó ɖe xlɛ ́ ɖɔ É ɖo gbɛ bó ɖo gbɛ nɔ wɛ ɖo mǐ mɛ.
320 Ényí un sixú ɖe nyiɖée sín ali ɔ́ jí, hwenu e è ma tlɛ ná flín William
Branham ǎ, bɔ è ma tlɛ ná flín mi ǎ é sɔ mɔ,̌ káká bɔ mǐ ná mɔ Jezu e
è sɔ́ su ɖo mǐ tɛńtin é. È nǐ mɔ Éyɛ,́ jlǒ mǐtɔn nɛ.́ Énɛ ́ ɔ́ wɛ nyí nǔ e nɔ
ná gb-…nɔ ná mǐ Hlɔňhlɔń e nɔ ná gbɛ mɛ é. Bɔ é nɔ́ ná mǐ awǎjijɛ,
bó ná dó tunwun ɖɔ mǐ ɖo kpɔ́ xá Ɛ, bó nyí agbaza kpódó xú kpó
Éyɛt́ɔn, ée mǐ nyí Asi Éyɛt́ɔn é; bɔ mǐ ɖo walɔ Tɔn ɖokpó e jí è tun
alɔ lɛɛ́ é mɔ wɛ, bɔ yě ɖo ɖiɖe xlɛ ́ ɖo mǐ mɛ wɛ ɖɔ É kó fɔń din sín
mɛkúkú lɛɛ́ mɛ. Mi mɔ a?
321 Abǎ jɔ É ɖɔ, “Mi ma ɖi xɛsi ó,” ɖó din ɔ,́ mi ɖó kɛń jí, Éyɛ ́ jí wɛ è
gbɔn bó xɔ gbɛ nú mǐ, bɔ din ɔ́ mǐ fɔń sín kú kpó É kpó. Nǔ e Páki sín
tínmɛ nyí nú mɛ lɛɛ́ é nɛ,́ “fínfɔń sín kú kpó É kpó”! Mi ɖó kɛń jí. Din
ɔ́ mǐ ɖó Yɛ Tɔn ɖo mǐ mɛ, wǔsɛxwe nú nǔ nyí mɛtɔn sín acɛwéma e
è ma sixú gbɛ́ ǎ é sín axɔ nyí súsú bǐ mlɛḿlɛ.́
322 Éeǒ, mi ma nɔ ɖɔ, “É nyɔ,́ un lin ɖɔ é ná kpa mì” nɛ.́ É kó kpa
mi xóxó. É nyí, “É ná kpa mì” wɛ ǎ. É kó kpa mì xóxó. Nyɛ wɛ é kpa
kpɔń ǎ; Éyɛ ́ wɛ é kpa ɖó ta ce mɛ. Mi mɔ a? Nyɛ wɛ ǎ; Éyɛ!́ “É nyɔ,́
Nɔví súnnu Branham, yě nɔ́ ɖɔ…” Nǔ e yě nɔ́ ɖɔ ɔ́ kan mì ǎ. Fínɛ ́ wɛ
é kpa Éyɛ́ ɖe, ɖó ta ce mɛ. Nǔ e un jló é bǐ, nǔ e kan mì é bǐ nɛ.́
323 Un jló kpowun—un jló kpowun bó ná mɔ bɔ É ná nyí ɖiɖe xlɛ ́ ɖó
alɔnu. Nɛ̌ mi ka sixú wa mɔ̌ gbɔn, hwenu e mi ylɔ́ Ɛ jɛ te wɛ a? Éeǒ.
É ɖo mi mɛ. Mi mɔ a, É ɖo mi mɛ. “É nyɔ,́ hǔn, Aklúnɔ, ényí un sixú
ɖe nyiɖée sín ali ɔ́ jí ɔ,́ A sixú ɖe Hwiɖée xlɛ ́ ɖó alɔnu. Nyi ɖésúnɔ…
Nɛ̌ A ka sixú bló gbɔn? Ɖó A ko ɖe gbe ná gbɔn mɔ̌ wútu. ‘Mɛ e Tɔ́ ɔ́
ná Mì lɛɛ́ bǐ ná wá.’” Mi ɖó kɛń jí. Susu!
324 Kpódó kúnnuɖenú e è xo kplé é bǐ kpó, ɖó kpɔ́ xá mǐ din zǎnzǎn
élɔ́ ɔ,́ óo, un ɖo nǔ lin dó han énɛ́ ɔ́ wú wɛ:

Fínfɔń sín kú sín azǎn gbe,
Hwenu e è nǎ gba kú gan lɛɛ́,
Mǐ ná fɔń, (Alelúya!) mǐ ná fɔń.

325 Mi ɖi nǔ ná a? Mǐ ná fɔń! Ɖo Éyɛ́ mɛ ɔ́ mǐ húzú akpáxwé Étɔn
ɖé, Páki ɔ,́ nǔbibɛ Mawu tɔn e è ɖe xlɛ ́ ɖi lě e é nyí gbɔn hwe énɛ́ ɔ́
nu ɖɔhun, ée nyí Gbɛ ɖo kú gúdo tɔn é. Mǐ ɖo gbɛ din, mǐ mɛ e ko
kú ɖo hwɛhuhu kpódó agɔjijɛ lɛɛ́ kpó mɛ ɖ’ayǐ é. Páki sín Wuntun
nǔgbó ɔ́ kó gba kú e lɛ ́ lɛ ̌ dó mì é, bɔ un ɖo gbɛ. Páki sín Wuntun ɔ,́
ɖo bǐbɛńu ɔ,́ è gba wuntun Hlɔm̌a tɔn ɔ,́ Páki sín Wuntun ɔ,́ ée è zě
dó ɖó wuntun I é. Bɔ gbɛtɔ́ lɛɛ́ ɔ,́ hwenu e yě kú ɖ’ayǐ é ɔ,́ xó yětɔn

nɔ́ fó; amɔ̌ É gba wuntun ɔ́ bó ɖe nǔbibɛ ɔ́ xlɛ.́ Bɔ din ɔ́ Mawu, gbɔn
Yɛsinsɛn Tɔn jí ɔ,́ kó gba wuntun e lɛ ́ lɛ ̌ dó gbɛ mǐtɔn lɛɛ́ é, bɔ Klísu
nyí ɖiɖe xlɛ ́ hwenu e É ɖo gbɛ ɖo mǐ mɛ é, ɖó din ɔ́ è nǎ mǐ gbɛ ɖó
kpɔ́ xá Ɛ. Óo, wěmaxwɛ ɖě jɛ wěmaxwɛ ɖě ɔ́ gúdo!

Mǐ ná fɔń, (Alelúya!)
Mǐ ná fɔń! (Amǐ!)
Fínfɔń sín kú sín azǎn gbe,
Hwenu e kú gan lɛɛ́ bǐ ná gba,
Mǐ ná fɔń, (Alelúya!) mǐ ná fɔń.

326 Óo, xomɛ hun mi ǎ cé! Xomɛ hun nyɛ tlala! Ɖo gǔdo dɔň, ɖo akán
zava kpɛví ɖé sá zǎnzǎn ɖokpó ɔ,́ è gba wuntun lɛɛ́, bɔ un fɔń sín kú
xá Ɛ, nǔɖíɖó yɔy̌ɔ́ ɖé. Hlɔňhlɔń Tɔn e nɔ ná gbɛ mɛ é; Vǐ ɔ́ sí te.
327 É kó lín din ǎ, è kpi tan kléwún ɖé nú mì dó hwe—hwevíhutɔ́ ɖé
wú. Nya ɖé tɔń bó da hwevíwlítɔ́ kpikpo ɖé bónú é ná kplá ɛ yi hwe
hu gbé ɖo Gbadahwe jí Xuta. Yě tɔń bó yi zǎnzǎn énɛ́ ɔ.́
328 Ényí mɛɖé ɖo mi mɛ bó kó yi sálúmɔ hu gbé ɖo fínɛ ́ ɔ,́ étɛ ́ o, mi
tunwun nǔ e nɔ́ jɛ é, ahǔn nɔ́ sú bó nɔ́ cí kpitii ɖo fínɛ.́ Un ɖo nɔví ce
súnnu kpɛví mɔ wɛ, Eddie Byskal, ɖo fínɛ,́ gbějízɔnlinzuntɔ́ ɖé wɛ ɖo
Ɛndyɛɛ́n lɛɛ́ gɔń ɖo hɛnkɛń dɔň. Bɔ mǐ wlí hweví, mǐ ɖésúnɔ, ɖo agě
énɛ́ lɛɛ́ jí.
329 Énɛ́ ɔ́ hwevíwlítɔ́ élɔ́ cí aguduwíi ɖé ɖɔhun, mi tunwun a. É yi
hweví wlí gbé, bɔ yě yi jɛ zɔ nú agě ɔ.́ Bɔ yě ɖo te ɖɔ ayǐ ní hɔń, mi
tunwun a. Bɔ yě—bɔ yě sɔ́ sixú se ahǔnsúsú hwenu sín kpɛn ɔ́ ǎ, bɔ
hwevíwlítɔ́ élɔ́ ɖo xɛsi ɖi wɛ zɛ xwé wú, bɔ é ɖɔ, “Yěege, mǐ ɖo bǔbú
wɛ ɖo xu jí! Hey!” É ɖo xɛsi ɖi wɛ zɛ xwé wú.
330 É ɖɔ, “Jǐnjɔń ayǐ, vǐ ce. Jǐnjɔń ayǐ.” Hwevíwlítɔ́ xóxó ɔ,́ é cí xwíí,
mi tunwun a. É tunwun nǔ e xó ɖɔ wɛ é ɖe é. É ɖɔ, “Vɛ̌ kó nɔ te káká
jɛ hwenu e hwe ná tɔń dó é, énɛ ́ ɔ́ mǐ sixú mɔ fí e mǐ ɖe é.”

Mi nɔ ɖɔ, “Un ka ɖó ná nyí Mɛtodísu wɛ a? Baputísu wɛ a?
Pantekotísu wɛ a?”
331 Mi vɛ́ kó nɔ te kpowun. Vǐ ɔ́ ní tɔń, mǐ ná mɔ fí e mǐ ɖe é. É wɛ
nyí Xó ɔ.́ Mi nɔ te káká jɛ hwenu e mi ná mɔ bɔ Xó e nyí ɖiɖe xlɛ ́ ɖó
alɔnu ɔ,́ bó ná ɖo kínkɔń dó Nǔkún ɔ́ jí wɛ, Jinukúnkɔ e è nɔ mi dó
ɖisí amyɔ é, mǐ ná mɔ fí e mǐ ɖe é. Mi yí wǎn n’I a?
332 É vɛ́ nú mì ɖɔ un cí mi jí xɔ hwenu gěgé. Mɛ nabí wɛ ɖo mi mɛ
bó ná nɔ ayǐ káká nú gbadanu? Óo, mi vɛ ́ kó lɛ ́ kɔ wá kpowun lo,
égbé gbadanu, mi mɔ a. Ɖo gan tɛńwe mɛ mɔ?̌ A ko ɖó mɛ ɖěvo wɛ
a? [Nɔví súnnu Neville ɖɔ, “Éeǒ.”—Wěmaɖetɔńtɔ.́]

Mi nú mǐ ná dó kɔ do.

333 Mɛ ɖé ká tíin ɖo fí, alǒ mɛ gěgé, ée ma ɖó Hlɔňhlɔń e nɔ ná gbɛ
mɛ é ǎ ɖo mi mɛ wɛ a? Vǐ ɔ́ kó kɔń dó tɛn ɔ́ mɛ, bɔ mi ko jínjɔń goxɔ
élɔ́ mɛ, bɔ mi ko ɖótó kan lɛɛ́, é ɖo mɔ̌ có Yɛ ɔ́ kó ná gbɛ mi kpɔń
gbeɖé káká bónú mi ná sixú xwedó Mawuxó ɔ,́ bónú mi mɛ nyɔňu
lɛɛ́ kpódó mi mɛ súnnu lɛɛ́ kpó ná sixú se tónú nú Xó ɖokpó ɖokpó e
É kó wlán é ǎ! Óo, nǔ nyanya ɖé wɛ nyí énɛ ́ ɔ.́ Ényí mi ko nyí nǔkún
kúkú ɖé, ma ɖó Gbɛ ɖěbǔ ɖo mi mɛ wɛ ka lo? Amɔ̌ nǔɖé ɖo mi mɛ,
bó nɔ́ ɖɔ nú mi ɖɔ, “Un—un jló ná fɔń sín kú, zǎnzǎn din. Un jló ná
fɔń sín kú sín ninɔmɛ e mɛ un ɖe é mɛ. Un jló ná nyí nǔkún kúkú ɖé
kpowun, bɔ è nǎ jó mì dó ɖi kɔǵúdu kpódó atín e jɔhɔn nɔ kplɔ́ gbɔn
sin jí wá agě jí é kpó ɖɔhun ǎ. Un jló ná fɔń sín kú.”
334 Mi jló ná zé alɔ mitɔn dó jǐ, bó ná ɖɔ, “Xo ɖɛ nú mì, nɔví súnnu”
a? Mawu ní xo ɖɛ dó mi jí. Mawu ní xo ɖɛ dó mi jí. Mɛ ce lɛɛ́ mi, mi
kpɔń alɔ lɛɛ́; ɖěwagbɔn ɖěbǔ ɖe nú mɛ ylɔ́ wá vɔšákpe ɔ́ kɔn ǎ. Nǔ e
mǐ nɔ́ ylɔ́ ɖɔ mɛ ylɔ́ wá vɔšákpe kɔn é ɔ,́ mɛ lɛɛ́ nɔ́ sɛ wá vɔšákpe ɔ́
kɔn, un ka nɔ yí wǎn ná dín ǎ, cá. Énɛ ́ ɔ́ nyí gǐgɔ́ nú agun ɔ́ ɖo fínfɔń
sí te Mɛtodísu lɛɛ́ tɔn sín azǎn lɛɛ́ mɛ kpowun wɛ. Mi mɔ a?
335 Mawuxówéma ɔ́ ɖɔ, “Mɛ e ɖi nǔ lɛɛ́ é bǐ ɔ,́” mi mɔ a, “è lɛ
yɛhwesin nú yě.” Yɛhwesinlilɛsindo ɖé ɖo fí, bó gɔ́ kpó sin kpó, bó
ɖo te kpɔń mɛɖěbǔ e na zé alɔ dó jǐ bó ɖo gbesisɔ mɛ bó ná dó kú nú
éɖée é.
336 Din ɔ,́ è sixú kó ɖi mi d’é mɛ, azɔn mɔǩpán, ɖo Aklúnɔ Jezu sín
Nyǐkɔ mɛ; amɔ̌ káká jɛ hwenu e nǔkún énɛ́ ɔ́ ná nyí Gbɛ dó é ɔ,́ mi
mɔ a, É ná ná ɛ gbɛ ǎ. Éeǒ, éeǒ, éeǒ. Yɛhwesinlilɛ sin tɔn ɔ́ cí ahǔn e
ja sín jǐxwé é ɖɔhun; é sixú ja dó nǔkún ɔ́ jí, amɔ,̌ Gbɛ ɖěbǔ ɖo fínɛ ́
ǎ, é sixú nɔ gbɛ ǎ.
337 Amɔ̌ ényí yɛhwesinlilɛ sin tɔn titewungbe, ée nyí kú nú mi ɖésúnɔ
tɔn ɔ,́ bɔ mi ɖo gbesisɔ mɛ bó ná kú nú nǔ e è kplɔń mi gbɔn un-ɖi-nǔ
lɛɛ́ kpódó agunnyíkɔ lɛɛ́ kpó gbla mɛ é bǐ, ée dó gbe vo xá Xó ɔ́ é, bɔ
mi na ɖi zɔnlin ɖi vǐ súnnu alǒ vǐ nyɔňu Mawu tɔn ɖɔhun, bɔ mi ɖo
mɔ̌ ɖɔ wɛ ɖo ayi mitɔn mɛ ɔ,́ mi kpɔń nǔ e yɛhwesinlilɛ sin tɔn énɛ́ ɔ́
ná wa nú mi zǎnzǎn din é. “Mi lɛ ́ kɔ sín hwɛ mitɔn lɛɛ́ gúdo, ɖokpó
ɖokpó mitɔn, bó lɛ yɛhwesin ɖo Jezu Klísu sín Nyǐkɔ mɛ bónú è nǎ sɔ́
nǔ nyanya mitɔn lɛɛ́ kɛ mi, hwɛhuhu mitɔn, bɔ mi ná mɔ Jinukúnkɔ
ɔ,́ vɔšánú e è nɔ mi dó ɖisí amyɔ é yi. Mi ná mɔ Zoyíyí ɔ́ yí, Yɛsinsɛn
ɔ.́ Ɖó akpá ɔ́ nyí nú mi, kpódó yě mɛ bǐ kpó. Nú jijimɛ lɛɛ́ bǐ ɔ,́ é ná
nyí mɔ.̌”
338 Tɔ́ Mawu, un—un ɖɔ xó nú hwenu línlín, bó kó sɔ́ togun ɔ́ sín
hwenu gěgé, amɔ,̌ Aklúnɔ Mawu, ɖǐɖó te ɖěbǔ ɖe ná ǎ. É cí kpowun
ɖɔ mi ɖó ná jó dó bó ná ɖidó kpowun, bó ná gbɔjɛ,́ lobo ná lɛ ́ kɔ wá
ɖɔhun. Mǐ ɖo gbɛ nɔ wɛ ɖo gbɛ e ɖo kúkú wɛ é ɖé mɛ, ɖo mɛ e ɖo
kúkú wɛ lɛɛ́ é mɛ; kpódó Wɛn Gbɛ tɔn ɖé kpó, kpódó xlɛ ̌ fínfɔń sín



50 XÓ E È ƉƆ É

kú tɔn ɖé kpó. Mawu Vívɛńá, azɔn ɖokpó géé wɛ mǐ ná nyí nǔ e ɖo
te nú kú é ná, bɔ étɛ ́ wɛ é ná nyí ényí nú mǐ jó nyɔňá élɔ́ dó bɔ é wá
gbɔn mǐ wú é?
339 Ayi mǐtɔn lɛɛ́ ɖo myɔ ji wɛ; akpakpa sɔ́ lǐndɔň mǐtɔn lɛɛ́; mɛ élɔ́
lɛɛ́ e wá byɔ́ mɛ lɛɛ́ é. Bɔ mɛ gěgé ɖo fí bó ɖo Wɛn élɔ́ ɖótó wɛ zǎnzǎn
din. Ɛɛn, mɛ afɔɖé abǐ afɔɖé kanwe ko wɛ zé alɔ yětɔn lɛɛ́ dó jǐ. Yě
jló ná ɖi nǔ, Aklúnɔ. Óo, ɖo dandan mɛ ɔ́ nǔkún énɛ́ ɔ́ kú ǎ, Aklúnɔ.
Nɛ̌ yě sixú kó zé alɔ yětɔn gbɔn mɔ̌ gbɔn? Nǔɖé tíin. Mawu e, mɛ
ɖésúnɔ xóxó ɔ́ wɛ, Jɔb̌u sín asi énɛ ́ ɔ́ wɛ énɛ ́ ɔ́ nyí ɖo te ɖo fínɛ,́ bó ɖo
ɖiɖɔ wɛ ɖɔ, “Óo!” Amɔ,̌ Aklúnɔ, gbɔ nú Jɔb̌u énɛ ́ ɔ,́ nǔɖitɔ́ énɛ ́ ɔ,́ ní
ɖi zɔnlin byɔ́ mɛ, zǎnzǎn din, bó kú bǐ mlɛḿlɛ,́ bó nyí ɖiɖi ɖo fí ɖo
yɛhwesinlilɛ sin tɔn élɔ́ mɛ.
340 Ahǔn sín kunkun e gosín Jǐxwé wá é, Mawuxó e ɖɔ ɖɔ Énɛ́ ɔ́ ná
lɛ hwɛhuhu bǐ síin bó ná sɔ́ ɛ kɛ mɛ é! È lɛ yɛhwesin nú mi ɖo Jezu
Klísu sín Nyǐkɔ mɛ, nú étɛ?́ Hwɛsɔḱɛmɛ hwɛ mitɔn tɔn, è sɔ́ hwɛ lɛɛ́
kɛ mi ɖo Jezu Klísu sín Nyǐkɔ mɛ.
341 Nú, hwe énɛ́ ɔ́ nu ɔ,́ Tɔ,́ nú…Ényí yě ɖo azɔn jɛ wɛ hǔn, yě ní tɔń
bɔ lanmɛ yětɔn ná ɖo ganjí. Nú, ényí yě kó xwe ayǐsó hǔn, nú yě ní
ɖi zɔn lin bó tɔń ɖo Hlɔňhlɔń Yɛsinsɛn ɔ́ tɔn glɔ.́ Ényí hwɛhutɔ́ wɛ yě
kó nyí ɔ,́ yě ní zun zɔnlin bó tɔń bó nyí mɛ e è lɛ wé bɔ yě mɛ́ lɛɛ́ é.
Bɔ mɔzɔẃiwa ɔ,́ gbɔn é mɛ byɔb́yɔ́ mɛ ɔ;́ nú Zoyíyí ɔ́ ní gosín Aga wá,
Yɛsinsɛn ɔ,́ bó sɔ́ yě yi, Aklúnɔ. Nǎ gbɛ agbaza yětɔn e ɖo te nú kú
é, hwe énɛ́ ɔ́ nu ɔ́ mǐ ná se gbe yɔy̌ɔ́ adodwé lɛɛ́, hlɔňhlɔń Mawu tɔn
lɛɛ́, wǎn yíyí e è ma ko ɖɔ ǎ é, wǔjɔmɛ bó ná dó kú kpódó wǔjɔmɛ
bó ná dó nɔ gbɛ kpó; kpódó Klísu e fɔń sín kú é ɖé kpó, Agbaza ɖé,
Asi e ɖo afɔ Tɔn sɔ́ ɖó te wɛ ɖo ayǐkúngban jí é.
342 Tɔ,́ Towe wɛ yě nyí. Yě sɔ́ alɔ yětɔn lɛɛ́ dó jǐ. Un jlá Xó ɔ.́ Din ɔ,́
Tɔ,́ yǐ yě, un xo ɖɛ. Ɖo Jezu Klísu sín Nyǐkɔ mɛ, un byɔ́ ɖe. Amǐ.
343 Mi yí wǎn n’I a? É jí wǔ ǎ cé? É jɛ mɛ nú mi ɖɔ mi nyí akpáxwé
Páki sín fínfɔń sín kú énɛ́ ɔ́ tɔn ɖé, ɖɔ mi fɔń sín kú ɖó kpɔ́ xá Ɛ a?
Mi zé alɔ mitɔn dó jǐ. Mi ɖ’é mɛ.
344 “Vǐ ce kpɛví lɛɛ́ mi,” ɖi lě e Pɔĺu ná kó ɖɔ gbɔn é. Un ɖo tíntɛńkpɔń
wɛ bó ná vlɛ ́ ɛ ǎ, amɔ,̌ wǎn yíyí ɔ,́ un yí wǎn nú mi. Un nɔ kpan nukɔn
jǐ ɖo ali lɛɛ́ jí kpódó nǔ ɖěvo lɛɛ́ bǐ kpó, bó ná dó wá fí, bó ná dó kpé
wú bó wá ɖɔ xó xá mi. Un nɔ tɔń wá gbɔn gbětótló ɔ́ mɛ, bó nɔ gbɔn
laglásilinfín kplékplé lɛɛ́, kpódó kpikpotɔ́ kpó mɛ, bó ná dó kpé wú
bó wá fí. Mǐ nɔ́ dó jɔhɔnmɛhún. Mi nɔ kun hǔn gbɔn to ɔ́ bǐ mɛ, bónú
mǐ ná sixú kpé wú bó kplé ɖó kpɔ.́ Mǐ nɔ́ yí wǎn nú nɔzo mǐtɔn.
345 Mǐ nyí akpáxwé nɔzo mǐtɔn tɔn. Mi ma lɔn nú Satáan ní ɖɔ nǔ
ɖěvo ɖěbǔ nú mi ó. Ɖěe mǐ nyí akpáxwé nɔzo mǐtɔn tɔn ɔ,́ mǐ nyí
akpáxwé Étɔn ɖé. Bɔ mǐ nyí toví Axɔśúɖuto ɔ́ tɔn lɛɛ́, ée ɖo vǐví

ɖɛxodómɛjí élɔ́ lɛɛ́ tɔn se wɛ, ɖó kpɔ,́ ée nyí fínfɔń sín kú ɔ́ tɔn lɛɛ́
é.
346 Bɔ din ɔ,́ mi mɔ a, din ɔ́ mi ko fɔń sín kú. Hwenu e Mawu fɔń
Ɛ wá gbɛ dó é ɔ,́ É fɔń mi sín kú. Vǐ ɔ́ ɖo mi jí tlóló din, bɔ din ɔ́
mi ɖo susu wɛ bó ná dó húzú jɛ Gbɛ e ɖi be é ɖé ɖi lě e É ɖe gbɔn
ɖ’ayǐ é ɖɔhun, bó ná dó nyí fínfɔń sín kú bǐ mlɛḿlɛ ́ ɖo azǎn gǔdo
gúdo tɔn énɛ́ ɔ́ gbe. Nǔwúkpíkpé mitɔn lɛɛ́ ɔ,́ mi ɖó din. Nɛ̌ ká gbɔn
bɔ mi tunwun? Lǐndɔň mitɔn húzú, mɔ̌ wɛ ǎ cé? Agbaza mitɔn nɔ wá
tónúsise nú Énɛ́ ɔ́ mɛ, mɔ̌ wɛ ǎ cé? Ɖo tónúsise mɛ nú (étɛ,́ agun ɖé
a?) Xó ɔ,́ ée nyí Gbɛ ɔ́ é, énɛ ́ ɔ́ gúdo ɔ́ mi nyí fínfɔń sín kú sín mɛkúkú
lɛɛ́ mɛ din. Páki wɛ, ɖó kpɔ́ xá Jezu kpó nyɛ kpó. Páki wɛ, ɖó kpɔ́ xá
mi kpó Jezu kpó. Bɔ Páki wɛ, ɖó kpɔ́ xá mi, nyɛ, kpó Jezu kpó. Mǐ bǐ
wɛ nyí…Alǒ, Jezu, midɛɛ lɛɛ́, kpódó nyɛ kpó ɔ,́ mǐ bǐ wɛ nyí fínfɔń
sín kú ɖó kpɔ.́
347 Bɔ mǐ ná fɔń ɖo azǎn gǔdo gúdo tɔn ɔ́ gbe, sɔ mɔ̌ e yɛ mǐtɔn lɛɛ́
nɔ́ gosín agbaza mǐtɔn lɛɛ́ mɛ ɔ,́ sɔ mɔ̌ e agbaza lɛɛ́ nɔ jɛ ko ɔ,́ yě ní lɛ ́
yi kɔǵúdu mɛ, yě ní fyɔ,́ yě ní ɖo xu ɔ́ sín gɔngɔn mɛ. Mawuxówéma
ɔ́ ɖɔ, “Wɛnsagun ɖé kɔn étɔn nyi xu mɛ, bɔ nǔ e kú lɛɛ́ é bǐ fɔń wá
gbɛ.” Nǔɖěbǔ tíin bó sixú sɔ́ mǐ hwlá, alǒ bó ná sixú klán mǐ ɖó vo,
nú Mawu énɛ́ e mǐ yí wǎn ná tawun é, ée fɔń mǐ sín kú ɖó kpɔ́ é ǎ.
348 Mawu ní xo ɖɛ dó mi jí. Un cí mi jí ɖo fí nú hwenu gěgé. Nú mɛ
énɛ́ lɛɛ́ lɛ ́ kpo ɖo alǒkan nu ɔ,́ dandan ɔ́ yě…Nú sɛńti kanɖé wǒ ɖo
cɛj́ú ɖokpó mɛ ɔ,́ yě sú axɔ́ tawun, zǎnzǎn din. Amɔ,̌ un sixú kó ɖó te
ɖo ganxixo énɛ ́ ɔ́ mɛ ǎ kpowun, é byɔ́ ɖɔ má yi nukɔn kpowun.
349 Din ɔ,́ nú é jló Aklúnɔ ɔ,́ un na lɛ ́ kɔ wá gbadanu, bó ná dó lɛ ́
ɖɔ xó xá mi. Bɔ nú un ma ka kpé wú ǎ ɔ,́ bɔ énɛ ́ ɔ́ gúdo ɔ́ mi mɛ bǐ
tunwun…Un lin ɖɔ mǐ kún ɖo…abǐ kún…Mǐ sɔ́ ɖo alǒkan nu ɖě ǎ
cé? Mi sɔ́ ɖo alǒkan nu ɖě ǎ.
350 Mi mɛ bǐ wɛ tunwun fí e un xwe é, kabǐ? Aflíka! Un ko ɖo byɔb̌yɔ́
wɛ sín tɛgbɛ ɖokpóó; xwe mɔǩpán ɖíe un ko ɖo tíntɛńkpɔń wɛ bó ná
lɛ ́ kɔ yi. Din ɔ́ nǔmimɔ ɖé ɔ,́ Yɛ Aklúnɔ ɔ́ tɔn ko sɔ́ nǔ nú ali ɔ.́ Yě
ɖɔ, hwenu e toví jiji wamamɔnɔ énɛ́ lɛɛ́ se énɛ ́ ɔ,́ ɖɔ nyɛ kún jǎwe ó
azɔn gǔdo tɔn e un yi fínɛ ́ é ɔ,́ yě nɔ́ mlɔ́ kɔ́ mɛ zǎn kéze, bó nɔ́ ɖo
azɔn wɛn wɛ lobo nɔ ɖo avǐ ya wɛ, bó nɔ́ ɖo ɖiɖɔ wɛ ɖɔ, “Aklúnɔ, étɛ ́
mǐ ká wa?” yě mɛ afatɔń mɔǩpán. Mɛ énɛ́ lɛɛ́ tlɛ nɔ ɖi nǔ ɖɔ émí ɖó
lǐndɔň ɖé vɔv́ɔ́ ǎ. Mi mɔ a? Bɔ yě nɔ́ ɖo avǐ ya wɛ bó nɔ́ ɖo azɔn wɛn
wɛ, lobɔ yě nɔ́ ɖo avǐ ya wɛ.
351 Mi ma sɛ ́ xó ɖěbǔ dó jɛ nukɔn ó. Mi kɛnklɛń bó má bló ó. Mi mɔ
a, nú tomɛyiwéma énɛ́ ɔ́ yi gbɔn fínɛ ́ bó wá jɛ mawuzɔẃatɔ́ énɛ ́ lɛɛ́ sí
gbeɖé ɔ,́ yě ná ɖó mì te ɖo fínɛ ́ tútútú. Un ɖó ná yi byɔ́ mɛ ɖi gběnyatɔ́
ɖɔhun. Un xweyǐgbe axɔśú nyɔňu e hɛn gbɛtɔ́ flugɔɔ́n afɔtɔn-nukún-

we wá kplé ɔ́ tɛnmɛ kpó éɖée kpó é gɔń. Un ná mɔ tɛn bó ná yi nya
gbě ɖo ayǐkúngban tɔn jí. Bɔ un ná byɔ́ mɛ, degbowéma ce kpódó nǔ
bǐ kpó ɖɔ ɖɔ un xweyǐgbe ɖi gběnyatɔ́ ɖɔhun, é nyí nú sinsɛnzɔ́ wɛ ǎ.
352 Hwe énɛ́ ɔ́ nu ɔ́ nɔví súnnu ɖokpó ná wá kpé mì, bó ná ɖɔ,
“Nɛ̌ gbɔn bɔ a ma na bló kplé kpɛví ɖé nú mǐ ǎ?” È ko xáya
anyǔmlímlíxotɛn ɔ.́ Yě tlɛ tunwun vɔv́ɔ́ ǎ. Mi mɔ a? Óo, susu!
353 Mi xo ɖɛ bónú è ma glɔń ali nú jlǒ Mawu tɔn ó. Énɛ́ ɔ,́ lǐndɔň ce
e ɖo avǐ ya wɛ nú kɔ lɛ ́ yi Aflíka sín hwenu e un gosín fínɛ ́ ɖokpóó é
ɔ,́ nú má sixú kpé wú bó lɛ ́ kɔ yi, énɛ ́ ɔ́ gúdo ɔ́ bónú má hɛn wɛn kplé
ɖaxó ɖé tɔn wá nú mi. Ta nyɔ́ ɔ́ un sɔ́ ná mɔ mi ɖě, bɛ ́ sín égbé ǎ,
káká jɛ hwenu e un na lɛ ́ kɔ wá dó é. Mǐ xweyǐgbe, ɖo azǎn ywɛywɛ
ɖé kpowun mɛ din, Nǔxwasun sín azǎn wǒgɔ́ ɔ́ gbe. Mi ná xo ɖɛ nú
mì a?
354 Mi flín, mi nɔ tunwun nǔ e tagba lɛɛ́ nyí é, káká jɛ hwenu e mi nɔ
wá jɛ fínɛ ́ dó é ǎ; amawatɔ́ lɛɛ́ kpé tókɔ awɔnkɔ, kpódó awǒvi kpó, bɔ
mi ma vɛdó ɖɔ yě kún tunwun nǔ e émí ná wa é wɛ sín ó. Mi mɔ a?
Bɔ é ná nyɔ́ hú nú mi ɖɔ mi ní tunwun nǔ e xó ɖɔ wɛ mi ɖe é, hwenu
e mi ɖo te ɖo nukɔn yětɔn é. “Amɔ̌ un tunwun Mɛ e un ɖi nǔ ná é,
bɔ un kú d’é jí ɖɔ É kpé wú bó ná nya xɛ ɖo nǔ e un sɔ́ dó así n’I é jí
káká jɛ azǎn énɛ́ ɔ́ gbe.”

Din ɔ,́ lɛňsuví ɖé lɛɛ́ ɖo fí.
355 Mawu Vívɛńá, ɖi Wɛn élɔ́ ɖɔhun zǎnzǎn din, ée nyí fínfɔń sín kú
tɔn ɔ,́ énɛ ́ ɔ́ nyɛ ɖo te ɖo fí, Aklúnɔ, bó ɖo ɖiɖe xlɛ ́ wɛ ɖɔ nǔgbó wɛ
gbɔn Xó ɔ́ gbla mɛ ɖɔ Hlɔňhlɔń énɛ ́ e nɔ ná gbɛ mɛ ɔ́ ɖo vǐ e nɔ ɖi nǔ é
mɛ. Énɛ́ ɔ́ wú ɔ,́ gbɔn nǔ ɖi ná mɛ, ɖo nǔɖiɖi mɛ ɔ,́ un ɖi ɖɔ Hlɔňhlɔń
énɛ ́ e nɔ ná gbɛ mɛ ɔ́ kó húzú gbɛ ce. Bɔ mɛ élɔ́ lɛɛ́ ɖi nǔ, Aklúnɔ, bɔ
É húzú gbɛ yětɔn. Bɔ mǐ ɖo ɖɛ xo nú nɔzo mǐtɔn wɛ.
356 Un ɖo alɔ ce lɛɛ́ sɔ́ ɖó lɛňsuví élɔ́ lɛɛ́ jí wɛ, bónú…Nú Mawu, Mɛ
e ná gbɛ Jezu Klísu bó kplá Ɛ lɛ ́ kɔ wá sín mɛkúkú lɛɛ́ mɛ, bó nyí Yɛ
énɛ́ e fɔń Ɛ sín mɛkúkú lɛɛ́ mɛ é, ní nɔ agbaza mǐtɔn mɛ.
357 Yɛ e ɖo agbaza Elizée tɔn jí ɖ’ayǐ, énɛ ́ ɔ,́ hwenu e é kó kú bó má
sɔ́ nyí nǔɖěbǔ zɛ xú wú ǎ gúdo é ɔ,́ é ɖó Hlɔňhlɔń e nɔ ná gbɛ mɛ
é ɖ’é mɛ. Mɛsɛd́ó lɛɛ́ sín alɔ ɖó Hlɔňhlɔń e nɔ ná gbɛ mɛ é ɖ’é mɛ.
Linlin mɛsɛd́ó lɛɛ́ tɔn, nukúnnú mimɔ mɛsɛd́ó lɛɛ́ tɔn, ée nyí—ée nyí
ɖɛ ̌ nǔɖitɔ́ lɛɛ́ tɔn lɛɛ́ ɔ,́ nǔ bǐ wɛ ɖó Hlɔňhlɔń e nɔ ná gbɛ mɛ é.
358 Din ɔ́ Hlɔňhlɔń énɛ ́ e nɔ ná gbɛ mɛ é, hwenu e un sɔ́ Xó élɔ́ ɖó
yě jí, kpó alɔ ce lɛɛ́ kpó bó ná dó sɔ́ afɔ ɖó te nú mɛ e tɔn é nyí é ɖé,
gbɔn wǔjɔmɛ, Hlɔňhlɔń énɛ ́ e nɔ ná gbɛ mɛ é tɔn gbla mɛ ɔ,́ É ní ná
gbɛ agbaza azinzɔnnɔ élɔ́ lɛɛ́ ɖokpó ɖokpó tɔn, bónú yě ní lɛ ́ jɛ te,
Mawu, gbɔn Jezu Klísu sín Nyǐkɔ gbla mɛ.

359 Nú é ní má nyí nú lɛňsuví élɔ́ lɛɛ́ kɛɖ́ɛ ́ ó, lo ɔ́ nú mɛ e ɖo hɛnkɛń
dɔň ɖo togun e ɖo tó ɖó wɛ mɛ lɛɛ́ é bǐ, mɛ e ɖo wǔvɛ́ mɔ wɛ lɛɛ́ é bǐ.
Yɔkpɔv́ú énɛ ́ lɛɛ́, mɛxó lɛɛ́, nǔ ɖěbǔ e yě nyí é, bónú Hlɔňhlɔń énɛ ́ e
nɔ ná gbɛ mɛ é ní ná gbɛ yě din tlóló, ɖo Jezu sín Nyǐkɔ mɛ. Amǐ.
360 Din ɔ,́ mɛ nabí wɛ ɖó Hlɔňhlɔń e nɔ ná gbɛ mɛ é? Din ɔ́ mi sɔ́ alɔ
mitɔn lɛɛ́ ɖó nɔzo mitɔn jí, ényí Hlɔňhlɔń énɛ ́ e nɔ ná gbɛ mɛ é ɖo mi
mɛ ɔ́ nɛ.́
361 Din ɔ,́ nǔ ɖokpó géé jɛń wɛ ɖe bó ná hɛn Ɛ ɖó zɔ, bó ná nyí
afɔklɛńnú, énɛ ́ ɔ́ wɛ nyí nǔmaɖi mitɔn. Nyɔňu ɖé ɖó alɔ awu Tɔn wú,
bɔ azɔn tɔn gbɔ; sɔj́a Hlɔm̌anu ɖé tún atán dó nukúnmɛ n’I, bɔ é yi
zomɛ. Mi mɔ a? Hǔn énɛ́ ɔ́ ɖó…énɛ́ ɔ́ nɔ́ sín fí e mi ɖe é wú. Mi ɖi nǔ
Ná a? Mi ɖi nǔ Ná a?
362 Din ɔ́ un jló ɖɔ mi ní dó kɔ do bó xo ɖɛ nú nɔzo mitɔn. Mi vɛ ́
kó—mi vɛ́ kó zé gbe dó jǐ bó xo ɖɛ kpowun, mi vɛ ́ kó ɖɔ kpowun ɖɔ,
“Aklúnɔ, mɛ élɔ”́…Mi mɔ a, mi vɛ ́ kó xo ɖɛ nú nɔzo mitɔn kpowun.
363 Mawu Vívɛńá, mǐ bló élɔ́ ɔ́ ɖo Jezu Klísu sín Nyǐkɔ mɛ, Nyǐkɔ
ɖokpó géé e è nǎ ɖo gbɛtɔ́ lɛɛ́ mɛ bɔ mǐ ná sixú mɔ hwlɛngán alǒ
azɔngbigbɔ gbɔn jí é. Mɛ élɔ́ lɛɛ́, ée nyí toví Axɔśúɖuto ɔ́ tɔn lɛɛ́ é,
Hlɔňhlɔń e nɔ ná gbɛ mɛ é ɖótɔ́ lɛɛ́ ɔ,́ nǎ gbɛ Énɛ́ ɔ́ nú yě, Aklúnɔ,
tlóló din. Bónú Yɛ ɔ́ ní gosín hɔň ɖé jí yi jɛ hɔň ɖě ɔ́ jí, sín Xó ɖé jí yi
jɛ Xó ɖě ɔ́ jí, káká bɔ blěbǔ Jezu Klísu tɔn ná nyí ɖiɖe xlɛ ́ ɖó alɔnu
ɖo agbaza lɛɛ́ ɖokpó ɖokpó mɛ, nú hudó nukúnta tɔn, yɛ linu tɔn, alǒ
nǔ ɖěbǔ tɔn e yě ɖó é, hwenu e mǐ sɔ́ alɔ mǐtɔn lɛɛ́ ɖó nɔzo mǐtɔn jí
é. Ɖo Jezu Klísu sín Nyǐkɔ mɛ. 

Acɛ Nǔnɔ Ɔ́ Tɔn Sín Kɛńɖónǔjí
Acɛ lɛɛ́ bǐ nyí étɔn. È hɛn ɔ,́ è sixú zín wěma élɔ́ ɖo xwégbe
wémazínmɔ jí bónú mɛ ɖésúnɔ ná zán abǐ bó ná dó má nú mɛ lɛɛ́,
vɔňu, ɖi alǐnnyánu e è nǎ zán bó ná dó fúnfún Wɛnɖagbe Jezu Klísu
tɔn é ɖɔhun. È sixú sa wěma élɔ́ ǎ, è ka sixú bló ɖó gěgé jí, bó jlá ɖo
ɛntɛɛnɛt́itɛn ɖé mɛ, abǐ bó sɛ xwe ɖo mɔ ɖé mɛ bó ná dó yí bó vɔ́ zán,
bó tínmɛ dó gbe ɖěvo lɛɛ́ mɛ, abǐ è sixú zán bó ná dó byɔ́ akwɛ́ mɛ
lɛɛ́ má mɔ gbe tɔn e è nǎ wlán é yí ɖo Voice Of God Recordings® sí
ǎ.
Ényí mi ba bó ná ɖó mɔjɛmɛ gɔ́ ná abǐ mi ba bó ná ɖó wěma ɖěvo e
mi na zán lɛɛ́ é hǔn, mi kɛnklɛń bó dlɔń dó:

